
Centar za pravnu pomoć ženama Zenica je nevladina, neprofitna, nestranačka i samostalna 
organizacija, osnovana oktobra 1996. godine.  
Centar su osnovale pravnice iz Zenice, u cilju afirmacije, implementacije i zaštite ženskih 
ljudskih prava, te stvaranja uslova za organizirano pružanje besplatne pravne pomoći žena. 
 
Ciljevi Centra su bili i ostali:  
- organizirano pružanje besplatne pravne i psihološke pomoći ženama, 
- kontinuirana podrška ženama u ostvarivanju njihovih prava, 
- promicanje prava žena u svim područjima djelovanja, 
- podizanje svijesti žena o njihovom stvarnom položaju i ukazivanje na potrebu usklađivanja  

istog sa općeljudskim standardima, 
- educiranje i informiranje žena o njihovim temeljnim pravima i mehanizmima samozaštite. 
 
Djelujući u tom pravcu, Centar je tokom proteklih trinaest godina pružao pravnu i psihološku 
pomoć za više od 12.000 žena, nezavisno od njihove starosne i nacionalne strukture, od toga da li 
udate, razvedene, žive li u vanbračnoj zajednici, da li  su zaposlene ili ne, da li su penzionerke, 
trpe li nasilje ili ne.  
 
Pored toga, Centar je realiziraoo niz drugih projekata od kojih izdvajamo: 
 
- Status žene u pravnom sistemu BiH, 
- Uticaj privatizacije na položaj žene u BiH, 
- Mali vodič za velike stvari (priručnik o primjeni prava iz oblasti socijalne i porodične 

zaštite), 
- Projekti aktivnosti u zajednici, 
- Mala škola ženskih prava, 
- Podizanje svijesti o vlastitoj rodnosti i seksualnosti, 
- Žene u predizbornoj kampanji, 
- Diskriminacija: svuda oko nas, 
- Lakši pristup ženskim pravima kroz edukaciju i savjetovanje, 
- Korak ka smanjenju socijalna isključenosti mladih u ruralnim područjima.  
 
Na području Zeničko- dobojskog kantona koji pokriva područje od 3950 metara kvadratnih sa 
oko 420.000 stanovnika, od čega je više od 60% žena, ne djeluje nijedna organizacija koja se bavi 
ovakvim vidom pružanja besplatne pravne pomoći ženama, zbog čega je rad Centra od izuzetne 
važnosti za zaštitu prava žena. 
 
Aktivnosti Centra realizira tim od dvadesetak žena, pravnica i drugih obrazovnih profila, uz stalni 
angažman određenog broja volonterki u uredima u: 
 
Zenici, Mejdandžik broj 9, 
Žepču, Ured za socijalnu skrb,  
Kaknju, zgrada Općine Kakanj, 
Visoko, Centar za socijalni rad  

„Postupaj s ljudima  kao da su takvi  
kakvi bi morali biti i pomoći ćeš im 

da postanu to što su u stanju postati“ 
Johann Wolfgang von Goethe 

UVOD 
 
Diskriminacija zasnovana na pripadnosti naciji, narodu, etničkoj skupini, spolu, socijalnom 
porijeklu, političkom uvjerenju, materijalnom stanju, dobi ili nekim tjelesnim, psihičkim ili 
intelektualnim smetnjama, oduvijek je bila prisutna u ljudskom društvu. Činjenica je da se neke 
zajednice, u zavisnosti od nivoa obrazovne, moralne, kulturne, društvene, privredne pa i političke 
razvijenosti, različito odnose prema osobama različitim od većine. 
Pokazatelj stepena dostignutih sloboda i razvijenog, civiliziranog, demokratskog društva  ne 
ogleda se u položaju većine, već po obimu prava koja u tom društvu ostvaruju manjinske grupe, 
odnosno marginalizirani pojedinci društva. Na  margini društvenih zbivanja, te osobe najčešće 
prolaze kroz faze obezvrijeđenosti i obespravljenosti, ignoriranja, tolerancije, ali i podrške i 
integracije, do punog društvenog uvažavanja. Istina je da marginalizirane grupe uživaju veću 
vidljivost i prihvaćenije su nego ranije. Također, diskriminatorski zakoni se mijenjaju za zaštitu 
ljudskih prava. Učinjeni su određeni pomaci koji su preduslov za integraciju marginaliziranih 
grupa i uspostavljanje društvenih kontakata. No njihov svakodnevni život  je i dalje opterećen 
podsjećanjima da stereotipi i predrasude još uvijek postoje.  
Mišljenja smo da je, uz normativno uređenje koje omogućuje integraciju i samostalno življenje 
marginaliziranih grupa, neophodno preduzeti mjere radi upoznavanja šire javnosti u pogledu 
njihovih potreba. 
 
Dajući vlastiti doprinos socijalnoj inkluziji marginaliziranih grupa, kao procesu kojim se 
osigurava da oni kod kojih postoji rizik od marginalizacije dobiju priliku i sredstva za 
sudjelovanje u društvenom životu, Centar za pravnu pomoć ženama Zenica je, suprostavljajući se 
diskriminaciji istih, pripremio Pravni vodič za marginalizirane i ranjive grupe. Vodič osigurava 
savjetodavnu i praktičnu pomoć u cilju obezbjeđenja boljeg pristupa socijalnim uslugama, 
zdravstvu, obrazovanju, zapošljavanju,  kao i propisima kojima se štite  osnovna ljudska prava. 
Ovim putem se marginaliziranim grupama na posredan način, osigurava mogućnost odlučivanja 
pri izboru prava koja mogu ostvariti,  distribucija informacija i znanja u vezi s pravima koja im 
pripadaju, te mogućnost pravnog  savjetovanja.  
Iako je obaveza  države da svojim građanima osigura osnovni nivo ekonomske i socijalne zaštite, 
put do realizacije iste je dug. Stoga se nadamo da će uz ovaj vodič, marginalizirane grupe (osobe 
sa invaliditetom, žene, djeca i manjine),  osigurati lakše i efikasnije ostvarivanje prava definiranih 
međunarodnim dokumentima i domaćim zakonodavstvom. 
 
Vjerujemo da će vodič poslužiti i za upoznavanje šire javnosti u pogledu potreba i prava 
marginaliziranih grupa. 
 
 
                                                                                                                     

                                                                                                                             Berjana Ačkar 

I. PRAVA OSOBA SA INVALIDITETOM 

 

Bosna i Hercegovina je shodno članu II stav 4.  Ustava, dužna osigurati,  svim osobama koje žive 
na njenoj teritoriji,  uživanje ljudskih prava i sloboda predviđenih Ustavom ili aktima navedenim 
u Aneksu I  Ustava i to bez diskriminacije po bilo kom osnovu, kao što je spol, rasa, boja, jezik, 
vjera, političko i drugo uvjerenje, nacionalno i socijalno porijeklo, povezanost sa nekom 
socijalnom manjinom, imovina, rodjenje ili bilo koji drugi status, pa tako i invaliditet. 
 
U Aneksu I Ustava Bosne i Hercegovine  nabrojani su međunarodni dokumenti čija primjena 
obezbjeđuje standarde prema kojima je država odgovorna za kršenje  prava garantiranih tim 
dokumentima. Naime, obaveza njihove primjene propisana je Daytonskim mirovnim 
sporazumom (Aneks VI- Ljudska prava)  i samim Ustavom Bosne i Hercegovine. 
 
To znači da su temelji na kojima je izgrađeno zakonodavstvo Bosne i Hercegovine koje bi trebalo 
osigurati promociju, zaštitu i razvoj prava ljudskih prava bez diskriminacije po bilo kom osnovu, 
međunarodni sporazumi koji su uvršteni u Ustav Bosne i Hercegovine, te drugi međunarodni 
dokumenti i instrumenti koje je ratificirao Parlament Bosne i Hercegovine. Na taj način je  na 
nivou Bosne i Hercegovine pružena značajna zaštita socijalnih i ekonomskih prava, koja su 
jedinstvena za sve građane, a svi organi i institucije koji djeluju u Bosni i Hercegovini dužni su je  
obezbjediti svima, bez diskriminacije po bilo kom osnovu.  
 
Brojni međunarodni dokumenti o pravima osoba sa invaliditetom usvojeni su u cilju uklanjanja 
negativnih posljedica društvenih razlika, odnosno eliminacije svih oblika diskriminacije, te 
zaštite i osiguranja punog i ravnopravnog uživanja svih ljudskih prava  i temeljnih sloboda svih 
osoba s invaliditetom. Svi polaze od osnovnog principa da svaki čovjek ima urođena, jednaka, 
neotuđiva i univerzalna prava koja proizilaze iz  dostojanstva svih ljudskih bića. Nijedna razlika 
ne opravdava nikakvo podvajanje ljudi u pogledu  spola, rase, vjere, porijekla, uvjerenja, 
pripadnosti nekoj manjini, imovnog stanja, rođenja ili invaliditeta. Svaki čovjek ima jednako 
pravo na dostojanstvo.  
 
Fokusirajući se na prava osoba sa invaliditetom, ističemo najznačajnije međunarodne dokumente 
iz ove oblasti: 
 
Evropska konvencija za zaštitu ljudskih prava i osnovnih sloboda 
 
Evropska konvencija za zaštitu  ljudskih prava  i osnovnih sloboda, koju je Bosna i Hercegovina 
potpisala, predstavlja instrument kojim se uživanje prava i sloboda predviđenih ovom 
konvencijom osigurava  bez diskriminacije po bilo kojoj osnovi kao što su:  spol, rasa, boja kože, 
jezik, vjeroispovijest, političko ili drugo mišljenje, nacionalno ili socijalno porijeklo, pripadnost 
nekoj nacionalnoj manjini, imovno stanje, rođenje ili drugi status, što se svakako odnosi i na 
osobe sa invaliditetom. 
 
Kao mehanizam zaštite definiranih prava osnovan je Evropski sud za ljudska prava.  

Komplementaran instrument Konvenciji za zaštitu ljudskih prava i temeljenih sloboda je:  
 
Evropska socijalna povelja  
 
Povelja unapređuje zaštitu osnovnih socijalnih i ekonomskih prava građana država potpisnica. 
Potpisnice su prihvatile da cilj njihovih politika  bude ostvarivanje uslova podkojima će se moći 
efikasno ostvarivati  slijedeća prava (navodimo prava specifična za osobe sa invaliditetom): 
 

- Pravo na rad, 
- Pravo na pravične, sigurne i zdrave uslove rada, 
- Pravo na pravičnu naknadu, 
- Pravo na stručno usmjeravanje i stručnu obuku, 
- Pravo na zdravstvenu i socijalnu zaštitu i korištenje službi socijalne zaštite,  
- Pravo na socijalnu i medicinsku pomoć. 
 

Za invalidne osobe je svakako najbitniji  član 15. koji propisuje da svaka osoba sa invaliditetom 
ima pravo na nezavisnost, socijalnu integraciju i učešće u životu zajednice. Bosna i Hercegovina 
je potpisala neke dijelove Evropske socijalne povelje, ali član 15. nije, što predstavlja još jedan 
važan zadatak na putu pridruživanja Evropskoj uniji. 
 
Radi potpunije informacije o pravima osoba sa invaliditetom navodimo i slijedeće međunarodne 
dokumente: 
 
- UN Konvencija o pravima osoba s invaliditetom, 
- UN Deklaracija o pravima osoba s mentalnom retardacijom, 
- UN Standardna pravila o izjednačavanju mogućnosti za osobe s invaliditetom (u ovom 

dokumentu Ujedinjenih naroda se umjesto nekad uobičajenih termina “invalidne osobe” i 
“invalidi” - disabled persons, the disabled, upotrebljava se izraz “osobe sa invaliditetom” -
persons with disabilities, s namjerom da se naglasi kako se obilježje “invalidnosti”  ne odnosi 
na cijelu osobu),  

- Vijeće Evropske Unije: Rezolucija o jednakim mogućnostima za osobe sa invaliditetom, 
- MOR: Konvencija o profesionalnoj rehabilitaciji i zapošljavanju invalida. 
 
Ključni dokument koji usmjerava djelovanje evropskih država na ovom području u narednim 
godinama je Akcijski plan Vijeća Europe za unapređenje prava i potpunog sudjelovanja u društvu 
osoba s invaliditetom: poboljšanje kvalitete života osoba s invaliditetom u Europi 2006 - 2015. 
Akcijski plan sadrži smjernice za unapređenje svih temeljnih područja djelovanja od interesa za 
osobe s invaliditetom, a na načelima nediskriminacije, jednakih mogućnosti, te uključivanja 
osoba s invaliditetom u društvene procese i procese odlučivanja. 
 
Dokument koji zaslužuje posebno mjesto je UN Konvencija o pravima osoba s invaliditetom 
koju je decembru 2006. godine usvojila Generalna skupština UN. Njome se preciznije nego bilo 
kojim drugim, do sada donesenim  međunarodnim dokumentom, definiraju osnovna ljudska 
prava i smjernice za podmirivanje potreba osoba sa invaliditetom. Konvencijom se utvrđuje da 

svaka osoba ima jednaka prava, te da  su svi dužni poštovati prava svake osobe. Ovom 
konvencijom se osigurava da zakoni i propisi zemalja potpisnica potpuno štite prava osoba sa 
invaliditetom, uključujući djecu sa teškoćama u razvoju. Prava koja su zajamčena u Konvenciji 
su ista ljudska prava zajamčena u Općoj deklaraciji o ljudskim pravima, s namjerom da se svima 
osigura da imaju jedanke mogućnosti za postizanje svojih ciljeva, a načela na kojima se zasniva 
su: 
 
- Poštovanje urođenog dostojanstva, uključujući slobodu izbora, 
- Nepristrasnost bez diskriminacije, 
- Uključenost u aktivnosti, 
- Biti prihvaćen sa ili bez invaliditeta,  
- Jednakost  mogućnosti, 
- Pristupačnost, dolazak na javna mjesta, bez onemogućavanja ili odbijanja, 
- Jednake mogućnosti između muškaraca i žena, 
- Poštivanje sposobnosti i čuvanja onog što jesi. 
 
Države potpisnice Konvencije su se obavezale da će osigurati puno ostvarenje svih ljudskih prava 
i osnovnih sloboda osoba sa invaliditetom, koja se odnose na: 
 
- Jednakost i nediskriminaciju, 
- Žene sa invaliditetom, 
- Djecu sa teškoćama u razvoju, 
- Podizanje svjesti, 
- Pristupačnost (bez barijera), 
- Pravo na život, 
- Rizične situacije, humanitarna i krizna stanja, 
- Jednakost pred zakonom (sa ili bez invaliditeta u svim pravnim aspektima života), 
- Pristup pravosuđu, osnovne slobode i sigurnost, 
- Sloboda od mučenja ili okrutnog, nečovječnog ili ponižavajućeg  ponašanja, 
- Sloboda od izrabljivanja, nasilja i zlostavljanja, 
- Zaštita ličnog integriteta, 
- Sloboda kretanja i državljanstvo, 
- Neovisno življenje i uključenost u zajednicu, 
- Lična pokretljivost, 
- Sloboda izražavanja i mišljenja i pristup informacijama, 
- Poštivanje privatnosti, 
- Poštivanje doma i porodice, 
- Obrazovanje, 
- Zdravlje, osposobljavanje i rehabilitacija (pravo na zdravstvenu zaštitu), 
- Rad i zapošljavanje (jednako pravo na radno mjesto bez diskriminacije), 
- Primjereni životni standardi – socijalna zaštita, 
- Sudjelovanje u političkom javnom životu (sa ili bez invaliditeta), 
- Sudjelovanje u kulturnom životu, rekreaciji, razonodi i sportu, 
- Statistika i prikupljanje podataka (pravo na pristup svim pitanjima i istraživanjima), 
- Međunarodna saradnja (pravo očekivati međunarodnu saradnju u pristupu informacijama). 

Vlade država potpisnica moraju osigurati da se po Konvenciji postupa i da se preduzmu koraci 
kako bi se održala obaveza poštivanja prava svih osoba sa invaliditetom.  
  
Bosna i Hercegovina je ovu Konvenciju i Opcioni protokol potpisala 30.07.2009.godine, s tim da 
ista mora biti još ratificirana u nadležnim institucijama Bosne i Hercegovine. Nakon ratificiranja, 
moraju se sačiniti programi provedbe Konvencije, kao i akcioni planovi za poboljšanje kvaliteta 
života osoba sa invaliditetom. Osim toga, Bosna i Hercegovina je kao i druge zemlje potpisnice 
dužna uskladiti domaće zakonodavstvo sa odredbama iste, kako bi osigurala zaštitu prava osoba 
sa invaliditetom, zabranu diskriminacije na tržištu rada,  jednak pristup obrazovanju, pravu na 
zdravstvenu njegu i rehabilitaciju, pravo na učešće u javnom životu, sportskim, kulturnim i 
drugim aktivnostima. 
 
Sve navedeno podrazumijeva obavezu Bosne i Hercegovine da harmonizira vlastite  zakone sa 
odredbama Konvencije o pravima osoba s invaliditetom, a posebno  one koji se odnose na rad i 
zapošljavanje, socijalnu i zdravstvenu zaštitu, obrazovanje, te dostupnost javnih usluga i javnog 
saobraćaja osobama s invaliditetom.  
 
Treba naglasiti da je sačinjen nacrt Strategije za izjednačavanje mogućnosti osoba sa 
invaliditetom u FBiH 2010-2014, čiji je cilj izjednačavanje mogućnosti osoba sa invaliditetom 
bez obzira jesu li u pitanju civilne žrtve rata, ratni vojni invalidi ili druge onesposobljene osobe. 
Pitanje invalida ovim dokumentom postaje pitanje države i društva u cjelini, a ne samo socijalne i 
zdravstvene zaštite. 
 
U Bosni i Hercegovini ne postoji jedinstvena definicija osoba sa invaliditetom. Koriste se različiti 
pojmovi u različitim oblastima (socijalne, zdravstvene zaštite, penzionog osiguranja, 
zapošljavanja) koji invalidnim smatraju osobe koje imaju različita funkcionalna ograničenja. 
Riječ je zapravo o osobama s tjelesnim invaliditetom, osobama sa hroničnim bolestima, osobama 
sa oštećenjima sluha, vida, osobama sa mentalnom retardacijom, osobama sa autizmom i 
vištestrukim oštećenjima.  
 
Prema definiciji Svjetske zdravstvene organizacije (World Health Organization) invaliditet je bilo 
kakvo ograničenje ili nedostatak sposobnosti za obavljanje neke aktivnosti na način ili u opsegu 
koji se smatra normalnim za ljudsko biće. 
Sve češće se koristi i pojam osoba sa posebnim potrebama, što je posljedica sve prisutnije 
inkluzije koja se temelji na osnovnim ljudskim pravima i podrazumjeva  ravnopravno učešće u 
društvenom životu, odnosno jednake šanse za sve. 
 
I.1. PRAVA PO OSNOVU  RADA 
 
Zakonom o radu („Službene novine Federacije BiH“ broj 43/99, 32/2000 i 29/03) nisu razrađene 
odredbe koje se odnose na rad osoba sa invaliditetom, ali je odredbom člana 5.  utvrđeno  da 
“lice koje traži zaposlenje, kao i lice koje se zaposli, ne može biti stavljeno u nepovoljniji položaj 
zbog rase, boje kože, pola, jezika i vjere, političkog i drugog mišljenja, nacionalnog i socijalnog 
porijekla, imovnog stanja, rođenja ili kakve druge okolnosti, članstva ili nečlanstva u političkoj 

stranci, članstva ili nečlanstva u sindikatu, tjelesnih i duševnih poteškoća u pogledu angažiranja, 
obrazovanja, unapređenja uslova i zahtjeva rada, otkazivanja ugovora o radu ili drugih pitanja 
koja proističu iz radnog odnosa”. 
 
Zakon ne isključuje razlike koje se prave u dobroj vjeri: 
 
- zasnovane na zahtjevima koji se odnose na određeni posao, 
- zasnovane na nesposobnosti lica da obavlja poslove predviđene za određeno radno mjesto ili 

da savlada program potrebnog stručnog usavršavanja, pod uslovom da je poslodavac ili lice 
koje obezbjeđuje stručno usavršavanje, uložilo razumne napore za prilagođavanje posla ili 
obuke u kojoj se nalazi takvo lice za osiguravanje odgovarajućeg drugog zaposlenja ili 
usavršavanja ukoliko je to moguće, 

- aktivnosti koje za svoj cilj imaju poboljšanje položaja lica koja se nalaze u nepovoljnom 
ekonomskom, socijalnom, obrazovnom ili fizičkom položaju. 

 
U slučajevima kršenja naprijed navedenog, lica čija su prava povrijeđena, mogu zbog povrede 
podnijeti tužbu nadležnom sudu. 
Ukoliko podnosilac tužbe podnese očigledan dokaz diskriminacije koja je zabranjena Zakonom 
o radu, tuženi je dužan da podnese dokaz da takva razlika nije napravljena na osnovu 
diskriminacije. 
Ukoliko utvrdi da su navodi tužbe osnovani, sud će naložiti, radi osiguranje primjene ove 
zakonske odrebe, uključujući zaposlenje, vraćanje na prethodno radno mjesto, obezbjeđivanje ili 
ponovno uspostavljanje svih prava iz radnog odnosa, koja proizilaze iz ugovora o radu.. 
Ovdje valja napomenuti da je zakonski okvir za ostvarivanje jednakih prava i mogućnosti svim 
osobama u Bosni i Hercegovini uspostavljen Zakonom o zabrani diskriminacije („Službeni 
glasnik BiH“ broj 59/09), kojim se uređuje i sistem zaštite od diskriminacije. 
Diskriminacijom u smislu ovog Zakona smatra se „svako različito postupanje, uključujući i svako 
isključivanje, ograničavanje ili davanje prednosti utemeljeno na stvarnim ili pretpostavljenim 
osnovama prema bilo kojoj osobi ili grupi osoba na osnovu njihove rase, boje kože, jezika, vjere, 
etničke pripadnosti, nacionalnog ili socijalnog porjekla, veze sa nacionalnom manjinom, 
političkog ili drugog uvjerenja, imovnog stanja, članstva u sindikatu ili drugom udruženju, 
obrazovanja, društvenog položaja i spola, spolnog izražavanja ili orijentacije, kao i svaka druga 
okolnost koja ima za svrhu ili posljedicu da bilo kojem licu onemogući ili ugrožava priznavanje, 
uživanje ili ostvarivanje na ravnopravnoj osnovi, prava i sloboda u svim oblastima javnog 
života.“  
Zabrana diskriminacije primjenjuje se na sve javne organe, na sve pravne i fizičke osobe, u 
javnom i privatnom sektoru, u svim oblastima, a naročito zaposlenja, obrazovanja, zdravstva, 
socijalne zaštite, stanovanja, članstva u profesionalnim organizacijama, kao i u obavljanju 
privrednih aktivnosti i javnih usluga. 
Zakon definiše dva osnovna oblika diskriminacije i to: neposrednu i posrednu diskriminaciju, dok 
kao ostale oblike diskriminacije navodi uznemiravanje, spolno uznemiravanje, mobing, 
segregacija, te izdavanje naloga drugima za vršenje diskriminacije i pomaganje drugima prilikom 
diskriminacije, kao i podsticanje na diskriminaciju.  

Vraćajući se na Zakon o radu, ističemo da ovaj, ali i drugi propisi koji se tiču rada i 
zapošljavanja, ističu jednaka prava osoba s invaliditetom u području rada i zapošljavanja, kao i 
ostalim zaposlenicima. Neke odredbe ovih propisa su zapravo mjere pozitivne dikriminacije, te bi 
kao takve, u praktičnoj primjeni propisa trebale spriječiti diskriminaciju. Tako je odredbom člana 
64. Zakona o radu  je utvrđeno da zaposleniku koji je pretrpio povredu na radu ili je obolio od 
profesionalne bolesti, za vrijeme dok je privremeno nesposoban za rad, poslodavac ne može 
otkazati ugovor o radu. 
Nadalje, povreda na radu, bolest ili profesionalna bolest ne mogu štetno uticati na ostvarivanje 
prava zaposlenika iz radnog odnosa. 
Zaposlenik koji je privremeno bio nesposoban za rad zbog povrede ili povrede na radu, bolesti ili 
profesionalne bolesti, a za kog se nakon liječenja utvrdi da je sposoban za rad, ima pravo da se 
vrati na poslove na kojima je radio prije nastupanja privremene nesposobnosti za rad ili na druge 
odgovarajuće poslove. 
 
Ako nadležna zdravstvena ustanova ocjeni da  kod zaposlenika postoji smanjena radna 
sposobnost ili neposredna opasnost od nastanka inavlidnosti, poslodavac mu je dužan ponuditi 
druge poslove za koje je zaposlenik sposoban. Radi osiguranja takvih poslova poslodavac je 
dužan prilagoditi poslove sposobnostima zaposlenika, izmjeniti raspored radnog vremena i 
preduzeti sve radnje kako bi zaposleniku osigurao odgovarajuće poslove. 
Zaposlenik koji je pretprio povredu ili obolio od profesionalne bolesti ima prednost pri stručnom 
obrazovanju, osposobljavanju ili usavršavanju koje organizuje poslodavac. 
 
 
Zaštita prava iz radnog odnosa 
Zaposlenik koji smatra da mu je poslodavac povrijedio neko pravo iz radnog odnosa, može 
zahtjevati od poslodavca ostvarivanje tog prava. Podnošenje takvog zahtjeva ne sprječava 
zaposlenika da traži zaštitu povrijeđenog prava pred nadležnim sudom. 
Zaposlenik može podnijeti tužbu pred nadležnim sudom zbog povrede prava iz radnog odnosa u 
roku od jedne godine od dana dostave odluke kojom je povrijeđeno  njegovo pravo, odnosno od 
dana saznanja za povredu iz radnog odnosa. Kolektivnim ugovorom ili pravilnikom o radu se 
može predvidjeti postupak mirnog rješavanja radnog spora, u kom slučaju rok za podnošenje 
zahtjeva nadležnom sudu, teče od dana okončanja tog postupka. Ukoliko se postupak mirnog 
rješavanja radnog spora ne okonča u razumnom roku, zaposlenik ima pravo da podnese tužbu 
nadležnom sudu. 
Navodimo također da je centralna institucija nadležna za zaštitu od diskriminacije, kako u oblasti 
zapošljavanja, tako i u svim drugim oblastima, Ombudsmen za ljudska prava Bosne i 
Hercegovine. 
 
 
Zakon o posredovanju u zapošljavanju i socijalnoj sigurnosti nezaposlenih osoba („Službene 
novine FBiH” broj 55/00, 41/01, 22/05 i 9/08) također zabranjuje diskriminaciju  osoba  koje, po 
tom zakonu,  ne mogu biti stavljene u nepovoljan položaj zbog rase, boje kože, spola, jezika, 
vjere, političkog ili drugog mišljenja, nacionalnog ili socijalnog porijekla, imovnog stanja, 
rođenja ili kakve druge okolnosti, članstva ili nečlanstva u političkoj stranci, ili članstva u 
sindikatu ili tjelesnih i duševnih poteškoća. Za ponašanje  suprotno navedenom, predviđena je 

novčana kazna za pravnu osobu u iznosu od 1.000,00 do 10.000,00 KM, dok se odgovorna osoba  
kod pravne osobe može kazniti za prekršaj novčanom kaznom u iznosu od 500,00 do 2.000,00 
KM, a svaka osoba koja smatra da je protiv nje provedena diskriminacija, može zatražiti 
nakanadu štete putem nadležnog suda. Zakonom se daje ovlaštenje nadležnim federalnim i 
kantonalnim tijelima da određenim mjerama osiguraju prednost pri zapošljavanju invalidnih 
osoba.  
 
Svim nezaposlenim osobama, pa tako i invalidnim, obezbjeđuje se zdravstveno osiguranje u 
skladu sa Zakonom o zdravstvenom osiguranju (“Službene novine FBiH” broj 30/97, 7/02 i 
70/08). 
 
Prema ovom Zakonu osiguranici su: 
 
- nezaposlena lica koja su se u određenim rokovima prijavila zavodu za zapošljavanje (nakon 

prestanka radnog odnosa, nakon otpuštanja iz zdravstvene ili druge specijalizovane ustanove, 
nakon završetka redovnog školovanja), 

- djeca koja su navršila 15 godina života, a nisu završila osnovno školovanje ili se nisu 
zaposlili po završetku osnovnog školovanja, 

- članovi porodice osiguranika, pod uslovom da isto pravo ne ostvaruju po drugom osnovu. 
 
Penzijsko osiguranje se obezbjeđuje nezaposlenoj osobi kojoj nedostaju tri godine penzijskog 
staža do sticanja uslova za starosnu penziju, u skladu sa propisima o penzijsko-invalidskom 
osiguranju. 
 
Pored toga, zaposlenicima se osigurava materijalna i socijalna sigurnost za vrijeme 
nezaposlenosti, osiguranjem za slučaj nezaposlenosti, koja podrazumijeva novčanu naknadu, kao 
i doprinose za zdravstveno i penzijsko osuguranje, u skladu  sa zakonom. 
 
Pravo na novčanu naknadu stiče svaka nezaposlena osoba koja u trenutku prestanka radnog 
odnosa ima najmanje osam mjeseci rada neprekidno ili osam mjeseci sa prekidima u posljednjih 
osamnaest mjeseci. Kod utvrđivanja prava na novčanu naknadu, kao godina rada smatra se 
vrijeme od dvanaest mjeseci, a rad kraći od punog radnog vremena se preračunava na puno radno 
vrijeme. 
 
Kao vrijeme provedeno na radu smatra se vrijeme obaveznog zdravstvenog osiguranja prema 
propisima koji regulišu sistem poreza i obveznih doprinosa. Visinu novčane naknade čini 40% 
prosječne neto plaće isplaćene u Federaciji BiH u posljednja tri mjeseca prije prestanka radnog 
odnosa nezaposlene osobe, koju objavljuje Federalni zavod za statistiku. 
Dužina trajanja isplaćivanja  novčane naknade nezaposlenoj osobi se utvrđuje srazmjerno 
vremenu provedenom na radu.  
Nezaposlena osoba ostvaruje prava za vrijeme nezaposlenosti u službi za zapošljavanje prema 
mjestu prebivališta. Nezaposlena osoba koja je usljed ratnih dešavanja napustila prebivalište, 
prava ostvaruje u službi za zapošljavanje prema mjestu boravka. 

Pravo na novčanu naknadu nezaposlena osoba stiče ako se prijavi i podnese zahtjev u roku od 30 
dana od dana prestanka radnog odnosa, odnosno od dana odjavljivanja obrta ili djelatnosti. 
Nezaposlena osoba koja iz opravdanih razloga propusti rok za prijavu, može se prijaviti i 
podnijeti zahtjev u roku od 30 dana od dana prestanka razloga koji je prouzrokovao propuštanje 
roka. Pod opravdanim razlogom se smatra  privremena spriječenost za rad prema propisima o 
zdravstvenom osiguranju. Novčana naknada pripada nezaposlenoj osobi od prvog dana po 
prestanku radnog odnosa, ako podnese zahtjev  za novčanu naknadu u roku  od 60 dana od dana  
prestanka radnog odnosa, odnosno prestanka razloga privremene spriječenosti po propisima o 
zdravstvenom osiguranju.  
 
Nezaposlena osobi koja zahtjev podnese nakon isteka vremena za koje bi joj pripadalo pravo na 
novčanu naknadu, ne pripada novčana naknada. Da bi ostvarila pravo na novčanu naknadu za 
vrijeme nezaposlenosti, osoba koja podnosi zahtjev, dužna je službi za zapošljavanje dostaviti 
dokaze o ispunjavanju uslova za ostvarivanje tog prava. 
Neazposlena osoba ne može ostvariti pravo na novčanu naknadu ako je svjesno doprinijela 
prestanku radnog odnosa ili je dobrovoljno napustila posao bez opravdanog  razloga. Ukoliko je 
do prekida radnog odnosa došlo jer nije bilo druge prihvatljive mogućnosti u slučaju seksualnog 
ili drugog zlostavljanja, diskriminacije u smislu Zakona o posredovanju u zapošljavanju i 
socijalnoj sigurnosti nezaposlenih osoba, uslova rada koji ugrožavaju zdravlje ili sigurnost, 
postupanja poslodavca suprotno zakonu ili pritiska poslodavca na zaposlenika zbog članstva u 
sindikatu ili drugoj organizaciji zaposlenika, to će se smatrati opravdanim razlogom, pa  
nezaposlena osoba  u tim slučajevima također stiče pravo na novčanu naknadu za vrijeme 
nezaposlenosti. Nezaposlena osoba koja prima novčanu naknadu za vrijeme nezaposlenosti dužna 
je službi zapošljavanja prijaviti svaku okolnost koja utiče na promjenu ili prestanak tog prava. 
 
Najjasnije poticajne mjere zapošljavanja i rada osobama sa invaliditetom nudi prijedlog Zakona 
o profesionalnoj rehabilitaciji, osiguranju i zapošljavanju osoba sa invaliditetom,  koji je Vlada 
Federacije usvojila  u augustu 2009. godine. Ovaj zakon predstavlja važan zaokret u pristupu 
pravu na rad i iz rada za ovu kategoriju stanovništva. Zakon predviđa osnivanje Fonda za 
profesionalnu rehabilitaciju i zapošljavanje osoba sa invaliditetom kroz koji se daju  sredstva za 
samozapošljavanje ili stimulativna sredstva poslodavcima za zapošljavanje ove kategorije 
stanovnika. Međutim, samo donošenje ovog zakona bez istovremenog donošenja praktičnih 
mjera kojima će se osobama sa invaliditetom omogućiti osposobljavanje, kao i reforme 
obrazovnog sistema koje će imati za cilj obrazovanje za zaposlenje koje se traži na tržistu rada, 
nije dovoljno kako bi se napravili značajni pomaci.  
 
Zakon sadrži novine u smislu pozitivne diskriminacije i poticajnih mjera za zapošljavanje osoba 
sa invaliditetom. Zakon ima reformski karakter i njime se realizuju obaveze iz Standardnih 
pravila UN-a za izjednačavanje mogućnosti osoba sa invaliditetom koje je prihvatila i BiH. 
Pored toga, ovim zakonom se stvaraju uslovi za profesionalnu rehabilitaciju, osposobljavanje i 
zapošljavanje invalida, te njihovo uključivanje na tržište rada, što je obaveza proistekla iz Zakona 
o posredovanju u zapošljavanju i socijalnoj sigurnosti nezaposlenih osoba. 

I.2. PRAVA IZ OBLASTI SOCIJALNE ZAŠTITE 
 
Sistem socijalne zaštite u Federaciji BiH u dijelu koji se odnosi na osobe sa inavliditetom uređen 
je tako da ove osobe, radi  prevladavanja teškoća, mogu ostvariti neka od prava na novčanu 
pomoć, kao i prava na određene usluge. 
Svi nivoi vlasti implementiraju neki oblik novčanih davanja (mjesečna, jednokratna i dr.) dok se 
usluge socijalne zaštite uglavnom ostvaruju na općinskom nivou. Naime, za ostvarivanje prava u 
sistemu socijalne zaštite nadležni su Centri za socijalni rad. U općinama gdje nije osnovan 
Centar za socijalni rad, nadležne su općinske službe za poslove socijalne zaštite. 
 
Ovako uređen sistem nadležnosti  ima za cilj da se osobama sa invaliditetom obezbjedi 
jedinstvena materijalna zaštita u svim dijelovima Federacije BiH, ali i da se pruži prilika nižim 
nivoima vlasti da prema materijalnim mogućnostima kreiraju sistem socijalne zaštite u lokalnoj 
zajednici.  
 
Osnovni zakon kojim su uređene osnove socijalne zaštite građana i njihovih porodica, osnovna 
prava iz socijalne zaštite i korisnici prava iz socijalne zaštite u FBiH je Zakon o osnovama 
socijalne zaštite, zaštite civilnih žrtava rata i zaštite porodice sa djecom („Službene novine 
FBiH” broj 36/99, 54/04, 39/06,  14/09). Na temelju ovog zakona svaki građanin FBiH koji se 
nalazi u stanju socijalne potrebe, može postati korisnikom socijalne zaštite i  pod propisanim 
uslovima ostvariti određena prava iz oblasti socijalne zaštite.  
 
U posebnu kategoriju korisnika socijalne zaštite svrstavaju se osobe sa invaliditetom i osobe 
ometene u fizičkom ili psihičkom razvoju i to djeca i odrasle osobe koje su:  
 
- slijepe i slabovidne,  
- gluhe i nagluhe,  
- sa poremećajima u govoru i glasu,  
- sa tjelesnim oštećenjima i trajnim smetnjama u fizičkom razvoju,  
- sa smetnjama u psihofizičkom razvoju (lakog, umjerenog, težeg i teškog stepena),  
- sa kombiniranim smetnjama (višestruko ometena u razvoju). 
 
Za osobe sa invaliditetom i osobe ometene u fizičkom ili psihičkom razvoju značajna su 
slijedeća prava: 
- stalna novčana pomoć 
- lična invalidnina, 
- dodatak za njegu i pomoć od druge osobe, 
- ortopedski dodatak, 
- pomoć u troškovima liječenja i nabavci ortopedskih pomagala, 
- osposobljavanje za rad (profesionalna rehabilitacija, prekvalifikacija i dokvalifikacija), 
- prioritetno zapošljavanje. 
 
Propisima kantona se mogu  utvrditi i druga prava i proširiti obim postojećih u skladu sa 
programom razvoja socijalne zaštite, materijalnim mogućnostima kantona i potrebama lica sa 
invaliditetom. 

Bliže informacije o tim pravima mogu se dobiti u kantonalnim ministrstvima u čijoj nadležnosti 
su poslovi  socijalne zaštite.  
 
Osobe sa invaliditetom se radi ostvarivanja prava utvrđenih zakonom svrstavaju u dvije grupe 
prema utvrđenom procentu oštećenja organizma: 
 
- I. grupa  - osobe sa invaliditetom sa 100% oštećenja organizma,  
- II. grupa  - osobe sa invaliditetom sa 90% oštećenja organizma,  
 
Pravo na ličnu invalidninu 
 
S obzirom na činjenicu da fizičko ili psihičko oštećenje zahtjeva pojačane napore u 
svakodnevnom životu, što svakako uključuje i dodatne materijalne troškove, svrha prava na ličnu 
invalidninu je pružiti pomoć ovim osobama i na taj način omogućiti im lakše prevladavanje 
postojećih teškoća u krugu njihove porodice. 
 
Pravo na ličnu invalidninu može ostvariti fizički ili psihički oštećena osoba  ili osoba sa 
trajnim promjenama u zdravstvenom stanju.  
Lična invalidnina se određuje srazmjerno stepenu oštećenja, na osnovu nalaza i mišljenja Instituta 
za medicinsko vještačenje zdravstvenog osiguranja, izvršenim u skladu sa Pravilnikom o 
ocjenjivanju oštećenja organizma kod lica sa invaliditetom u postupku ostvarivanja prava prema 
Zakonu o osnovama socijalne zaštite, zaštite civilnih žrtava rata i zaštite porodica sa djecom 
(„Službene novine FBiH“ broj 46/05) i propisom o nadležnim ljekarskim komisijama, načinu, 
postupku i drugim pitanjima ostvarivanja prava u skladu sa Zakonom o osnovama socijalne 
zaštite, zaštite civilnih žrtava rata i zaštite porodica sa djecom. 
 
Mjesečni iznos lične invalidnine se određuje u procentu  od osnovice za obračun novčanih  
novčanih primanja, koja iznosi 80% od najniže cijene rada utvrđene Kolektivnim ugovorom i to 
Za I. grupu - osobe sa invaliditetom  40%, 
Za II. grupu  - osobe sa invaliditetom 30%, 
što znači da bi tako obračunata invalidnina za I. grupu iznosila 110KM, a za  II. 82 KM. 
 
 
Pravo na dodatak za njegu i pomoć od druge osobe 
 
Ovo pravo mogu  ostvariti osobe sa invaliditetom  i osobe ometene u fizičkom i psihičkom 
razvoju, kojima je prijeko potrebna pomoć i njega druge osobe, jer same ne mogu udovoljavati 
osnovnim životnim potrebama. 
 
Radi ostvarivanja ovog prava osobe sa invaliditetom se razvrstavaju u dvije grupe i to: 
 
I. grupa – osobe se invaliditetom koje  prema mišljenju  Instituta ne mogu same udovoljiti 
svojim osnovnim životnim  potrebama.  

II. grupa – osobe se invaliditetom koje  prema mišljenju  Instituta ne mogu  udovoljiti svojim 
osnovnim životnim  potrebama. 
 
Dodatak za njegu i pomoć od druge osobe određuje se u mjesečnom iznosu od osnovice za 
obračun novčanih  novčanih primanja, koja iznosi 80% od najniže cijene rada utvrđene 
Kolektivnim ugovorom, 
 
Za I.  grupu – 100% od osnovice, i u vrijeme izrade ovog priručnika iznosi  267,00 KM. 
Za II. grupu – 50% od osnovice i u vrijeme izrade ovog priručnika iznosi   134,00 KM. 
 
Pravo na ortopedski dodatak 
 
Ovo pravo imaju osobe sa invaliditetom kod kojih je zbog tjelesnog oštećenja, utvrđenog u 
skladu sa mišljenjem Instituta, došlo do amputacije najmanje jednog ekstremiteta ili teškog 
oštećenja funkcije ekstremiteta, slijepa lica, kao i lica sa enukleacijom jednog oka. 
 
Ortopedski dodatak se određuje u mjesečnom iznosu u visini od 7%  od osnovice za obračun 
novčanih  novčanih primanja, koja iznosi 80% od najniže cijene rada utvrđene Kolektivnim 
ugovorom, što u vrijeme izrade ovog vodiča iznosi 19,25 KM. 
Pravo na ortopedski dodatak i na dodatak za njegu i pomoć od drugog lica ne ostvaruju osobe sa 
invaliditetom smještene u ustanovu socijalne zaštite, na teret sredstava općinskog, odnosno 
kantonalnog budžeta. 
Oštećenje organizma osoba sa invaliditetom, pravo na dodatak za njegu i pomoć od druge osobe 
kao i pravo na ortopedski dodatak utvrđuje se na osnovu nalaza, ocjene  i mišljenja Instituta za 
medicinsko vještačenje zdravstvenog stanja. 
 
Pored navedenih osnovnih prava osoba sa invaliditetom iz oblasti socijalne zaštite, navodimo i 
pravo na osposobljavanje za život i rad. Ovo pravo ostvaruju odrasle osobe sa umanjenim 
psihofizičkim  sposobnostima bez obzira na uzrok nastanka invalidnosti, ako to pravo ne mogu 
ostvariti po nekom drugom osnovu, a koje se prema psihofizičkim sposobnostima i godinama 
života  mogu osposobiti za rad. Osposobljavanje za život i rad ostvaruju i djeca ometena u 
psihofizičkom razvoju. 
 
Pravo na smještaj u drugu porodicu mogu ostvariti osobe sa invaliditetom koje nisu u 
mogućnosti da se same staraju  o sebi, a usljed stambenih i porodičnih prilika nemaju mogućnost 
da im se osigura zaštita na drugi način. 
O ovome pravu također odlučuje Centar za socijalni rad koji obavlja i nadzor nad tom 
porodicom, pruža pomoć toj porodici i redovnim obilaskom održava stalnu vezu sa smještenom 
osobom. 
 
Pravo na smještaj u ustanovu socijalne zaštite pripada odraslim osobama kojima je potrebna 
stalna briga i pomoć u zadovoljavanju njihovih životnih potreba, a ne mogu ih ostvariti u svojoj 
porodici ili na drugi način. 

O ovom pravu također odlučuje Centar za socijalni rad, na osnovu mišljenja stručnog tima 
Centra, izvršne odluke suda, organa starateljstva ili na osnovu nalaza i mišljenja stručne komisije 
o nesposobnosti za rad, odnosno nalaza i  mišljenja odgovarajuće zdravstvene ustanove. 
 
Invalidne osobe imaju i pravo na kućnu njegu i pomoć u kući, kao oganizirano pružanje raznih 
usluga: prehrane, obavljanja kućnih i drugih potrebnih poslova i održavanja lične higijene. 
 
Kada je u postupku ostvarivanja pojedinog prava potrebno utvrditi vrstu, stepen  i težinu fizičkog 
ili psihičkog oštećenja, potpunu nesposobnost za rad, trajnu ili privremenu promjenu u 
zdravstvenom stanju, postojanje sposobnosti za osposobljavanje za samostalan rad, postojanje 
sposobnosti za osposobljavanje za samostalan život, prijeku potrebu stalne ili privremene pomoći 
i njege i njezin obim, provodi se postupak medicinskog vještačenja. 
 
Postupak za ostvarivanje osnovnih prava osoba sa invaliditetom 
  
Obzirom da je ovaj postupak je precizno definisan odredbama Zakona o osnovama socijalne 
zaštite, zaštite civilnih žrtava rata i zaštite porodice sa djecom, ističemo samo da o ovim pravima  
u prvom stepenu rješava Centar za socijalni rad ili općinska služba za upravu kojoj su povjereni 
poslovi socijalne zaštite, prema mjestu prebivališta ili boravišta podnosioca zahtjeva. 
 
Fedralno ministarstvo rada i socijalne politike rješava po žalbama izjavljenim na rješenja 
donesena u prvom stepenu. Valja naglasiti da ovo ministarstvo po službenoj dužnosti vrši i 
reviziju rješenja kojima su priznata prava po osnovu invaliditeta. 
U postupku revizije, Ministarstvo može dati saglasnost na prvostepeno rješenje, izmjeniti ga, 
poništiti ili ukinuti, shodno utvrđenom činjeničnom stanju i primjenom pravila postupka. 
 
Za realizaciju bilo kojeg od navedenih prava, invalidne osobe se trebaju obratiti Centru za 
socijalni rad, ili nadležnoj općinskoj službi u općinama u kojima nisu osnovani Centri. Tu mogu 
dobiti obrasce za podnošenje zahtjeva sa spiskom dokumenata koje moraju priložiti u svrhu 
dokaza o ispunjavanju zakonom propisanih uslova, kao i dodatne informacije i uputstva o 
traženim dokumentima. 
Napominjemo da je obim i struktura tražene dokumentacije uslovljena vrstom prava invalidnih 
osoba za čije ostvarenje podnose zahtjev.  
 
Za ostvarenje osnovnih prava osobe sa invaliditetom podnose zahtjev na kojem treba navesti u 
koju  kategoriju invalidnih osoba spadaju: sa tjelesnim oštećenjima i trajnim smetnjama u 
fizičkom razvoju ili sa poremećajima u govoru i glasu ili su slabovidni. 
 
Uz zahtjev se prilažu slijedeći dokumenti (originali ili ovjerene kopije): 
 
- Lična karta, 
- Izvod iz matične knjige rođenih, 
- Prijava o mjestu prebivališta – boravišta, 
- Uvjerenje o državljanstvu BiH, 

- Nalaz i mišljenje o utvrđenom procentu tjelesnog oštećenja organizma ili medicinsku 
dokumentaciju za osobe koje ne posjeduju nalaz i mišljenje o tjelesnom oštećenju, 

- Izjavu da prava po tom zahtjevu ne ostvaruje po drugom osnovu ili drugom propisu, 
- Fotokopiju kartice o otvorenom tekućem  računu, 
- Uvjerenje od PIO-a da je-nije korisnik naknade za njegu i pomoć od druge osobe, 
- Uvjerenje od nadležne općinske službe da je-nije korisnik civilne invalidnine kao civilna 

žrtva rata, 
- Uvjerenje nadležne općinske službe da je-nije korisnik prava iz boračko-invalidske zaštite. 
 
Invalidna osoba prilikom podnošenja zahtjeva, u prisustvu zaposlenika Centra za socijalni rad 
potpisuje izjavu da prava po tom zahtjevu ne ostvaruje po drugom osnovu ili po drugom propisu, 
ukoliko je to u stanju učiniti. Naime, treba istaći da invalidna osoba ne mora lično podnijeti 
zahtjev niti lično učestvovati u postupku odlučivanja o pravima iz socijalne zaštite. To može 
učiniti putem punomoćnika ili staratelja, ako po svojim psiho-fizičkim osobinama ne može ili 
nije sposobna sama pokrenuti ili pratiti postupak. Za punomoćnika se može postaviti advokat, ali 
i srodnik ili prijatelj koji inavildnu osobu može savjesno i stručno zastupati. 
 
Bitno je također istaći da je postupak za ostvarivanje prava iz socijalne zaštite o kojima odlučuju 
Centri za socijalni rad besplatan, te da se prilikom podnošenja zahtjeva ne plaćaju 
administrativne takse. 
 
Mišljenja smo da bi dio ovog Priručnika o pravima osoba sa invaliditetom iz oblasti socijalne 
zaštite bio nepotpun bez informacija o reduciranju prava uslovljenim donošenjem Zakona o 
izmjenama i dopunama Zakona o osnovama socijalne zaštite,  zaštite civilnih žrtava rata i 
zaštite porodica sa djecom, u mjesecu martu 2009. godine. 
 
Pomenutim Zakonom su utvrđeni uslovi, način i postupak ostvarivanja prava osoba sa 
invaliditetom, a Uputstvom Federalnog ministra rada i socijalne politike, naloženo je svim 
prvostepenim organima (Centrima za socijalni rad ili općinskim službama za poslove socijalne 
zaštite) da svim korisnicima kod kojih je oštećenje organizma utvrđeno u visini ispod 90% 
(korisnici II, IV i V grupe invaliditeta) donesu rješenja o prestanku prava po tom osnovu. 
Svi korisnici kod kojih je utvrđeno  oštećenje organizma u visini od 100% i 90% upućeni su na 
ponovno vještačenje zdravstvenog stanja radi ponovne ocjene oštećenja organizma. 
Svim korisnicima dodataka za njegu i pomoć drugog lica  koji su u momentu podnošenja zahtjeva 
imali 65 godina života ili više, donesena su rješenja o prestanku tog prava, ali su upućeni na 
ostvarivanje tog prava po propisima kantona. 
Treba upozoriti sve potencijalne korisnike ovih prava, da su prije podnošenja zahtjeva dužni 
pribaviti nalaz, ocjenu i mišljenje Instituta kao i da su obavezni snositi troškove pregleda, ali će 
se isti refundirati samo onim podnositeljima zahtjeva kojim  budu priznata prava. 

I. 3. PRAVA  CIVILNIH ŽRTAVA RATA 
 
Zakonom o osnovama  socijalne zaštite, zaštite civilnih žrtava rata i zaštite porodice sa djecom 
Zakon o osnovama socijalne zaštite, zaštite civilnih žrtava rata i zaštite porodice sa djecom 
(„Službene novine FBiH” broj 36/99, 54/04, 39/06,  14/09) definiran je  pojam civilne žrtve rata, 
kojom se smatra svaka osoba kod koje je tokom rata ili neposredne ratne opasnosti, usljed 
ranjavanja ili nekog drugog oblika ratne torture nastupilo oštećenje organizma, što uključuje 
mentalno oštećenje ili značajno narušavanje zdravlja, (od najmanje 60%), ili  nestanak ili 
pogibiju te osobe (član 54. Zakona). 
Izmjenama i dopunama ovog Zakona,  osobe koje su preživjele seksualno zlostavljanje i 
silovanje definisane su kao posebna kategorija civilnih žrtava rata. 
 
Shodno odredbama ovog zakona civilne žrtve rata imaju slijedeća prava: 
 
- Ličnu invalidninu ili mjesečno novčano primanje, 
- Dodatak za njegu i pomoć od strane druge osobe, 
- Ortopedski dodatak, 
- Porodični invalidninu, 
- Pomoć u troškovima liječenja i nabavci ortopedskih pomagala, 
- Osposobljavanje za rad (profesionalna rehabilitacija, prekvalifikacija i dokvalifikacija), 
- Prioritetno zapošljavanje, 
- Psihološku i pravnu pomoć.  
 
Treba napomeuti da civilne žrtve rata imaju pravo i na zdravstvenu zaštitu ukoliko je ne ostvaruju 
po drugom osnovu. 
Uslovi pod kojima se mogu ostvariti  prava civilnih žrtava rata, kao i mjesečni iznosi kojima se 
utvrđuje lična invalidnina, dodatak za njegu i pomoć od druge osobe, ortopedski dodataka, 
porodična invalidnina, kao i pomoć u troškovima liječenja i nabavci ortopedskih pomagala 
precizno su  regulirani Zakonom o izmjenama i dopunama Zakona osnovama  socijalne zaštite, 
zaštite civilnih žrtava rata i zaštite porodice sa djecom (odredbe čl. 9-16), (“Sl.novine FBiH” broj 
39/06) u procentualnim iznosima mjesečnih iznosa, koji po istom osnovu pripadaju ratnim 
vojnim invalidima. 
O pravima civilnih žrtava rata iz ovog zakona, u prvom stepenu  rješava Centar za socijalni ili 
nadležna općinska služba prema mjestu prebivališta ili boravišta podnosioca zahtjeva, dok po 
žalbama rješava nadležni kantonalni organ. 
 
Ovim Zakonom nije postavljeno vremensko ograničenje za priznavanje statusa civilne žrtve rata, 
što znači da se status priznaje i osobama kod kojih je došlo do naknadnog oštećenja organizma, 
ispoljene i pogoršane bolesti, dugog razdoblja liječenja, pogoršanja opšteg zdravstvenog stanja, 
mentalnog oštećenja i dr.Isplate po ovom zakonu za civilne žrtve rata vrši nadležni kantonalni 
organ. 
 
Troškovi postupka za ostvarivanje prava civilnih žrtava rata po ovom zakonu padaju na teret 
organa koji vodi postupak. 

Iako civilne žrtve rata imaju oko 70% od primanja boračke populacije, njihova primanja po 
osnovu zakona nisu izuzeta od primjene interventnog zakona. Naime, novčana primanja oko 
11.000 civilnih žrtava rata su umanjena za 10% od 01.jula 2009. godine, čime se ova kategorija 
još dublje gura na margine društvene zbilje. 
 
 
I. 4. PRAVA  U OBLASTI  ZDRAVSTVENE ZAŠTITE 
 
Pravo na zdravstvenu zaštitu iz osnovnog zdravstvenog osiguranja obuhvata primarnu, 
specijalističko-konsulatativnu i bolničku zdravstvenu zaštitu, u obimu utvrđenom Zakonom o 
zdravstvenoj zaštiti („Službene novine FBiH” broj 29/97)  i Zakonom o zdravstvenom 
osiguranju („Službene novine FBiH” broj 30/97, 7/02 i 70/08),  kao i prava na lijekove sa Liste 
esencijalnih lijekova, stomatološko-protetsku pomoć i nadomjestke, ortopedska i druga 
pomagala, te korištenje zdravstvene zaštite u inostranstvu. 
Zakonom o zdravstvenom osiguranju je regulirano da pravo na zdravstveno osiguranje  imaju lica 
u radnom odnosu i druga lica koja vrše određene poslove ili imaju određeno svojstvo,a 
obuhvaćena su zakonom, što se odnosi i na osobe sa invaliditetom.  
 
Također, svim nezaposlenim, pa tako i invalidnim osobama, obezbjeđuje se zdravstveno 
osiguranje u skladu sa Zakonom o zdravstvenom osiguranju (“Službene novine FBiH” broj 
30/97). 
 
Prema ovom zakonu osiguranici su: 
 
- nezaposlena lica koja su se u određenim rokovima prijavila zavodu za zapošljavanje (nakon 

prestanka radnog odnosa, nakon otpuštanja iz zdravstvene ili druge specijalizovane ustanove, 
nakon završetka redovnog školovanja), 

- djeca koja su navršila 15 godina života, a nisu završila osnovno školovanje ili se nisu 
zaposlili po završetku osnovnog školovanja, 

- članovi porodice osiguranika, pod uslovom da isto pravo ne ostvaruju po drugom osnovu 
 
Pravo na zdravstvenu zaštitu se dokazuje zdravstvenom legitimacijom izdatom od strane 
nadležnog kantonalnog zavoda za zdravstvo. Zdravstvena legitimacija se u načelu ovjerava u 
poslovnicama zavoda zadravstvenog osiguranja. 
 
Važno je istaći da je početkom 2009. godine donesena Odluka o utvrđivanju osnovnog paketa 
zdravstvenih prava na nivou FBiH kojim je definiran neophodan nivo  zdravstvenih usluga koji 
se pod jednakim uslovima pruža svim osiguranicima u FBiH. Ovim paketom se svim 
osiguranicima, pa tako i osobama s a invaliditetom, garantira pravo na lijekove sa esencijalne 
liste lijekova koje trebaju biti iste u svim kantonima, minimum ortopedskih pomagala, kao i 
zdravstvene usluge iz primarne, specijalističko-konsultativne i bolničko zdravstvene zaštite. 
 
Odlukom o participaciji se utvrđuju maksimalni iznosi neposrednog učešća osiguranih osoba u 
troškovima pojedinih vidova zdravstvene zaštite u osnovnom paketu zdravstvenih prava. Od 
plaćanja participacije su oslobođena određena lica, među koje spadaju i vojni invalidi i civilne 

žrtve rata sa utvrđenim invaliditetom preko 60%, žene u ostvarivanju trudnoće i materinstva, 
osigurana lica štićenici socijalnih ustanova i korisnici socijalne zaštite1.  
 
Problemi u implementaciji prava iz oblasti zdravstvene zaštite uzrokovani su činjenicom da se 
finansiranje zdravstva obavlja na nivou kantona, što je imalo za posljedicu različit nivo i 
nejednak obim zdravstvenih usluga koje su pružaju osiguranim osobama. Donošenjem Odluka o 
utvrđivanju osnovnog paketa zdravstvenih prava na nivou FBiH, osigurava se jednakomjerno 
finansiranje u svim kantonima i pronalaženje dodatnih izvora finansiranja za te namjene. 
 
Kao što je već istaknuto, pravo  na zdravstvenu zaštitu se pod jednakim uslovima odnosi na sve 
osigurane osobe. Međutim, kada je riječ o osobama sa invaliditetom, praksa pokazuje da se ovo 
načelo ne može provoditi u potpunosti. Naime, da bi osobe sa invaliditetom postigle  isti nivo 
osposobljenosti i samostalnosti kao osobe bez invaliditeta, trebale bi uživati viši nivo zdravstvene 
zaštite. 
 
Prava iz obaveznog zdravstvenog osiguranja, koja se pod uslovima određenim Zakonom o 
zdravstvenom osiguranju osiguravaju osiguranicima su: 
 
- zdravstvena zaštita, 
- naknada plaća, 
- naknada putnih troškova u vezi sa korištenjem zdravstvene zaštite. 
 
Članovima porodice osiguranika se osigurava: 
 
- zdravstvena zaštita, 
- naknada putnih troškova u vezi sa korištenjem zdravstvene zaštite. 
 
Pravo na zdravstvenu zaštitu obuhvaćeno obaveznim zdravstvenim osiguranjem podrazumijeva 
osiguranje zdravstvenog standarda pod jednakim uslovima za osigurane osobe u zadovoljavanju 
potreba u primarnoj, specijalističko-konsulatativnoj i bolničkoj zdravstvenoj zaštiti sa 
odgovarajućom medicinskom rehabilitacijom. 
Osiguranici imaju pravo na naknadu plaće za vrijeme privremene spriječenosti za rad u 
slučajevima navedenim u zakonu. Naknada pripada samo za dane za koje bi pripadala plaća ili 
naknada plaće u smislu propisa o radnim odnosima. 
Naknada plaće se utvrđuje od osnovice za naknadu koju čini plaća osiguranika isplaćena  za 
mjesec koji prethodi mjesecu u kojem je nastupio slučaj na osnovu kojeg se stiče pravo na 
naknadu. Naknada plaće se određuje u visini od najmanje 80% osnovice za naknadu, s tim da ne 
može biti manja od iznosa najniže plaće. Međutim u slučajevima privremene spriječenosti za rad 
zbog povreda  na radu ili oboljenja od profesionalne bolesti, kao i u slučajevima spriječenosti za 
rad zbog bolesti i komplikacija prouzrokovanih trudnoćom i porođajem, naknada plaće iznosi 
100% od osnovice za naknadu. 

                                                 
1 Podsjećanja radi navodimo da se osobe sa invaliditetom svrstavaju u posebnu kategoriju korisnika socijalne 
zaštite. 

U ostvarivanju zdravstvene zaštite osigurane osobe, pa tako i invalidne, imaju pravo na naknadu 
troškova u vezi sa korištenjem zdravstvene zaštite, u slučajevima kada su upućene doktoru 
medicine ili zdravstvenu ustanovu, ako u mjestu u kojem imaju prebivalište ili boravište nema 
odgovarajućeg doktora specijaliste ili zdravstvene ustanove, kao i u slučajevima kada ih izbrani 
doktor medicine pozove ili uputi u mjesto izvan prebivališta ili boravišta.  
 
 
I. 4. 1.  PRAVO NA ORTOPEDSKA POMAGALA 
 
Posebno značajno pravo za osobe sa invaliditetom je pravo na ortopedska pomagala i 
endoproteze, koja se osiguranim osobama obezbjeđuju po osnovu obaveznog zdravtstvenog 
osiguranja u kantonalnim zavodima zdravstvenog osiguranja.. S obzirom da se vrsta i obim 
pomagala utvrđuje kantonalnim propisima (lista pomagala, endoproteza, sanitarnih sprava sa 
medicinskim indikacijama, količinama i rokovima trajanja koja se obezbjeđuju korisnicima u 
medicinski indiciranim slučajevima ), za sveobuhvatniju informaciju upućujemo na kantonalne 
zavode zdravstvenog osiguranja  prema mjestu prebivališta odnosno boravišta osoba s 
invaliditetom.  
Ono što je zajedničko u postupku ostvarivanja ovih prava jeste da se počinje od ljekara porodične 
medicine  koji izdaje uputnicu za specijalistu. Sa uputnicom se obraća specijalisti  koji izdaje 
potvrdu o potrebi za ortopedsko pomagalo i endoprotezu. Potvrda se ovjerava u Zavodu 
zdravstvenog osiguranja, ili njegovoj poslovnici, nakon čega se pomagalo može preuzeti u 
apotekama ili određenim zdravstvenim ustanovama. 
 
I.4.2. PRAVO NA LIJEKOVE 

 
Osiguranici imaju pravo  na lijekove koji imaju odobrenje za stavljanje u promet, a koji se nalaze 
na Listi esencijalnih lijekova  koji se mogu propisivati i izdavati na teret obaveznog zdravstvenog 
osiguranja. U pravilu se za lijekove koji se propisiju i izdaju na recept plaća participacija, dok se  
određene kategorije osoba sa invaliditetom mogu osloboditi te participacije kantonalnim 
propisima. 
Napominjemo da količina i vrsta lijekova koju doktor može propisati osiguranom licu nije 
ograničena,  ali se u pravilu propisuju lijekovi  na osnovu ukupnog sagledavanja zdravstvenog 
stanja  u količinama dovoljnim do naredne kontrole. Lijekovi propisani receptom se mogu 
preuzeti u svakoj apoteci sa kojom Fond zdravstvenog osiguranja ima zaključen ugovor. 
 
 
I. 5.  PRAVA IZ OBLASTI PENZIJSKOG I INVALIDSKOG OSIGURANJA 
 
Zakonom o penzijskom i invalidskom osiguranju („Službene novine FBiH” broj 29/98, 49/00, 
32/01, 73/05, 59/06, 4/09) uređeno je sticanje, ostvarivanja i prestanak prava iz penzijskog i 
invalidskog osiguranja svih osiguranika, pa tako i osoba sa invaliditetom. Po ovom zakonu, 
obaveznim penzijskim i invalidskim osiguranjem osiguranicima se osiguravaju prava za slučaj 
invalidnosti, smrti starosti. Prava iz penzijskog i invalidskog osiguranja su: pravo na starosnu, 
pravo na porodičnu, kao i pravo na invalidsku penziju i prava osiguranika sa promjenjenom 
radnom sposobnošću, koja ćemo u ovome dijelu posebno obrazložiti. 

Na početku je bitno naglasiti da su prava iz penzijskog i invalidskog osiguranja neotuđiva, lična i 
materijalna, te da se ne mogu prenositi na druga lica, da ne  zastarjevaju, te da se ne mogu 
oduzeti, smanjiti ili ograničiti, osim u slučajevima utvrđenim zakonom. 
Prema odredbama ovog zakona invalidnost postoji kada osiguranik zbog trajnih promjena u 
zdravstvenom osiguranju prouzrokovanih povredom na radu, profesionalnom bolešću, povredom 
van rada ili bolešću koje se ne mogu otkloniti liječenjem ili mjerama medicinske rehabilitacije, 
postane potpuno nesposoban za obavljanje poslova radnog mjesta na koje je bio raspoređen i koje 
je obavljao prije nastanka invalidnosti. 
 
Promijenjena radna sposobnost postoji kada osiguranik može da radi puno radno vrijeme na 
drugim poslovima koji odgovaraju njegovim fizičkim i psihičkim sposobnostima sa ili bez 
prekvalifikacije, odnosno dokvalifikacije. 
 
Gubitak radne sposobnosti postoji kada osiguranik ne može da obavlja poslove na koje je bio 
raspoređen i koje je obavljao prije nastanka invalidnosti. 
Invalidom rada se shodno odredbama ovog zakona smatra osiguranik koji po osnovu invalidnosti 
ostvaruje  prava iz penzijskog i invalidskog osiguranja. 
Osiguranici kod kojih je nastala invalidnost, u ovisnosti od promjenjene radne sposobnosti se 
razvrstavaju u dvije kategorije invalidnosti i to: 
 
I. kategorija invalidnosti – u koju se razvrstavaju osiguranici kod kojih je nastao gubitak radne 
sposobnosti, 
 II. kategorija invalidnosti – u koju se razvrstavaju osiguranici sa promjenjenom  radnom 
sposobnošću. 
 
Invalidnost  kao osnov za sticanje prava po ovom zakonu postoji kada kod osiguranika, zbog 
trajnih promjena u zdtavstvenom stanju prouzrokovanih povredom na radu, profesionalnom 
bolešću, povredom van rada ili bolešću koje se ne mogu otkloniti liječenjem ili mjerama 
medicinske rehabilitacije, nastane promjena ili gubitak radne sposobnosti za obavljanje 
djelatnosti po osnovu koje je osiguran prije nastanka invalidnosti, ili prije posljednjeg osiguranja, 
odnsono koji odgovaraju njegovoj stručnoj spremi. 
 
Invalidska penzija 
 
Osiguranik kod koga je utvrđena I kategorija invalidnosti stiče pravo na invalidsku  penziju: 
 
- ako je invalidnost prouzrokovana povredom na radu ili profesionalnom bolešću, bez obzira na 

dužinu penzijskog staža, 
- ako je invalidnost prouzrokovana povredom van rada ili bolešću, pod uslovom da je prije 

nastanka invalidnosti imao navršen penzijski staž koji mu pokriva najmanje jednu trećinu 
razdoblja od navršenih najmanje 20 godina života do dana nastanka invalidnosti (radni vijek), 
računajući radni vijek na pune godine. 

Prava invalida I. kategorije invalidnosti 
 
Osiguranik kod kojeg je utvrđena I kategorija invalidnosti do navršene 30. godine života stiče 
pravo na invalidsku penziju ako je invalidnost prouzrokovana povredom van rada ili bolešću, pod 
uslovom da prije nastanka invalidnosti ima navršen penzijski staž koji mu pokriva najmanje 
jednu godinu osiguranja. 
Osiguraniku koji je bio na redovnom školovanju i takvim školovanjem stekao višu ili visoku 
stručnu spremu, radni vijek se računa od 22 godine života, ako je stekao višu, odnosno 25 godina, 
ako je stekao višu stručnu spremu. 
Invalidska penzija se utvđuje od penzijskog osnova koji se utvrđuje na način i pod uslovima 
utvrđenim ovim zakonom. 
Ovdje ćemo, radi kompleksnosti načina utvrđivanja invalidske, kao i drugih penzija, koji 
podrazumijeva komparativnu analizu navršenog penzijskog staža, pokrivenost radnog vijeka 
penzijskim stažom u svakom konkretnom slučaju, za što su nadležne kantonalne službe 
penzijskog i invalidskog osiguranja, istaći samo najbitnije činjenice koje tiču invalidskih penzija, 
a to su: 
Invalidska penzija u slučaju invalidnosti prouzrokovane povredom na radu ili profesionalnom 
bolešću ne može biti manja od starosne penzije sa navršenih 40 godina penzijskog osiguranja. 
Invalidska penzija u slučaju invalidnosti prouzrokovane bolešću ili povredom van rada 
određuje se od penzijskog osnova zavisno od dužine penzijskog staža i pokrivenosti radnog 
vijeka penzijskim stažom. 
Bitno je naglasiti da visina invalidske penzije ne može biti manja od visine starosne penzije za 
jednak penzijski staž. 

 
Prava invalida II. kategorije invalidnosti 
 
Osiguranik kod kojeg je utvrđena II kategorija invalidnosti ima pravo na: 
 
- raspoređivanje ili zaposlenje na drugom odgovarajućem poslu, 
- prekvalifikaciju, odnosno  dokvalifikaciju do navršene 55. godine života. 
 
Osiguranik kod kojeg je utvrđena II kategorija invalidnosti ima pravo na naknadu: 
 
- plaće od dana nastanka invalidnosti do dana raspoređivanja ili zapošljavanja na drugom 

odgovarajućem poslu, odnosno do upućivanja na prekvalifikaciju odnosno dokvalifikaciju, 
- plaće za vrijeme prekvalifikacije, odnosno  dokvalifikacije, 
- plaće od dana završene prekvalifikacije, odnosno  dokvalifikacije do dana raspoređivanja, 

odnosno zapošljavanja na drugom odgovarajućem poslu, 
- zbog manje plaće na drugom odgovarajućem poslu. 
 
Postupak  za ostvarivanje prava iz penzijskog i invalidskog osiguranja, kao i prava za ocjenu 
radne sposobnosti po osnovu invalidnosti,  pokreće se na zahtjev osiguranika. 
U slučajevima kada se o pravima iz penzijskog i invalidskog osiguranja rješava po osnovu 
invalidnosti ili potpune nesposobnosti za privređivanje, prethodno se utvrđuju činjenice na 

osnovu nalaza, ocjene i mišljenja nadležnog stručnog organa za ocjenjivanje radne sposobnosti u 
penzijskom i invalidskom organu. Ovaj nalaz podliježe kontroli, pri čemu se isti može potvrditi 
ili preinačiti. 
Protiv rješenja nadležne kantonalne službe  donesenog u prvom stepenu, osiguranik može 
podnijeti žalbu drugostepenom organu navedenom u pouci o pravnom lijeku.  
 
Treba naglasiti da se sva prava iz penzijskog i invalidskog osiguranjna  stiču i dospjevaju danom 
ispunjena uslova propisanih zakonom, s tim što se pravo na penziju može ostvariti samo poslije 
prestanka osiguranja. 
Penzija se isplaćuje od dana ispunjena uslova propisanih za sticanje penzije, ako je zahtjev 
podnesen u roku od šest mjeseci od dana ispunjena uslova, a ako je zahtjev podnijet po isteku tog 
roka, od dana podnošenja tog zahtjeva i za šest mjeseci unatrag. 
Dospjela novčana primanja proistekla iz ostvarenog prava iz penzijskog i invalidskog osiguranja 
zastarjevaju u roku od šest mjeseci, od dana dospjeća. 
Pravo na raspoređivanje na drugo odgovaraujće radno mjesto, odnosno pravo na odgovarajuće 
zaposlenje, sa ili bez prekvalifikacije odnosno dokvalifikacije, i pravo na odgovarajuću naknadu 
plaće u vezi s korištenjem ovih prava, pripada od dana nastanka invalidnosti. 
Ako korisnik penzije ispuni uslove za sticanje prava na dvije ili više penzije po ovom zakonu, 
može koristiti samo jednu po vlastitom izboru. 
Naprijed navedena prava, kao i ostala prava stečena po  Zakonom o penzijskom i invalidskom 
osiguranju prestaju kada u toku korištenja prava prestanu postojati uslovi za sticanje i 
ostvarivanje prava, pod uslovima i na način propisan pomenutim zakonom. 
 
 
I.6. PRAVA RATNIH VOJNIH INVALIDA 
 
Zakonom o pravima boraca i članova njihovih porodica („Službene novine FBiH“ broj 33/04 i 
56/05) utvrđeni su uslovi, način i postupak za ostvarivanje prava ratnih vojnih invalida, njihovih 
porodica ... 

Ratni vojni invalid je državljanin Bosne i Hercegovine koji je, vršenju vojne dužnosti, druge 
dužnosti za ciljeve odbrane u sastavu Oružanih snaga, učestvujući u odbrani Bosne i Hercegovine 
pod uvjetima utvrđenim Zakonom, zadobio ranu, povredu, bolest ili pogoršanje bolesti, pa je 
zbog toga nastupilo oštećenje njegovog organizma najmanje za 20%.   

Ratni vojni invalid je i državljanin Bosne i Hercegovine koji je po naređenju ili nalogu nadležnog 
vojnog organa ili organa uprave nadležnog za poslove odbrane i državne sigurnosti, pod uvjetima 
i okolnostima utvrđenim zakonom, zadobio ranu, povredu, bolest ili pogoršanje bolesti, pa je 
zbog toga nastupilo oštećenje njegovog organizma najmanje za 20%.   

Ratni vojni invalid je i lice koje je u periodu i pod uvjetima i okolnostima utvrđenim zakonom 
bilo ratni zarobljenik i zadobilo ranu, povredu, bolest ili pogoršanje bolesti, pa je zbog toga 
nastupilo oštećenje njegovog organizma najmanje za 20%.   

Ratni vojni invalid je i stranac kod koga je nastupilo oštećenje njegovog organizma pod naprijed 
navedenim okolnostima.   

Mirnodopski vojni invalid je lice koje je u miru bez namjere, vršeći vojnu dužnost, zadobilo ranu 
ili povredu, pa je zbog toga nastupilo oštećenje njegovog organizma najmanje za 20%, odnosno 
kod kojeg je usljed bolesti ili pogoršanja bolesti nastupilo oštećenje njegovog organizma 
najmanje za 60% u periodu od 24.12.1996. godine i to:   

– vojno lice na služenju obaveznog vojnog roka,   

– pitomac u vojnoj školi,   

– pripadnik rezervnog sastava za vrijeme vojne dužnosti.   

Porodica poginulog, umrlog, nestalog branioca je porodica lica koje je poginulo, umrlo, nestalo 
pod uvjetima i okolnostima iz  Zakona, odnosno umrlog do 23.12.1996. godine od posljedica 
rane, povrede ili bolesti zadobijene pod uvjetima i okolnostima iz  ovog Zakona.    

Porodica poginulog ili umrlog lica ostvaruje  određena prava pod uvjetima i na način koji važi za 
porodicu umrlog ratnog vojnog invalida.   

 
Prava ratnih vojnih invalida su: 
 
- Lična invalidnina, (radi ostvarivanja ovog prava ratni vojni invalidi se razvrstavaju u deset 

grupa prema stepenu oštećenja organizma izraženog u procentu), 
- Dodatak za njegu i pomoć od drugog lica, (pripada ratnim vojnim invalidima od I do IV, koji 

su nesposobni za vršenje osnovnih životnih potreba bez pomoći drugog lica), 
- Ortopedski dodatak (ima ratni vojni invalid kome je nadležna ljekarska komisija utvrdila 

vojni invaliditet zbog oštećenja organizma koja su neposredna posljedica zadobijene rane, 
povrede, bolesti ili pogoršanja bolesti koja je prouzrokovala amputaciju ekstremiteta ili teško 
oštećenje funkcije ekstremiteta, kao i zbog gubitka vida na oba oka ili enukleacije jednog 
oka), 

- Druga prava utvrđena zakonom. 
 
Radi ostvarivanja prava prema Zakon o pravima boraca i članova njihovih porodica, ratni invalidi 
se razvrstavaju  u deset grupa invaliditeta, prema stepenu oštećenja organizma izraženom u 
procentu. Procenat se određuje srazmjerno oštećenju organizma koje je nastalo kao posljedica 
rane, ozljede ili bolesti zadobivene pod okolnostima utvrđenim zakonom ili su te okolnosti 
uticale na pogoršanje bolesti. Pri utvrđivanju procenta invaliditeta osobama kod kojih je pod 
okolnostima iz zakona nastupilo oštećenje organizma, na temelju oboljenja koje je pogoršano pod 
tim okolnostima ili oboljenja za koje se ne može pouzdano zaključiti da je prouzrokovano tim 
okolnostima, ali se može zaključiti da su ratni napori uticali na pogoršanje, uzima se  
odgovarajući procenat od cjelokupnog oštećenja organizma, s tim što po tom osnovu utvrđeni 
procenat oštećenja ne može iznositi više od 100% invaliditeta II. grupe, a uzimajući u obzir 
prirodu bolesti i njezin razvitak, trajanje i težinu ratnih napora, odnosno napora pri obavljanju 
vojne službe u Oružanim snagama, te s obzirom na druge okolnosti koje se u pojedinom slučaju 
uticale  na pogoršanje bolesti. 

Lična invalidnina 
 
Lična invalidnina ratnog vojnog invalida utvrđuje se u mjesečnom iznosu, prema grupi vojnog 
invaliditeta. 
Mjesečni iznos lične invalidnine invalida I. do X.. grupe određuje se u procentu od osnovice za 
određivanje mjesečnih novčanih primanja (utvrđuju se u početnom iznosu od 734,00 KM koji se 
odlukom Vlade F BiH početkom svake godine mijenja i usklađuje u skladu sa zakonom) i to: 
 

GRUPA PROCENAT (%) 
I. grupa 100% 
II. grupa  73% 
III. grupa  55% 
IV. grupa  43% 
V.grupa  32% 

VI. grupa  18% 
VII. grupa  13% 
VIII. grupa   7% 
IX. grupa   6% 
X. grupa   5% 

 
 
Dodatak za njegu i pomoć od drugog lica 
 
Ratni vojni invalidi, radi ostvarivanja prava na dodatak za njegu i pomoć od druge osobe, 
razvrstavaju se u tri stepena i to: 

1. u prvi stepen se svrstavaju ratni vojni invalidi I. grupe koji su potpuno nesposobni brinuti 
se o sebi i samostalno obavljati osnovne životne potrebe, kojima je potrebna stalna njega i 
pomoć druge osobe, 

2. u drugi stepen se svrstavaju ratni vojni invalidi I. grupe, te ratni vojni invalidi II., III. i IV. 
grupe kod kojih, pored vojnog invaliditeta postoje i druga oštećenja organizma koja su 
nastala neovisno od vojnog invaliditeta, a koja su zajedno sa vojnim invaliditetom jednaka 
oštećenju organizma vojnog invalida I. grupe razvrstanih u u I.stepen dodatka, 

3.  u treći stepen se svrstavaju ratni vojni invalidi  II., III. i IV. grupe čija je nesposobnost 
vojnog invalida I. grupe razvrstanih u II. stepen dodatka.   

 
Ortopedski dodatak 
 
Iznos ortopedskog dodatka utvrđuje se od osnovice za određivanje mjesečnih novčanih primanja 
kako slijedi: 

1. stepen  29% od osnovice, 
2. stepen  22% od osnovice, 
3. stepen  17% od osnovice. 
 

Ratnom vojnom invalidu koji ima više oštećenja prvog stepena, ortopedski dodatak za 1. stepen 
se uvećava za 25%. 

Prava ratnih vojnih invalida se utvrđuju na osnovu nalaza i mišljenja nadležnih ljekarskih 
komisija. O njihovim pravima  rješavaju nadležne općinske službe, prema mjestu prebivališta 
podnosioca zahtjeva,  u prvom stepenu. Rješenja kojima su priznata prava na ličnu invalidninu, 
dodatak za njegu i pomoć od drugog lica, ortopedski dodatak, donesena u prvom stepenu 
podliježu reviziji. 
Reviziju prvostepenih rješenja vrši kantonalni organ uprave nadležan za branilačko-invalidsku 
zaštitu. 

Kada je riječ o procentu vojnog invaliditeta, bit će revidirani svi predmeti koji nisu bili na 
upravnom nadzoru u resornom federalnom ministarstvu, odnosno u kojima procenat vojnog 
invaliditeta nije utvrdio Institut za medicinsko vještačenje zdravstvenog stanja. 

Smatramo važnim istaći da se u skupštinskoj procedure se nalazi Prijedlog zakona o reviziji 
korisnika boračko-invalidske zaštite. Donošenje ovog zakona i provođenje revizije korisnika 
prava iz oblasti boračko-invalidske zaštite jedan je od uvjeta za operativnost stand-by aranžmana 
sa Međunarodnim monetarnim fondom. Utvrđivanju ovog zakonskog prijedloga prethodilo je 
usaglašavanje sa predstavnicima boračkih udruženja i udruga. Ovim prijedlogom definiran je 
postupak revizije utvrđenog vojnog invaliditeta i provjera medicinske dokumentacije koja je 
poslužila kao osnova za utvrđivanje procenta vojnog invaliditeta, ortopedskog dodatka i dodatka 
za njegu i pomoć u skladu sa važećim pravilnicima donesenim na osnovu Zakona o pravima 
branilaca i članovima njihovih porodica. 

 
I. 7. PRAVO OSOBA SA INVALIDITETOM NA OBRAZOVANJE 
 
Jedno od osnovnih prava utvrđenih Ustavom BiH jeste pravo na obrazovanje, ali utvrđivanje tog 
prava pripada entitetima. 
Ustavom FBiH je utvrđeno da su kantoni nadležni za utvrđivanje i provođenje obrazovne politike 
i donošenje propisa o obrazovanju i osiguranju obrazovanja. Kako u Federaciji egzistira 10 
kantona, može se zaključiti da je na snazi deset zakona o osnovnom obrazovanju. No, zajedničko 
za sve jeste da se u pristupu obrazovanju ističe uvažavanje stepena razvoja djeteta, te da škola ne 
smije vršiti diskriminaciju u pristupu djece obrazovanju ili njihovom učešću u obrazovnom 
procesu na osnovu rase, boje spola, jezika, religije, političkog ili drugog mišljenja, nacionalnog 
ili socijalnog porijekla, na osnovu toga što su djeca sa posebnim potrebama ili na bilo kojoj 
drugoj osnovi.  
 
Svako dijete ima jednako pravo na pristup i jednake mogućnosti učešća u odgovarajućem 
obrazovanju, bez diskriminacije po bilo kojoj osnovi. Jednak pristup i jednake mogućnosti 
podrazumijevaju osiguranje jednakih uslova i prilika za sve, za početak i nastavak daljeg 
obrazovanja. Odgovarajuće obrazovanje podrazumijeva obrazovanje koje u skladu sa utvrđenim 
standardima osigurava dijetetu da na najbolji način razvije svoje urođene i potencijalne umne, 
fizičke i moralne sposobnosti na svim nivoima obrazovanja. Specijalno obrazovanje se odnosi na 
učenike koji imaju posebne obrazovane potrebe, u slučajevima kada nije moguće pružiti 
odgovarajuće obrazovanje u redovnim školama.  

U načelu, djeca sa posebnim potrebama se uključuju u ustanove predškolskog obrazovanja, po 
programu koji je prilagođen njihovim individualnim potrebama i mogućnostima. 
 
Djeca i mladi s posebnim potrebama stiču obrazovanje u redovnim školama i prema programima 
prilagođenim njihovim individualnim potrebama. Individualni programi se izrađuju za svakog 
učenika u ovisnosti od stepena  njihovih posebnih potreba i prilagođavaju njihovim 
mogućnostima i sposobnostima i izrađuju za svakog učenika.  
Učenici sa posebnim obrazovnim potrebama pohađaju srednje škole sa redovnim učenicima, po  
redovnim programima škola i prema programima prilagođenim njihovim individualnim 
potrebama, mogućnostima i sposobnostima. Djeca i mladi sa ozbiljnim smetnjama i poteškoćama 
u razvoju mogu se djelimično ili u cjelini obrazovati u specijalnim odgojno-obrazovnim 
ustanovama, u slučajevima koda je nemoguće pružiti odgovarajuće obrazovanje u redovnim 
školama. 
 
 
I. 8. DRUGA PRAVA OSOBA SA INVALIDITETOM: 
 
Oslobađanje od plaćanja sudskih, administrativnih taksi 
 
Obzirom da nije donesen zakonski okvir za državni, kao ni entitetski nivo, visina sudskih taksi, 
kao i osobe koje su oslobođene od plaćanja sudskih taksi se utvrđuju na kantonalnom nivou. 
Analiza kantonalnih zakona o sudskim taksama pokazuje da su, gledajući sa aspekta 
marginaliziranih grupa, od plaćanja oslobođeni u načelu, građani slabog imovnog stanja, građani 
koji se vode na evidenciji službe  socijalne zaštite, ratni i civilni invalidi određenog stepena 
invalidnosti, porodice poginulih boraca itd. Oslobađanje od plaćanja takse se vrši na zahtjev 
podnosioca, koji je dužan priložiti dokaz o pripadnosti jednoj od kategorija koje su oslobođeni od 
plaćanja. Pod uslovima propisanim Zakonom o parničnom postupku daje se oslobađanje od 
plaćanja takse i u vanparničnom, izvršnom, i u krivičnom postupku u privatnoj tužbi kao i 
postupku u upravnim sporovima.  
Vrlo je slična struktura osoba koje su oslobođene od plaćanja administrativnih taksi u postupcima 
koji se vode pred organima državnih službi i institucija na svim nivoima vlasti, kao i postupak 
koji se vodi po zahtjevu za oslobađanje od plaćanja. 
 
 
 
Savjet za osobe za invaliditetom: Prije podnošenja bilo kakvog podneska sudovima, državnim 
organima ili institucijama, informisati se o mogućnosti oslobađanja od plaćanja takse. 

Oslobađanje od plaćanja carina 
 
Prema odredbama Zakona o carinskoj politici Bosne i Hercegovine („Službeni glasnik Bosne i 
Hercegovine", broj 21/98 i 10/02) invalidna lica  mogu ostvariti pravo na oslobađanje plaćanja 
carine pri uvozu putničkog automobila kao ortopedskog ili drugog pomagala, jednom u razdoblju 
od pet godina,  ako je: 
 
- rješenjem nadležne komisije za utvrđivanje stepena invalidnosti prema propisima o 

invalidskom osiguranju, kod istih utvrđeno tjelesno oštećenje od najmanje 80%, posebno 
organa za kretanje (donji ekstremiteti, karlica, kralježnica) kao i drugih organa koji dovode do 
deformacije funkcije donjih ekstremiteta; potpuni gubitak ili oštećenje vida; teži oblik 
retardiranosti ili paralize, 

- ako invalidna osoba ima vozačku dozvolu, ili joj je prema propisima o invalidskom 
osiguranju priznato pravo na pomoć i njegu druge osobe, 

- ako se uvozi lični automobil do određene vrijednosti  ili ako  se uvozi lični automobil 
posebno prilagođen za prijevoz invalidnih osoba s invalidskim kolicima koje trajno koristi. 

 
U svrhu korištenja carinske olakšice, korisnik olakšice nadležnoj carinarnici uz pismeni zahtjev, 
podnosi rješenje nadležne komisije kojim je utvrđeno tjelesno oštećenje od najmanje 80%, a 
koje se odnosi na organe za kretanje, organe vida ili teži oblik retardiranosti ili paralize. 
 
I za osobe sa invaliditetom  vrijedi ograničenje uvoza putničkih automobila starijih od sedam 
godina. 
 
Pored navedenog ističemo da je Odlukom Vijeće ministara BiH o provedbenim propisima 
Zakona o carinskoj politici BiH (2008.), omogućeno invalidnim osobama da, u carinskom 
skladištu mogu kupiti uvozni putnički automobil koji bi potom prijavili za carinjenje uz carinsku 
povlasticu. Time se ovoj kategoriji osoba znatno olakšava uvoz automobila i smanjuju troškovi 
koji mogu nastati uvozom neposredno iz inostranstva (troškovi tranporta pojedinačnog vozila, 
troškovi odlaska u inostranstvo ili angažovanja posrednika). 

Naprijed navedena prava i povlastice su zakonski utemeljeni. Ali, uzimajući u obzir zahtjeve 
osoba sa inavliditetom, kao i specifičnost njihovih potreba, te težak socijalni položaj, neka javna 
preduzeća, podstičući njihovu socijalizaciju i integraciju u društvenu zajednicu, daju određene 
povlastice na svoje usluge (javni  putnički saobraćaj, priključak na internet, priključak telefona) 
upravo tim kategorijama. 

 

Savjet više: Za bliže informacije o navedenim povlasticama upućujemo na info službe javnih 
preduzeća.  

I. 9. MOGUĆNOSTI  NESMETANOG KRETANJA 

Jedan od bitnih uslova za integraciju osoba sa invaliditetom je mogućnost njihovog nesmetanog 
kretanja, obzirom da su  arhitektonske barijere važan faktor njihovog uključivanja u društveni 
život. Pojam barijera predstavlja svaku poteškoću u prostoru, svako fizičko ograničenje koje 
treba savladati posebnim naporima ili tehničkim intervencijama. Kako bi se osigurala 
pristupačnost objektima, oni moraju udovoljavati propisanim tehničkim rješenjima. S tim u vezi 
ukazujemo  na odredbe  Uredbe o prostornim standardima, urbanističko-tehničkim uslovima i 
normativima za sprečavanje stvaranja svih barijera za osobe sa umanjenim tjelesnim 
sposobnostima, kojom se uređuju prostorni standardi, urbanističko-tehnički uslovi i normativi za 
spriječavanje arhitektonsko urbanističkih barijera, koje mogu ometati ili sprječavati kretanje 
osoba sa invaliditetom, bolesnih i starih osoba, trudnica, male djece i drugih osoba pri 
zadovoljavanju njihovih životnih i radnih potreba. 

Javne pješačke površine, saobraćajnice, sredstva javnog prijevoza, pristupi do javnih objekata i 
javnih površina, do objekata kolektivnog stanovanja, horizontalne i vertikalne komunikacije do 
javnih i zajedničkih prostorija u javnim objektima, horizontalne i vertikalne komunikacije u 
objektima kolektivnog stanovanja te posebni uređaji za invalidne osobe, moraju biti planirani, 
projektovani i izvedeni na način da mogu služiti osobama pri upotrebi štapa, štaka, invalidskih 
kolica, dječjih kolica, invalidskog automobila i drugih pomagala (štap i zvučni signali za osobe 
oštećena vida, svjetlosni signali za osobe oštećena sluha i sl.), starim i bolesnim osobama. 
Za realizaciju  navedenih odredbi osiguravaju se sredstva u budžetu organa vlasti  zavisno od 
nivoa važnosti prostora, odnosno objekta (FBiH, kantona, grad, općina). Za ostale prostore i 
objekte, njihovi vlasnici su dužni osigurati sredstva. 
Iako su učinjeni određeni pomaci koji su preduslov za uspostavljanje društvenih kontakata i 
nezavisnosti, te uključivanje osoba sa invaliditetom u društveni život,  postoji još niz prepreka u 
postizanju ovih ciljeva. 

II  NACIONALNE MANJINE U BOSNI I HERCEGOVINI 
 
Nacionalne manjine u Bosni i Hercegovini, prema Zakonu o zaštiti prava pripadnika 
nacionalnih manjina BiH, predstavljaju dio stanovništva-državljana BiH koji ne pripadaju ni 
jednom od tri konstitutivna naroda, a sačinjavaju je ljudi istog ili sličnog etničkog porijekla, iste 
ili slične tradicije, običaja, vjerovanja jezika, kulture, duhovnosti i bliske ili srodne povijesti i 
drugih obilježja.  
Iz zakonske definicije pripadnika nacionalne manjine proizilazi da se status pripadnika 
nacionalne manjine može priznati samo državljaninu Bosne i Hercegovine koji ne pripada ni 
jednom od konstitutivnih naroda BiH  (Srbi, Hrvati, Bošnjaci).  
U Bosni i Hercegovini živi 17 priznatih pripadnika nacionalnih manjina, a to su: Albanci, Česi, 
Crnogorci, Italijani, Jevreji, Mađari, Makedonci, Nijemci, Poljaci, Romi, Rumuni, Rusi, Rusini, 
Slovaci, Slovenci, Turci i Ukrajinci.  
Prema podacima Vijeća nacionalnih manjina BiH, u BiH ima oko 250.000  pripadnika 
nacionalnih manjina, među kojima su najbrojniji Romi, kojih prema određenim procjenama ima 
između 30.000 i 60.000 hiljada. 
Tačan broj nacionalnih manjina u BiH nije lako utvrditi zbog okolnosti koje su posljedica 
nedavnog rata kao i činjinice da se značajan broj pripadnika nacionalnih manjina ne želi 
izjašnjavati tako, radi straha za gubitak određenih prava. 
 
Od međunarodnih dokumenata kojima se između ostalih kategorija stanovništva u BiH štite i 
prava nacionalnih manjina ukazujemo na: 
 
- Univerzalnu  deklaraciju o ljudskim pravima;  
- Evropsku konvenciju o zaštiti ljudskih prava i osnovnih sloboda sa njenim protokolima; 
- Evropsku povelju za regionalne jezike i jezike manjina; 
- Okvirnu konvenciju za zaštitu manjina, koju je BiH-a ratificirala u aprilu 2003.godine; 
 
Univerzalna deklaracija o ljudskim pravima  
 
Ovu Deklaraciju usvojila je Generalna skupština Ujedinjenih naroda 1948.godine i ona definira 
šta se smatra osnovnim ljudskim pravima i slobodama koja su dostupna svakome bez razlike bilo 
koje vrste kao što su: boja, jezik, vjera, rasa, političko i drugo mišljenje, nacionalno, društveno 
porijeklo, imovina, rođenje ili drugi pravni položaj.  
 
Prava i slobode koje garantira ova Deklaracija svima, pa i pripadnicima nacionalnih manjina u 
BiH  su: 
 
- pravo na život i ličnu sigurnost; 
- pravo na zaštitu zakonom bez ikakve diskriminacije, 
- pravo na djelotvorna pravna sredstva putem nadležnih nacionalnih sudova zbog djela kojima 

se krše prava koja su mu dodjeljena u Ustavu ili zakonu, 
- pravo da ga u punoj jednakosti pošteno i javno sasluša nezavisan i nepristrasan sud radi 

utvrđivanja njegovih prava i obaveza i bilo kakve krivične optužbe protiv njega, 

- pravo da se smatra nevinim dok se na temelju zakona krivnja ne dokaže u zakonom 
propisanoj procedure, 

- pravo na privatan život, obitelj, dom ili prepisku uz zabranu samovoljnog mješanja u ta prava, 
- pravo na slobodu kretanja i stanovanja unutar granica svake države, 
- pravo da traži i uživa utočište pred progonima, 
- pravo na državljanstvo, 
- prava punoljetnih muškaraca i žena da bez ikakvih ograničenja u pogledu rase državljanstva 

ili vjere sklope brak i osnuju porodicu, 
- pravo da slobodno sudjeluju u kulturnom životu zajednici, 
- pravo na imovinu, 
- pravo na slobodu misli, savjesti i vjere, 
- pravo na slobodu mišljenja i izražavanja bez tuđeg mješanja, 
- pravo na slobodu mirnog okupljanja i udruživanja, 
- pravo na jednak pristup javnim službama u svojoj zemlji, 
- pravo na rad, na slobodan izbor zaposlenja, na pravične i povoljne uslove rada i na zaštitu od 

nezaposlenosti, 
- pravo na obrazovanje koje treba da bude besplatno bar u osnovnim ili nižim stepenima uz 

pravo roditelja da biraju vrstu obrazovanja za svoju djecu. 
 
Evropska konvencija za zaštitu ljudskih prava i osnovnih sloboda (ECHR) 
ECHR, kojom se garantiraju osnovna građanska i politička prava i slobode potpisale su sve 
zemlje članice Vijeća Evrope 1950.godine i ona je zajedno sa njenim protokolima dodata u 
Aneksu I Ustava Bosne i Heregovine, kao pravni akt čije se odredbe direktno primjenjuju u BiH.  
 
Prava i slobode koje garantuju ECHR su: 
 

- pravo na život, 
- pravo na slobodu i sigurnost sa procesnim garancijama u slučaju lišenja slobode, a što 

podrazumjeva pravo okrivljenog da bude informisan o optužbi, prava u slučaju lišenja 
slobode prije suđenja i pravo na obeštećenje u slučaju neosnovanog lišenja slobode i 
nepravedno osuđenim osobama, 

- pravo na slobodu izražavanja, mirnog okupljanja i udružvanja sa drugim u svrhu zaštite 
svojih zajedničkih interesa, 

- pravo na mirno uživanje imovine, 
- pravo na obrazovanje, 
- pravo na rad, 
- pravo na pravičnu zaradu i jednaku zaradu za jednake vrijednosti, 
- pravo na socijalnu sigurnost, 
- pravo da ne bude podvrgnut mučenju niti nečovječnosti ili ponižavajućem tretmanu ili 

kazni, 
- pravo da ne bude držan u ropstvu ili potčinjenosti, 
- pravo na pravično saslušanje u građanskim i krivičnim stvarima, 
- pravo na nezavisan i nepristrasan sud ustanovljen zakonom, 
- pravo na suđenje u razumnom roku, 
- pravo da se brani sam ili uz branitelja po vlastitom izboru. 

Članom 14. ECHR garantuje se da će uživanje svih prava i sloboda biti osigurano bez 
diskriminacije po bilo kojem osnovu.  
Naglašava se da ECHR štiti pravo pojedinaca, a ne grupe pa i zaštitu povrjeđenog prava radnjom 
države može tražiti pojedinac. 
 
Okvirna Konvencija za zaštitu nacionalnih manjina  
 
Prava i slobode nacionalnih manjina regulirane Okvirnom konvencijom se direktno primjenjuju u 
BiH pošto je i ona dodata Aneksu I Ustava Bosne i Hercegovine i ima prioritet nad svim ostalim 
zakonima BiH. 
Okvirna konencija nacionalnim manjinama garantira sva prava i slobode koje su svima priznata 
Univerzalnom deklaracijom o ljudskim pravima i Evropskom konvencijom o zaštiti ljudskih 
prava i osnovnih sloboda te uz njih priznaje druga prava i slobode kao što su: 
 

- pravo da slobodno bira da se prema njemu ophode ili ne ophode kao takvom uz obavezu 
da ne dođe u nepovoljni položaj zbog takvog opredjeljenja ili vršenja prava vezanih za to 
opredjeljenje, 

- pravo da na mjestima vidljivim za javnost izlaže oznake, natpise i druge informacije 
privatnog karaktera na maternjem jeziku manjine, 

- pravo na jednake mogućnosti pristupa obrazovanju na svim stupnjevima, 
- pravo da u okviru sistema obrazovanja osnivaju i vode sopstvene privatne institucije za 

obrazovanje i obučavanje, 
- pravo na mogućnost uspostavljanja i korišćenja sopstvenih sredstava javnog informisanja; 
- pravo da učestvuju u radu nevladinih organizacija, kako na nacionalnom tako i na 

međunarodnom planu. 
 
Prava nacionalnih manjina garantirana domaćim zakonodavstvom  
 
Bh. zakonodavstvonacionalnim manjinama garantira priznavanje, uživanje i zaštitu ljudskih 
prava i osnovnih sloboda, što jasno proizilazi iz člana 2. tačka 4. Ustava BiH i glasi: 
„Uživanje prava i sloboda predviđenih u ovom članu ili međunarodnim sporazumima koji su 
navedeni u Aneksu I ovog Ustava, osigurano je svim licima u BiH bez diskriminacije po bilo kom 
osnovu kao što su pol, rasa, boja, jezik, vjera, političko ili drugo mišljenje, nacionalno ili 
socijalno porijeklo, povezanost sa nacionalnim manjinama, imovina, rođenje ili neki drugi 
status”. 
U okviru Aneksa I Ustava BiH navedeni su međunarodni sporazumi koji se direktno primjenjuju 
u BiH i koji imaju prioritet u primjeni nad svim ostalim propisima BiH. 
Od međunarodnih sporazuma koji su sadržani u Aneksu I Ustava BiH za nacionalne manjine u 
BiH i za ostvarivanje njihovih prava najznačajniji su: 
 

- Evropska konvencija za zaštitu ljudskih prava i osnovnih sloboda i 
- Okvirna konvencija za zaštitu nacionalnih manjina. 

Sva prava koja su nacionalnim manjinama priznata citiranim međunarodnim konvencijama, 
priznata su i propisima Bosne i Hercegovine i svi nadležni organi dužni su da ih poštuju i 
primjenjuju. 
To izričito proizilazi iz tačke 6. člana 2. Ustava BiH koji glasi:  
“Bosna i Hercegovina i svi sudovi, ustanove, organi vlasti te organi kojima posredno rukovode 
entiteti i koji djeluju unutar entiteta podvrgnuti su, odnosno primjenjuju ljudska prava i osnovne 
slobode na koje je ukazano u stavu 2.” 
Ljudska prava i slobode definisani u Ustavu BiH sadržani su i u Ustavima entiteta Federacije 
Bosne i Hercegovine i Republike Srpske i Statutu Brčko Distrikta. 
Zakon o zaštiti prava pripadnika nacionalnih manjina BiH kao i entitetski zakoni  o zaštiti prava 
pripadnika nacionalnih manjina takođe definišu da je zaštita nacionalnih manjina i prava i 
sloboda tih manjina dio međunarodne zaštite ljudskih prava i sloboda. 
 
Prava nacionalnih manjina koja se garantiraju Zakonom o zaštiti pripadnika nacionalnih 
manjina BiH i  drugim zakonskim propisima 
 
Nacionalnim manjinama se garantira ravnopravnost u svim sferama društva, a naročito u 
slijedećem: 
 

- obrazovanju, 
- ekonomiji, radu i radnim odnosima, 
- sudjelovanje u organima vlasti, 
- socijalnoj zaštiti, 
- kulturi, 
- informiranju. 

 
 
II. 1. PRAVA U OBLASTI OBRAZOVANJA 
 
Zakonski propisi garantuju svima pravo na jednake mogućnosti u obrazovanju uključujući i 
nacionalne manjine i daje im se pravo na pistup obrazovnim institucijama na svim nivoima bez 
obzira na spol, rasnu, vjersku nacionalnu ili bilo koju drugu pripadnost, što je važan preduslov za 
ostvarivanje svih drugih prava. 
 
Međunarodni standardi o obrazovanju u BiH predstavljaju integralni dio ustavno-pravnog sistema 
BiH,  ali nažalost činjenica da obrazovanje ni na jednom stepenu (osnovno, srednje, visoko) nije 
u nadležnosti BiH već nižih nivoa vlasti doprinosi stvaranju brojnih problema u implementaciji 
prihvaćenih međunarodnih standarda, a što se negativno odražava na sve građane pa i pripadnike 
nacionalnih manjina.  
 
Posebna prava iz oblasti obrazovanja koja pripadaju pripadnicima nacionalnih manjina su: 
 
- pravo na osnivanje i vođenje vlastitih privatnih institucija za obrazovanje i stručno 

usavršavanje uz obavezu da obezbjede finansiranje tih institucija; 

- pravo da u okviru obrazovnog programa obrazovne vlasti u BiH  (predškolskog, osnovnog i 
srednjeg) mogu učiti jezik, književnost, historiju i kulturu na jeziku manjine ukoliko 
pripadnici jedne nacionalne manjine čine najmanje 1/3, a ukoliko čine 1/5 mora im se 
osigurati dodatna nastava jezika, književnosti, historije i kulture manjine kojoj pripadaju, 
ukoliko to zahtjeva većina roditelja. 
 

U oblasti obrazovanja zabranjena je diskriminacija vezane za uslove prijema, odbijanje prijema, 
način pružanja usluga i beneficija, isključenjem iz procesa obrazovanja, vrednovanju drugih 
rezultata u toku obrazovanja, jednakim uslovima u profesionalnom i stručnom usmjeravanju, 
dobijanja i sticanja i drugih subvencija, sticanju diploma, kao i u drugim slučajevima. 

 
 
II: 2. PRAVA U OBLASTI RADA I EKONOMIJE   

 
Zakonski propisi BiH garantiraju nacionalnim manjinama jednak pristup svim resursima kao što 
je ekonomsko poslovanje, pristup privatizaciji korištenju kredita i drugih oblika finansijske 
pomoći poticaja, pribavljanju potrebnih dozvola za osnivanje preduzeća, bavljenjem obrta ili 
drugih oblika samozapošljavanja. 
Jednake mogućnosti garantiraju se i u oblasti zapošljavanja, rada i radnih odnosa uz zabranu 
diskriminacije po bilo kom osnovu. 
Pripadnik nacionalne manjine koji traži zaposlenje ne može biti stavljen u neravnopravan položaj 
po osnovu rada i prava na zaposlenje zbog rase, etničke pripadnosti, boje kože, pola, jezika, 
religije političkog ili drugog mišljenja, socijalnog porjekla i drugih obilježja koja nisu u 
neposrednoj vezi sa prirodom radnog odnosa. 
 
Jednake mogućnosti na rad i prava iz radnog odnosa podrazumijevaju: 
 

- prava na jednaku plaću i beneficije za isti rad i rezultate rada, 
- napredovanje na poslu pod jednakim uslovima, 
- pravo na prilagođenost radnih i pomoćnih prostorija i opreme potrebne za zaposlenike, 
- pravo na razumno ograničenje radnog vremena, 
- pravo na bezbjedne i zdrave uslove rada za sve uposlenike, 
- pravo na stručno obrazovanje i podučavanje, 
- ograniziranje posla, podjelu zadataka, otkazivanje radnog odnosa na način da se 

pripadnici nacionalnih manjina ne dovedu u nepovoljniji status u odnosu na pripadnike 
većine. 

 
Neprimjenjivanje jednakih prava u oblasti zapošljavanja i radnih odnosa predstavlja 
diskriminaciju i svaki kandidat za posao ili zaposlenik ima pravo na sudsku zaštitu. 
U sudskom postupku, teret dokazivanja, da nije učinjena diskriminacija je na poslodavcu, a ne na 
tužitelju što predstavlja značajnu pogodnost za one koji smatraju da su diskriminirani. 
Posebno pravo koje zakonski propisi priznaju pripadnicima nacionalnih manjina u ovoj oblasti je: 

- pravo na zaposlenje pripadnika nacionalnih manjina u ogranima uprave i drugim javnim 
službama na svim nivoima, srazmjerno procentu njihovog učešća u broju stanovnika prema 
posljednjem popisu u BiH. 
 

Nadležne vlasti (država, entiteti, kantoni i općine) mogu svojim propisima privremeno utvrditi i 
veće kvote za zapošljavanje pripadnika nacionalnih manjina te preduzimati i druge odgovarajuće 
mjere za podsticanje brže i potpunije ravnopravnosti pripadnika nacionalnih manjina što se 
posljednjih godina pokušava sa zapošljavanjem i samozapošljavanjem romske populacije. 

 
  

II: 3. PRAVA U OBLASTI SOCIJALNE ZAŠTITE  
 
Socijalna zaštita za pripadnike nacionalnih manjina podrazumijeva: 
 

- pravo na zdravstvenu zaštitu, 
- pravo na socijalnu sigurnost, 
- pravo na socijalnu i medicinsku pomoć, 
- pravo na korišćenje pomoći putem službi za socijalnu pomoć. 

 
Zakonodavac je za ostvarivanje socijalne zaštite predvidio jednaka prava pod jednakim uslovima 
za sve državljane BiH, te obavezao nadležne vlasti da uspostave mehanizme koje će spriječiti 
diskriminaciju u uživanju svih oblika socijalnih prava a posebno u slučajevima: 
 

- podnošenje zahtjeva za ostvarivanje nekog od pripadajućeg prava iz oblasti socijalne 
zaštite, 

- provođenju postupka za utvrđivanje nekog od prava socijalne zaštite, 
- korišćenju socijalne zaštite, 
- prestanku prava uživanja nekog od priznatih prava. 
 

Za pripadnike nacionalnih manjina ovaj vid zaštite je veoma bitan, pošto je među ovom 
grupacijom (a posebno među pripadnicima romske manjine) evidentiran veliki procenat 
nezaposlenih lica, a značajan je i broj lica bez završene osnovne škole. 

 
Kao što je već istaknuto, socijalna zaštita državljana BiH, uključujući i pripadnike nacionalnih 
manjina regulirana je na nivou Federacije Bosne i Hercegovine i Republike Srpske, te propisima 
kantona, gradova i općina. 
Entitetskim zakonima regulirani su osnovi socijalne zaštite građana i njihovih porodica, osnovna 
prava iz socijalne zaštite, korisnici prava iz socijalne zaštite, osnovna prava lica sa invaliditetom, 
osnovna prava civilnih žrtava rata i članova njihovih porodica, zaštita obitelji sa porodicama, 
osnivanje i rad ustanova socijalne zaštite i udruženja lica sa invaliditetom, finansiranje socijalne 
zaštite i druga pitanja od značaja za ostvarivanje posebnih prava iz socijalne zaštite. 
 
Kao korisnici socijalne zaštite prema Zakonu o osnovama socijalne zaštite, zaštiti civilnih žrtava 
rata i zaštiti porodice sa djecom FBiH  (“Sl. novine FBiH”, broj 36/99, 54/04, 39/06 i 14/09) su: 

- djeca bez roditeljskog staranja, 
- odgojno zanemarena djeca, 
- odgojno zapuštena djeca, 
- djeca čiji razvoj je ometan porodičnim prilikama, 
- osobe sa invaliditetom i osobe ometene u fizičkom ili psihičkom smislu, 
- materijalno osigurane i za rad nesposobne osobe, 
- stare osobe bez porodičnog staranja, 
- osobe sa društveno negativnim ponašanjem, 
- osobe i porodice u stanju socijalne potrebe, kojima je usljed posebnih okolnosti potreban 

odgovarajući obik socijalne zaštite. 
 
Osnovna prava iz socijalne zaštite su: 
 
- novčana i druga materijalna pomoć, 
- osposobljavanje za život i rad, 
- smještaj u drugu porodicu, 
- smještaj u ustanovu socijalne zaštite, 
- usluge socijalnog i drugog stručnog rada, 
- kućna njega i pomoć u kući. 
 
Osobama i porodicama socijalne potrebe, koji ispunavaju zakonske uslove za sticanje i korištenje 
prava iz socijalne zaštite, osiguravaju se na teret sredstava socijalne zaštite i određeni oblici 
zdravstvene zaštite i zadovoljavanje stambenih i drugih potreba u skladu sa zakonom. 
 
Novčane i druga materijalna pomoć sastoji se od: 
 
- stalne novčane pomoć, 
- novčane naknade za pomoć i njegu od strane drugog lica, 
- druge materijalne pomoći. 
 
Pravo na stalnu novčanu pomoć i drugu materijalnu pomoć imaju osobe i porodice pod 
slijedećim uslovima: 
 
- da su nesposobni za rad, odnosno spriječeni u ostvarivanju prava na rad, 
- da nemaju dovoljno prihoda za izdržavanje, 
- da nemaju članove porodice koji su po zakonu obavezni da ih izdržavaju ili ako ih imaju da te 

osobe nisu u mogućnosti da ispunjavaju obavezu izdržavanja. 
 
Nesposobnim za rad, odnosno spriječenim da ostvari pravo na rad smatraju se osobe: 
 
- potpuno nesposobno za samostalan rad i privređivanje, 
- osobe  starije od 65 godina, 
- žena za vrijeme trudnoće i porođaja u skladu sa propisima o radu, 

- roditelji, očuh, maćeha ili usvojitelj koji se stara o jednom ili više djece do jedne godine 
života, a nema članova porodice ni srodnike koji su po zakonu obavezni da ga izdržavaju ili 
ako ih ima oni to nisu u mogućnosti, 

- dijete do navršene 15-e godine života odnosno do navršenih 26 godina ukoliko je na 
redovnom školovanju, 

- osobe sa trajnim smetnjama u fizičkom i psihičkom razvoju, 
- osobe koje u porodici njeguje osobu sa invaliditetom ili teško oboljelu osobu, ukoliko je 

utvrđeno da je toj osobi neophodna pomoć i njega od strane drugog. 
 
Novčana naknadu za pomoć i njegu od druge osobe 
 
Novčanu naknadu za pomoć i njegu od druge osobe mogu ostvariti osobe iznad 65 godina života, 
ako su stare i nemoćne osobe kojima je zbog trajnih promjena u zdravstvenom stanju prijeko 
potrebna pomoć i njega od druge osobe za zadovoljavanje njihovih osnovnih životnih potreba. 
 
Druga materijalna pomoć 
 
Druga materijalna pomoć u smislu Zakona o osnovama socijalne zaštite  civilnih žrtava rata i 
zaštiti porodice sa djecom FBiH je privremena, jednokratna i druga novčana pomoć ili 
materijalno davanje materijalno neosiguranim osobama ili porodicama koje se nađu u stanju 
socijalne potrebe usljed teškoća izazvanih posebnim okolnostima, kao što su pretrpljene posebne 
migracija, repatrijacije, elementarne nepogode, smrt jednog ili više članova porodice, povratka sa 
liječenja, otpuštanja sa izdržavanja kazne zatvora ili izvršenja odgojne mjere. 
Ostvarivanje prava socijalne zaštite vrši se preko ustanova za socijalnu zaštitu, kao što su centri 
za socijalni rad, ustanove za djecu, ustanove za odrasle i stare osobe, ustanove za socijalno-
zdravstveno zbrinjavanje invalidnih i drugih osoba ili ustanova za dnevni boravak korisnika 
socijalne zaštite. Sva prava predviđena zakonom pripadaju i pripadnicima nacionalnih manjina 
uključujući i prava predviđena za osobe sa invaliditetom, civilnim žrtvama rata i djeci.  
Značajno je naglasiti da je pripadnicima nacionalnih manjina kao i ostalim građanima BiH u 
slučaju povrede bilo kod prava, koje im pripada po zakonu osigurana mogućnost pokretanja 
upravnog ili sudskog postupka. 
 
 
II: 4. PRAVA U OBLASTI KULTURE 
 
U oblasti kulture pripadnici nacionalnih manjina imaju pravo: 
- da osnivaju biblioteke, 
- videoteke, 
- kulturne centre, 
- muzeje, 
- arhive,  
- kulturna, 
- umjetnička i folklorna društva kao i sve druge oblike slobode kulturnog izražavanja, 
- da se brinu o održavanju svojih spomenika kulture, 

- da im se u gradovima, općinama, mjesnim zajednicima u kojima čine 1/3 stanovnika u 
institucijama za kulturne aktivnosti obezbjede sadržaji na jezicima nacionalne manjine. 

 
 
II: 5. PRAVA U OBLASTI INFORMIRANJA 
 
Pripadnici nacionalnih manjina u BiH u oblasti informisanja imaju pravo da na jezicima manjina: 
 
- osnivaju radio i televizijske stanice, 
- izdaju novine i druge štampane inforamacije, 
- zahtijevaju da radio i televizijske stanice, koje ostvaruju ulogu javnog servisa, a čiji osnivači 

su BiH, entiteti, kantoni, gradovi i općine, emituju posebne emisije za pripadnike nacionalnih 
manjina, na jezicima manjina, a ove su obavezne te emisije predvidjeti u svojim programskim 
sadržajima. 

 
Radio i televizijske stanice, kao javni servisi BiH, dužni su najmanje jednom sedmično osigurati 
posebnu informativnu emisiju za pripadnike nacionalnih manjina, na njihovom jeziku. 
 
 
II. 6. SUDJELOVANJE U ORGANIMA VLASTI 
 
Prema odredbama Zakona o zaštiti prava pripadnika nacionalnih manjina BiH (član 19.) 
regulirano je da pripadnici nacionalnih manjina imaju pravo na zastupljenost u organima vlasti na 
svim nivoima srazmjerno procentu njihovog učešća u stanovništvu prema posljednjem popisu u 
BiH. Način i kriteriji za izbor njihovih predstavnika u parlamente, skupštine i vijeća, nije 
regulisan tim zakonom nego je regulisano da će urediti Izbornim zakonom BiH i propisima 
entiteta, te statutima i drugim propisima kantona, gradova i općina. 
Nažalost trenutno su pripadnici nacionalnih manjina zastupljeni samo u vijećima općina i 
skupštinama gradova pošto Izborni zakon BiH nije usaglašen sa Evropskom konvencijom i zaštiti 
ljudskih prava i osnovnih sloboda. 

 
Izborni zakon BiH predstavnicima nacionalnih manjina nije omogućio da budu birani u 
Predsjedništvo BiH, niti u Dom naroda parlamentarne skupštine BiH, niti imaju svoje 
predstavnike u skupštinama entiteta, osim savjetodavnih tjela u Parlamentarnoj skupštini FBiH, i 
Narodnoj skupštini Republike Srpske. 
Također  nije ispoštovan princip srazmjernoj zastupljenosti ni u okviru izvršne i sudske vlasti. 
 
 
II. 7. OBAVEZE BiH SPRAM REALIZACIJE PRAVA NACIONALNIH MANJINA 
UTVRĐENIH  MEĐUNARODNIM AKTIMA I PROPISIMA BiH 
 
U cilju omogućavanja potpune i efikasne zaštite subjektivnih prava pripadnika nacionalnih 
manjina, a koja im pripadaju prema međunarodnim pravnim aktima, koju obavezuju BiH, kao i 
prema domaćem zakonodavstvu, neophodno je da BiH donese, gdje je to potrebno,  odgovorajuće 

mjere za ostvarivanje u svim oblastima života (ekonomskog, socijalnog, političkog i kulturnog), 
pune ravnopravnosti između pripadnika nacionalnih manjina i onih koji propadaju većini. 
Zakonodavi okvir, kada su u pitanju prava nacionalnih manjina u BiH je dosta dobar. 
Sa pravnog i institucionalnog aspekta ravnopravnosti nacionalnih manjina može se kontatovati da 
je BiH učinila značajan korak naprijed. 
Međutim sam zakonski okvir, koji je neophodan i vrlo bitan, nije dovoljan za realizaciju svih 
prava koja su propisana, a vrlo često njegova primjena nije u skladu sa njegovim sadržajem niti 
stvarnom intencijom zakonodavca. 
Osnovni princip zaštite ljudskih prava je odgovornost vlasti. Vlasti su obavezne poštivati ljudska 
prava svih svojih građana, štititi ih od diskriminacije i kršenja prava od strane drugih i stvarati 
uslove u kojima građani mogu vršiti svoja prava. 
Poštivanje ljudskih prava od države zahtjeva obavezu da se uzdržava od mješanja u uživanje 
zakonskih, socijalnih, političkih, kulturnih i drugih prava, a obaveza da štiti ljudska prava 
zahtjeva od države da poduzima aktivne mjere kako bi se spriječila kršenja ovih prava od strane 
trećih. 
 
Kako bi ispunila svoju obavezu BiH i njeni entiteti i niži oblici vlasti dužni su: 
 
- izvršiti harmonizaciju propisa koji reguliraju prava nacionalnih manjina, 
- u okviru budžetskih sredstava BiH, FBiH, Republike Srpske, kantona, gradova i općina 

redovno osiguravati finansijska sredstva radi ostvarivanja prava koja prema zakonu pripadaju 
pripadnicima nacionalnih manjina, 

- podsticati i finansijski podržavati održavanje i razvoj odnosa između udruženja nacionalnih 
manjina na nivou BiH kao i sa drugim državama i sa narodima u njihovim matičnim 
državama, 

- stvoriti uslove za zastupljenost predstavnika nacionalnih manjina u svim institucijama vlasti 
(zakonodavnoj, izvršnoj i sudskoj) i na svim nivoima, 

- svojim propisima utvrditi stimulativne mjere za zapošljavanje pripadnika nacionalnih 
manjina, 

- preduzimati mjere za postizanje brže i potpunije ravnopravnosti pripadnika nacionalnih 
manjina, 

- unapređuju uslove potrebne za održavanje i razvijanje kulture pripadnika nacionalnih manjina 
i očuvanje neophodnih elemenata njihovog identiteta kao što su: vjera, jezik, tradicija i 
kulturno nasljeđe. 

 
 
II. 8. ORGANI I TIJELA ZA ZAŠTITU NACIONALNIH MANJINA  
 
Ostvarivanje prava i sloboda, koja za nacionalne manjine proizilaze iz načela sadržanih u 
međunarodnim pravnim aktima kao i iz domaćeg zakonodavstva veoma su uslovljeni 
aktivnostima organa i tijela odgovornih za njihovu realizaciju. 
Organi i tijela u BiH nadležni za zaštitu nacionalnih manjina i realizaciju njihvih proklamovanih 
prava su: 
 
- Vijeće ministara BiH, 

- Vlada FBiH, 
- Vlada Republike Srpske, 
- Vlada Distrikta Brčkog, 
- Ministarstvo za ljudska prava i izbjeglice BiH, 
- Vijeće nacionalnih manjina u BiHpri Parlamentarnoj skupštini BiH, 
- Vijeće nacionalnih manjina FBiH pri FBiH Parlamentu,  
- Savjet za nacionalne manjine pri Narodnoj skupštini Repubike Srpske, 
- Klub ostalih u Vijeću naroda Republike Srpske, 
- Vijeće nacionalnih manjina Distrikta Brčko, 
- Organi i tijela nižih organa vlasti (kantona, gradova i općina), 
- Sudska vlast, 
- Ombudsmen za ljudska prava. 
 
Vijeće ministara BiH, Vlade entiteta i Distrikta Brčko i Vlade i drugih niova vlasti sa nadležnim 
ministarstvima predstavljaju osnovne mehanizme za ostvarivanje ravnopravnosti nacionalnih 
manjina. 
Oni su svaki u okviru svoje nadležnosti dužni da utvrđuju strategije za realizaciju ravnopravnosti 
nacionalnih manjina u cilju rješavanja problema sa kojima se suočavaju, predvide u budžetima 
sredstva za tu namjeru, te putem svojih nadležnih ministarstava i drugih tijela obezbjede 
konkretne planove i programe rada po različitim temama iz strategija, te obezbjede nadzor nad 
realizacijom istih. 
Vijeće ministara BiH u 2005.godini donijelo je Strategiju BiH za rješavanje pitanja Roma, koja i 
pored svojih određenih manjkavosti predstavlja značajan korak za rješavanje mnogobrojnih 
problema sa kojima su Romi suočeni u BiH. 
Bosna i Hercegovina kao država koja je ratificirala Okvirnu konvenciju za zaštitu nacionalnih 
manjina dužna je Generalnom sekretaru Savjeta Evrope periodično, kao i kad god Komitet 
ministara to zatraži, dostavljati informacije o zakonodavnim i drugim mjerama poduzetim u cilju 
provođenja načela utvrđenih u Okvirnoj konvenciji. 
 
Vijeće nacionalnih manjina BiH i entiteta su posebna savjetodavna tijela pri parlamentarnim 
skupštinama BiH i entiteta, uspostavljena u cilju zaštite prava nacionalnih manjina. 
 
Nadležnosti vijeća nacionalnih manjina 
 
Vijeće nacionalnih manjina BiH u okviru svoje nadležnosti ovlašteno je da daje mišljenja, savjete 
i prijedloge Parlamentarnoj skupštini o svim pitanjima koja se tiču prava, položaja i interesa 
nacionalnih manjina u BiH, a može delegirati i stručnjake u Ustavno- pravnu komisiju, Komisiju 
za ljudska prava kao i druge komisije i radna tijela oba doma Parlamentarne skupštine BiH. 
Nadležnost Vijeća manjina FBiH je da prati stanje i primjenu propisa, zauzima stavove, daje 
prijedloge i preporuke organima vlasti u Federaciji o svim pitanjima koja su značajna za položaj i 
ostvarivanje prava pripadnika svih nacionalnih manjina u Federaciji.  
Broj članova Vijeća manjina FBiH određuje se tako da se na svakih 1000 članova udruženja 
pripadnika nacionalnih manjina bira po jedan predstavnik u Vijeća manjina Federacije, s tim da 
nijedna nacionalna manjina ne može imati više od 5 predstavnika, izuzev Roma koji mogu imati 
najviše 7 predstavnika. 

Vijeće manjina Narodne skupštine Republike Srpske i Distrikta Brčko su takođe savjetodavna 
tijela sa nadležnostima istog sadržaja kao i Vijeće Parlamentarne skupštine BiH i FBiH. 
 
Vijeća manjina na svim nivoima sastoje se od predstavnika svih nacionalnih manjina koje su 
priznate Zakonom. 
Formiranje vijeća nacionalnih manjina i na nivou državnom i entitetskom nivou je značajno za 
pripadnike nacionalnih manjina pošto imaju mogućnost da direktno upoznaju skupštine sa 
problemima sa kojima se suočavaju, zakonskim rješenjima sa kojima nisu zadovoljni. Međutim 
vijeća kao savjetodavna tijela nemaju značajnu ulogu u donošenju odluke. 
Određeni uticaj na rad organa i tijela BiH, a u cilju poboljšanja položaja pripadnika nacionalnih 
manjina mogu imati i nevladine organizacije nacionalnih manjina kao i međunarodne i druge 
nevladine organizacije koje se bave zaštitom ljudskih prava. 
 
 
II: 9. SUDSKA ZAŠTITA  
 
Pripadnici nacionalnih manjina, kao i svi ostali građani imaju pravo na sudsku zaštitu pred svim 
sudovima BiH, u cilju zaštite nekog od povrijeđenih prava iz bilo koje oblasti života i rada. 
Sudska zaštita ostvaruje se pred nadležnim sudovima Federacije BiH, Republike Srpske i 
Distrikta Brčko, podnošenjem tužbe protiv organa, tijela ili pojedinaca za koja pripadnik 
nacionalne manjine ocjeni da mu je povrijedio neko od priznatih prava. 
Kada se radi o povredi nekog od ljudskih prava, zaštita se može tražiti i pred Ustavnim sudom 
BiH, a nakon što se iscrpe sva pravna sredstva pred redovnim sudovima. 
 
Za zaštitu osnovnih ljudskih prava i sloboda, građani BiH uključujući i pripadnike nacionalnih 
manjina mogu se obratiti i Međunarodnom sudu za ljudska prava u Strasbourgu, a zbog povreda 
ljudskih prava, prije sudske zaštite,  predstavnici nacionalnih manjina imaju mogućnost da se 
obrate i Ombudsmanu za ljudska prava BiH. 
 
Važno je naglasiti da pripadnici nacionalnih manjina koju su nezaposleni i bez imovine, imaju 
pravo na besplatnu pravnu pomoć od strane službi koje su formirane za tu svrhu od strane općina 
odnosno kantona, kao i na pravnu pomoć od strane nevladinih organizacija koje su formirane s 
tom namjerom. 
 
Kaznene odredbe  
 
Odredbom člana 25. Zakona o zaštiti prava pripadnika nacionalnih manjina BiH,  regulirano je da 
se zabranjuje i kažnjava svaka radnja, poticanje, organizovanje i pomaganje djelatnosti koje bi 
mogle ugroziti opstanak neke nacionalne manjine, izazivati nacionalnu mržnju, dovesti do 
diskriminacije ili stavljanja pripadnika nacionalne manjine u neravnopravan položaj. Krivično 
gonjenje i sankcionisanje počinilaca navedenih djela vrši se prema odgovarajućem krivičnom 
prekršajnom zakonodavstvu BiH. 
Krivična djela i prekršaji koji se usko vežu za prava po osnovu ravnopravnosti nacionalnih 
manjina u FBiH su: 
 



Pravni vodič za marginalizirane i ranjive grupe 
 

 
___________________________________________________________________________ 

Centar za pravnu pomoć ženama Zenica 
 

43

Krivična djela protiv slobode i prava čovjeka i građana po KZ FBiH 
 
- član 177  - Povreda ravnopravnosti čovjeka  i građanina, 
- član 179  - Protupravno oduzimanje slobode, 
- član 181  - Iznuđivanje iskaza, 
- član 182  - Zlostavljanje u obavljanju službe, 
- član 183  - Ugrožavanje sigurnosti, 
- član 184  - Narušavanje nepovrjedivosti doma, 
- član 186  - Povreda tajnosti pisma i druge pošiljke, 
- član 188  - Neovlašteno prisluškivanje i zvučno snimanje, 
- član 190  - Sprječavnje ili ometanje javnog okupljanja, 
- član 192  - Povreda prava na podnošenje žalbi i molbi, 
- član 193  - Nedopuštena upotreba ličnih podataka, 
- član 194  - Uskrata biračkog prava, 
- član 195  - Povreda slobode odlučivanja i dr. 
 
Krivična djela protiv radnih odnosa 
 
- član 279 – Povreda ravnopravnosti u zapošljavanju, 
- član 280 – Povreda prava iz radnog odnosa, 
- član 281 – Povreda prava za vrijeme privremene nezaposlenosti, 
- član 282 – Povreda prava iz socijalnog osiguranja, 
- član 283 – Zloupotreba prava iz socijalnog osguranja, 
- član 284 – Neizvršavanje sudske odluke o vraćanju na rad, 
- član 285 – Nepoduzimanje mjera zaštite pri radu. 
 
Prekršaji  
 
- iz oblasti javnog reda i mira,  
- iz oblasti rada, 
- iz oblasti zdravstvenog osiguranja, 
- iz oblasti penzionog osiguranja i drugo. 
 
 
II. 10. PRAVA NACIONALNIH MANJINA U PRAKSI 
 
Iz prikaza prava i sloboda koja prema međunarodnim i domaćim pravnim aktima u BiH pripadaju 
pripadnicima nacionalnih manjina može se zaključiti da je stanje zadovoljavajuće i pored 
činjenice da pojedini propisi BiH nisu u potpunosti usklađeni sa Evropskom konvencijom za 
zaštitu ljudskih prava i osnovnih sloboda. 
I pored činjenice da je navedena Konvencija dodata Aneksu I Ustava BiH i da ima prioritet u 
primjeni nad domaćim zakonodavstvom pripadnici nacionalnih manjina prema Ustavu BiH, kao 
ni prema odredbama izbornog Zakona BiH nemaju pravo da se kantdidiraju niti da budu birani u 
Predsjedništvo BiH niti u Dom naroda parlamenta BiH. Pravo na izbor za člana Predsjedništva 

BiH i Doma naroda Parlamentarne skupštine BiH priznato je samo pripadnicima konstitutivnih 
naroda BiH, što predstavlja direktnu diskriminaciju pripadnika nacionalnih manjina. 
Da bi dokazali da se radi o direktnoj diskriminaciji dva predstavnika nacionalnih manjina (Jevrej 
i Rom) podnijeli su tužbu protiv BiH Sudu za ljudska prava u Strasbourgu, po kojoj još nije 
donesena presuda. 
Nacionalne manjine također nisu naznačene u Ustavu BiH i Ustavima entiteta već su podvedeni 
pod pojam „ostali” što se takođe može tretirati kao manjkavost u pogledu ljudskih prava koju 
treba ispraviti. 
Izborni zakon BiH je regulirao nacionalnim manjinama pravo izbora njihovih predstavnika u 
općinska vijeća. 
 
Prema podacima o izbornim rezultatima predstavnika nacionalnih manjina u općinska vijeća na 
izborima održanim 2008.godine konstatirano je da su većina izabranih, predstavnici političkih 
partija, dok je neznatan broj kandidata izabran u svojstvu nezavisnih kandidata. 
 
Kada je u pitanju stvarni položaj pripadnika nacionalnih manjina u BiH i realizacija prava koja su 
im priznata zakonskim propisima, može se sa sigurnošću konstatirati da nije dobar i da su suočeni 
sa brojnim i veoma teškim problemima. 
 
To se naročito odnosi na Rome, kao najbrojniju nacionalnu manjinu u BiH,  koja je 
marginalizirana kako u društvenom tako i u ekonomskom i političkom pogledu. 
 
Problemi sa kojima su suočeni su mnogobrojni, a glavni su: 
 
- nizak stepen obrazovanja, 
- veliki broj nezaposlenih radno sposobnih pripadnika romske populacije, 
- veoma loši uslovi stanovanja i to uglavnom skoncentrisani u posebnim romskim naseljima 

koja često nemaju ni najosnovniju komunalnu infastrukturu i bez rješenih imovinsko-pravnih 
odnosa, 

- loša socijalna i zdravstvena zaštita; 
- nedostatak informacija o pripadajućim pravima, 
- neuključenost znatnog broja romske djece u bilo koji oblik obrazovanja, 
- neposjedovanje ličnih dokumenata kao što su izvodi iz matičnih knjiga, ličnih karti, 

saobraćajnih dozvola, prijave mjesta prebivališta i boravišta i drugo. 
 
Posebno je evidentna pojava neprijavljivanja rođenja djece u matične knjige rođenih, smrti člana 
porodice u matične knjige umrlih, promjene upisa u matične knjige vjenčanih, a sve se negativno 
odražava na prava kao što su obrazovanje, socijalna i zdravstvena zaštita,  kao i na mogućnost za 
učešće u javnom životu. 
 
Da su problemi Roma u BiH veoma brojni i teški jasno je pokazala informativna kampanja koju 
je u 2004.godini, kao dio aktivnosti, proveo Odjel za ljudska prava Misije OSCE u BiH u saradnji 
sa nevladinim organizacijama sa područja BiH, a sa ciljem  poboljšanja situacije u pogledu 
ljudskih prava jedne od najugroženijih  nacionalnih manjina u BiH. 



Pravni vodič za marginalizirane i ranjive grupe 
 

 
___________________________________________________________________________ 

Centar za pravnu pomoć ženama Zenica 
 

45

Izvještaj o informativnoj kampanji misije OSCE u BiH uticao je na određene aktivnosti organa 
vlasti u BiH,  pa su evidentni mali pomaci u poboljšanju uslova stanovanja u postojećim romskim 
naseljima ili njihovo rušenje i preseljenje romske populacije na druge lokacije sa znatno boljim 
uslovima, te angažiranje na uključivanju romske djece u sistem obrazovanja, na zapošljavanju 
pripadnika romske populacije i za njihovo uključivanje u organe i strukture vlasti. 
Vjerujemo da će suradnja međunarodnih organizacija sa organima vlasti BiH i nevladinim 
organizacijama BiH značajno ubrzati rješavanja problema nacionalnih manjina i omogućiti im da 
uskoro u značajnoj mjeri uživaju ljudska prava i slobode na koja imaju pravo i prema 
međunarodnim pravnim aktima i domaćem zakonodavstvu. 
Da ima nade u bolje sutra potvrđuje i nedavno objavljeni javni poziv Federalnog zavoda za 
zapošljavanje Sarajevo za učešće u Programu zapošljavanja i samozapošljavanja Roma u 
2009.godini za koju namjenu je opredjeljeno 440.000,00 KM a sa ciljem smanjenja 
nezaposlenosti i unapređenja ekonomske i socijalne integracije romske populacije u društvene 
tokove Federacije Bosne i Hercegovine. 

III. PRAVA ŽENA KAO MARGINALIZIRANIH GRUPA 
 
Pisati o pravima žena iz perspektive marginalizirane kategorije,  znači početi sa konstatacijom da 
su prava žena  nedjeljivi dio ljudskih prava, a ravnopravnost spolova jedna od najviših ustavnih 
vrijednosti. Stoga se i problem zaštite prava žena  ne može posmatrati odvojeno od pojma 
diskriminacije po osnovu spola. 
Kao što smo na samom početku ovog priručnika kazali, Bosna i Hercegovina je shodno članu II 
stav 4  Ustava, dužna osigurati,  svim osobama koje žive na njenoj teritoriji, uživanja ljudskih 
prava i sloboda predviđenih Ustavom ili aktima navedenim u Aneksu I  Ustava i to bez 
diskriminacije po bilo kom osnovu, kao što je spol, rasa, boja, jezik, vjera, političko i drugo 
uvjerenje, nacionalno i socijalno porijeklo, povezanost sa nekom socijalnom manjinom, imovina 
ili bilo koji drugi status. Zakonodavstvo Bosne i Hercegovine je utemeljeno na principima koji 
trebaju osigurati promociju, zaštitu i razvoj prava na jednakosti spolova u svakom smislu te riječi. 
Fokusirajući se na prava žena u oblasti rada, zapošljavanja, socijalne i zdravstvene zaštite, 
osvrnućemo se na najznačajnije međunarodne dokumente, kojima se uređuju osnovni standardi u 
zaštiti i promoviranju žena u navedenim oblastima.    
 
Evropska socijalna povelja 
 
Iako je potpisala ovaj dokumenat, Bosna i Hercegovina se svrstava u one zemlje članice Vijeća 
Evrope, koje zbog nižeg nivoa ekonomskog i socijalnog razvoja, mora svojim građanima 
osigurati minimum prava definiranih Poveljom, dok realizacija ostalih zavisi od raspoloživih 
ekonomskih sredstava. Shodno tome, obaveza Bosne i Hercegovine je da najmanje prihvati  i 
osigura svojim građanima slijedeća prava: 
 

- Pravo na rad, 
- Pravo na organizovanje, 
- Pravo na kolektivno pregovaranje, 
- Pravo na socijalnu sigurnost, 
- Pravo na socijalnu i medicinsku pomoć, 
- Pravo na socijalnu, pravnu i ekonomsku zaštitu, 
- Pravo radnika na privremenom radu u inostranstvu i njihovih porodica na zaštitu i pomoć.  

 
Konvencija o eliminaciji svih oblika diskriminacije nad ženama 
 
Ovaj se dokument smatra spiskom prava žena koji promovira jedankost žena i muškaraca, 
zabranjuje spolnu diskriminaciju nad ženama, obavezujući sve države članice, između ostalog, da  
preduzimaju sve pogodne mjere radi ukidanja diskriminacije žena u oblasti zapošljavanja, kako bi 
na osnovu ravnopravnosti muškaraca i žena osigurala jednaka prava, a posebno: 
 
- Pravo na rad kao neotuđivo pravo svih ljudi,  
- Pravo na jednake mogućnosti zapošljavanja, uključujući i primjenu jednakih kriterija pri 

izboru kandidata za radno mjesto, 
- Pravo na slobodan izbor profesije i zaposlenja, pravo na unapređenje, sigurnost zaposlenja i 

sva prava i uslovi koji proističu iz rada, kao i pravo na stručno osposobljavanje i 

prekvalifikaciju, uključujući učenje u privredi, više stručno osposobljavanje i povremeno 
dodatno osposobljavanje, 

- Pravo na jednaku nagradu uključujući beneficije, kao i na jednak tretman za jednak rad pri 
ocjenjivanju kvaliteta rada,  

- Pravo na socijalnu zaštitu, posebno u slučaju odlaska u penziju, nezaposlenosti, bolesti, 
invalidnosti, starosti i druge nesposobnosti za rad, kao i pravo na plaćeno odsustvo, 

- Pravo na zdravstvenu zaštiti i zaštitu na radu, uključujući i zaštitu bioloških i reproduktivnih 
funkcija žena, 

- Pravo na posebne uslove rada i  besplatnu zdravstvenu zaštitu tokom trudnoće, uključujući 
pravo na slobodu od sankcija zbog trudnoće, porodiljstva ili bračnog statusa,  

- Pravo na socijalnu i drugu pomoć radi usklađivanja porodičnih i profesionalnih obaveza. 
 
Ova konvencija obavezuje sve države potpisnice: 
 
- Da unesu princip ravnopravnosti muškaraca i žena u svoje nacionalne ustave ili odgovarajuće 

zakone, ako to već nisu učinile, kao i da osiguraju zakonskim ili drugim odgovarajućim 
mjerama, praktičnu primjenu tog principa, 

- Da usvoje odgovarajuće zakonske i druge mjere, uključujući i sankcije kada je potrebno, 
kojima se zabranjuju svi vidovi diskriminacije žena, 

- Da uvedu pravnu zaštitu prava žena na ravnopravnoj osnovi sa muškarcima i da preko 
nadležnih nacionalnih sudova i drugih javnih institucija, osiguraju efikasnu zaštitu žena od 
svakog postupka kojim se vrši diskriminacija, 

- Da se uzdrže od svakog postupka ili prakse diskriminacije žena i da osiguraju da javni organi 
i institucije postupaju u skladu sa ovom obavezom, 

- Da preduzmu sve potrebne mjere za otklanjanje diskriminacije žena od strane bilo kog lica, 
organizacije ili preduzeća, 

- Da preduzmu sve odgovarajuće mjere, uključujući i zakonodavne, radi izmjene ili ukidanja 
postojećih zakona, propisa, običaja koji predstavljaju diskriminaciju žena, 

- Da stave van snage sve unutrašnje kaznene odredbe kojima se vrši diskriminacija žena. 
 
Konvencija također obavezuje potpisnice da preduzimaju u svim oblastima (političkoj, 
društvenoj, ekonomskoj, kulturnoj) sve odgovarajuće mjere, uključujući i zakonodavne, da bi 
osigurale potpun razvoj i napredak žena, kako bi im se garantiralo ostvarivanje i uživanje prava 
čovjeka i osnovnih sloboda, ravnopravno sa muškarcima. 
 
Države potpisnice su također obavezne preduzimati sve mjere za otklanjanje diskriminacije žena 
u političkom i javnom životu zemlje, a posebno ženama osigurati, pod jedankim uslovima kao i 
muškarcima, pravo da: 
 
- Glasaju na svim izborima i javnim referendumima i da budu birane u sva tijela koja se biraju 

putem javnih izbora, 
- Učestvuju u kreiranju i provođenju vladine politike i da zauzimaju rukovodeće položaje i 

obavljaju sve javne funkcije na svim nivoima vlasti, 
- Učestvuju u radu nevladinih organizacija i udruženja koja se bave javnim i političkim 

životom u zemlji, uključujući i političke stranke i sindikate, stručna udruženja, na 

ravnopravnoj osnovi sa muškarcima, te da im se da jednaka mogućnost da predstavljaju svoje 
vlade i da sudjeluju u radu međunarodnih organizacija, kao što je UN i njegove 
specijalizirane agencije. 
 

Sporazumno monitoring tijelo koje prati implementiranje Ženske konvencije je Komitet za 
eliminaciju svih oblika diskriminacije nad ženama. 
 
Ova Konvencija ima poseban značaj za žene u Bosni i Hercegovini, jer obavezuje državu da 
preduzima odgovarajuće zakonodavne, administrativne, sudske i ostale mjere kako bi osigurala 
jednaka prava žena i njihovu zaštitu, kao i muškarcima. 
 
Bosna i Hercegovina je to dijelom realizovala donošenjem Zakona o ravnopravnosti spolova, 
kojim se uređuje, promoviše i štiti ravnopravnost spolova i garantuju jednake mogućnosti svim 
građanima, kako u javnoj, tako i privatnoj sferi života, te sprječava diskriminacija (direktna ili 
indirektna) zasnovana na spolu. 
 
Pod diskrimanacijom se, shodno ovom zakonu, podrazumijeva svako pravno ili fizičko, direktno 
ili indirektno razlikovanje, privilegiranje, isključivanje ili ograničavanje zasnovano na spolu zbog 
kojeg se pojedinkama ili pojedincima otežava ili negira priznanje ili uživanje ili ostvarivanje 
ljudskih prava i sloboda u političkom, obrazovnom, ekonomskom, građanskom i svakom drugom 
području javnog života. 
 
Radi potpunije informacije ističemo da diskriminacija po osnovu spola može biti: 
 
- Direktna – kada je osoba bila tretirana, tretira se ili može biti tretirana nepovoljnije u odnosu 

na drugu osobu, u istoj ili sličnoj situaciji, a na osnovu spola, 
- Indirektna – kada prividno neutralna pravna norma, kriteriji ili prakse, jednake za sve, dovode 

u nepovoljniji položaj osobe drugog spola. 
 
Ovim zakonom se garantuje ravnopravnost spolova u svim sferama društva, a posebno u oblasti: 
 
- obrazovanja, 
- ekonomije, 
- zapošljavanja i rada, 
- socijalne i zdravstvene zaštite, 
- sporta, 
- kulture, 
- javnog života i medija. 
 
Svakoj ženi kojoj je povrijeđeno pravo zaštićeno zakonom, osigurana je mogućnost pokretanja 
odgovarajućeg sudskog postupka, dok nasilje po osnovu spola i seksualno uznemiravanje 
predstavljaju pravni osnov za naknadu štete, shodno odredabama Zakona o obligacionim 
odnosima, Zakona o parničnom i Zakona o izvršnom postupku. 

Obaveza je nadležnih organa vlasti da na svim nivoima preduzimaju sve odgovarajuće  potrebne 
mjere radi zaštite prava žena utvrđenih zakonom, kao i da, između ostalog osiguraju zaštitu, kako 
građansku, tako i krivičnu, u svim slučajevima povrede odredbi zakona. 
 
  
III. 1. PRAVO ŽENA  NA RAD 
 
Kao što je već navedeno u dijelu koji se odnosi na prava na rad osoba sa invaliditetom, Zakonom 
o radu („Službene novine Federacije BiH“ broj 43/99, 32/2000 i 29/03) nisu posebno razrađene  
odredbe koje se odnose na rad žena, ali je  odredbom člana 5.  utvrđeno da „lice koje traži 
zaposlenje, kao i lice koje se zaposli, ne može biti stavljeno u nepovoljniji položaj zbog rase, boje 
kože, pola, jezika i vjere, političkog i drugog mišljenja, nacionalnog i socijalnog porijekla, 
imovnog stanja, rođenja ili kakve druge okolnosti, članstva ili nečlanstva u političkoj stranci, 
članstva ili nečlanstva u sindikatu, tjelesnih i duševnih poteškoća u pogledu angažiranja, 
obrazovanja, unapređenja uslova i zahtjeva rada, otkazivanja ugovora o radu ili drugih pitanja 
koja proističu iz radnog odnosa.“ Iz navedenog proizilazi da se zapošljavanje žena, kao i 
muškaraca, treba vršiti pod jednakim uslovima, bez bilo kakvog oblika diskriminacije, što u 
praksi nažalost, vrlo rijetko nije slučaj.  
 
Naime, citirana odredba ne navodi da se žene prilikom zapošljavanja ne mogu stavljati u 
nepovoljniji položaj po osnovu bračnog stanja, starosne dobi. Međutim konvencijama 
Međunarodne organizacije rada (MOR) zabranjena je diskriminacija po osnovu bračnog stanja, 
porodične situacije, porodičnih obaveza ili starosne dobi. Zato podsjećamo da žene, u postupku 
koji prethodi  zapošljavanju,  nisu dužni odgovarati na pitanja lične prirode koja se odnose na 
bračno stanje, djecu, planove u vezi udaje, trudnoće i slična. 
 
Ipak, u radnom i socijalnom zakonodavstvu  su definirane odredbe koje se odnose isključivo na 
žene. Tako Zakon o radu FBiH sadrži odredbe kojima se zabranjuje noćni rad žena u industriji, 
osim ako obavljaju rukovodeće i tehničke poslove, ili su zaposlene u zdravstvenoj ili socijalnoj 
službi. Zaposlenici-ženi se može narediti noćni rad u indsutriji samo uz saglasnost federalnog 
ministra za poslove rada i nakon konsultacija sa sindikatom. Bez prethodnih saglasnosti, ženi se 
može narediti rad noću, ako je takav rad neophodan uslijed više sile ili spriječavanja kvara na 
sirovinama.   
Također se zabranjuje zapošljavanje i  rad žena pod zemljom (u rudnicima) osim u slučaju ako je 
zaposlena na rukovodećem radnom mjestu koje ne zahtjeva fizički rad ili u službama zdravstvene 
i socijalne zaštite. 
Ovaj Zakon sadrži i odredbe kojima se štiti materinstvo, u cilju osiguranja položaja žene kao 
učesnika u privredi, a da se pri tome ne dovodi u pitanje njena reproduktivna funkcija. 
Istovremeno se zabranjuje poslodavcu otkazati ugovor o radu sa ženom za vrijeme trudnoće, s 
tim da može, ako to zahtjevaju interesi njenog zdravstvenog stanja, rasporediti je na drugo radno 
mjesto. Za vrijeme trudnoće, odnosno dojenja djeteta, žena ima pravo, u interesu njenog zdravlja,  
biti raspoređena na druge poslove. Ukoliko joj poslodavac ne može osigurati takvo 
raspoređivanje, žena ima pravo na odsustvo s rada uz nakandu plaće, koja ne može biti manja od 
plaće koju bi ostvarivala da je ostala na svom radnom mjestu. 

Pravo na porodiljsko odsustvo 
 
Zakonom o radu FBiH  je propisano da žena može koristiti porodiljsko odsustvo u neprekidnom 
trajanju od jedne godine, s tim da žena ima mogućnost da koristi porodiljsko odsustvo i kraće, ali 
ne manje od 42 dana poslije porođaja. 
Istim zakonom je dato pravo ženi, koja nakon korištenja porodiljskog odsustva radi puno radno 
vrijeme, na pauzu za dojenje djeteta od po sat vremena dva puta dnevno, na osnovu nalaza 
ovlaštenog doktora. 
Pored toga, žena s djetetom do jedne godine života, po isteku porodiljskog odsustva, ima pravo 
da radi polovinu punog radnog vremena, a za blizance, treće i svako slijedeće dijete do navršene 
dvije godine života djeteta, osim ako propisom kantona nije predviđeno duže trajanje ovog prava. 
Žena, majka djeteta kojem je  po nalazu nadležne zdravstvene ustanove potrebna pojačana briga i 
njega, ima pravo, nakon isteka godine dana života djetetea, da radi polovinu punog radnog 
vremena do tri godine života djeteta. 
 
Ako žena zaposlenica rodi mrtvo dijete ili ako dijete umre prije isteka porođajnog odsustva, ima 
pravo da produži porodiljsko odsustvo za onoliko vremena koliko je, prema nalazu ovlaštenog 
doktora, potrebno da se oporavi od porođaja i psihičkog stanja prouzrokovanog gubitkom djeteta, 
a najmanje 45 dana od porođaja odnosno smrti djeteta. Za to vrijeme zaposlenici pripadaju sva 
prava po osnovu porodiljskog odsustva. 
 
Majka djeteta sa težim smetnjama u razvoju (teže hendikepiranog djeteta), kao i otac, ima pravo 
da radi polovinu punog radnog vremena, u slučaju da se radi o samohranom roditelju ili da su oba 
roditelja zaposlena, pod uslovom da dijete nije smješteno u ustanovu socijalno- zdravstvenog 
zbrinjavanja, a na osnovu nalaza nadležne zdravstvene ustanove. Roditelju koji koristi ovo pravo, 
pripada pravo na naknadu plaće u skladu sa zakonom. 
Majci teže hendikepiranog djeteta se ne može narediti da radi noću, prekovremeno i ne može joj 
se promijeniti mjesto rada, bez njenog pismenog pristanka. 
 
Pravo na naknadu za vrijeme porodiljskog odsustva 
 
Odredbom člana 62. Zakona o radu FBiH je načelno propisano da zaposlenica, za vrijeme 
korištenja porodiljskog odsustva ima pravo na naknadu plaće u skladu sa zakonom. Ova naknada 
se u praksi određuje kantonalnim propisima i to u visini koja zavisi od ekonomske moći svakog 
kantona. To znači da je visina ove naknade različita  od kantona do kantona, što opet ima za 
posljedicu nejednak položaj žena majki.   
Za vrijeme rada sa polovinom punog  radnog vremena, zaposlenica  ima za polovinu punog 
radnog vremena za koje ne radi,  pravo na naknadu plaće u skladu sa zakonom. 
 
Iako se ne radu o eksplicitnom pravu žena, mada se može svrstati u grupu prava za čije 
provođenje je odgovorna država (zaštita porodice i djece), smatramo potrebnim istaći problem 
nepostojanja kvalitetnih i dostupnih obdaništa, koji bi trebali pomoći zaposlenim majkama. 
Problemi sa isplatama naknada za vrijeme porodiljskog odsustva, ograničavaju žene da plaćaju 
privatna, ali i državna obdaništa, što na posredan način smanjuje broj zaposlenih žena koje se 
povlače sa tržišta rada kako bi se brinule o djeci. Sve ovo podstiče trend diskriminacije i 

marginalizacije žena,  jer ima za posljedicu njihovo isključnje iz ekonomskog, političkog i javnog 
života. 
 
Pravo na otpremninu  
 
Pripada zaposlenici koja sa poslodavcem zaključi ugovor o radu na neodređeno vrijeme, a kojoj 
poslodavac otkazuje ugovor o radu nakon najmanje dvije godine neprekidnog rada, osim ako se 
ugovor otkazuje zbog kršenja obaveza iz radnog odnosa ili zbog neispunjavanja obaveza iz 
ugovora o radu od strane zaposlenice, u iznosu koji se određuje u zavisnosti od dužine 
prethodnog neprekidnog trajanja radnog odnosa s tim poslodavcem. Ovaj vid otpremnine se ne 
može utvrditi u iznosu manjem od jedne trećine prosječne mjesečne plaće isplaćene zaposlenici u 
posljednja tri mjeseca prije prestanka ugovora o radu, za svaku navršenu godinu rada kod tog 
poslodavca.  
Zaposlenici pripada pravo na otpremninu prilikom odlaska u penziju najmanje u visini tri 
prosječne plaće ostvarene u FBiH, prema posljednjim objavljenim podacima Federalnog zavoda 
za statistiku. 
 
Zaštita prava iz radnog odnosa 
 
Zaposlenica koja smatra da joj je poslodavac povrijedio neko pravo iz radnog odnosa, može 
zahtjevati od poslodavca  ostvarivanje tog prava. Istovremeno, može tražiti i zaštitu povrijeđenog 
prava pred nadležnim sudom. 
Tužbu zbog povrede prava iz radnog odnosa, zaposlenica može podnijeti u roku od jedne godine 
od dana dostave odluke kojom je povrijeđeno njeno pravo, odnosno od dana saznanja za povredu 
prava iz radnog odnosa. 
Kada je u pitanju diskriminacija žena po osnovu rada, treba naglasiti da država nema posebnih 
mjera efikasne zaštite od diskriminacije po osnovu spola. Svima kojima je povrijeđeno neko od 
prava na rad i po osnovu rada mogu se obratiti, kako je već navedeno, direktno redovnim 
sudovima. Iako formalno postoje mehanizmi zaštite pred redovnim sudovima u praksi postoje 
značajni problemi u ostvarivanju i zaštiti prava žena. Redovni sudovi su opterećeni velikim 
brojem predmeta i neefikasnošću. Nema ni posebnih odjeljenja pri sudovima koji bi se bavili 
radnim zaknodavstvom i pravima u vezi s tim.  
Još je teže ženama sa invalidetetom koje su  su dvostruko diskriminiranirane. Država nema 
posebnih programa zapošljavanja, prekvalifikacije ili rehabilitacije koje se odnose na žene sa 
invaliditetom. 
 
Sva prava koja su pobrojana u dijelu I.1. (koji se odnosi na prava po osnovu rada za osobe sa 
invaliditetom), a nisu isključivo vezana za tjelesno oštećenje, u pravilu pripadaju i ženama, Ovo 
se odnosi na prava koja proizilaze iz Zakona o radu FBiH, kao i prava definirana Zakonom o 
posredovanju u zapošljavanju i socijalnoj sigurnosti nezaposlenih osoba. 
Nabrajanje istih sa aspekta žena kao korisnika tih prava, bilo bi uzrokom ponavljanja već 
napisanog. Stoga u ovom dijelu, kao i dijelovima koji slijede, ali se odnose na prava iz oblasti 
socijalne i zdravstvene zaštite, kao i penzijsko-invalidskog osiguranja, navodimo samo prava koja 
pripadaju isključivo ženama, i kao takva nisu u prethodnom tekstu pomenuta. 

III. 2. PRAVA IZ OBLASTI SOCIJALNE ZAŠTITE 
 
U BiH ne postoji jedinstveno pravno uređenje odnosa u oblasti socijalne zaštite niti je jedinstveno 
formulirana socijalna politika. Naime, nadležnosti su podijeljene između entiteta, kantona i 
općina, što ima za posljedicu uvtrđivanje različitih prava, kako po  obimu, tako i po vrsti. U 
pravilu, ženama u ovoj oblasti pripadaju niže navedene  prava, a odstupanja su moguća u 
ovisnosti od toga u kojem entitetu, odnosno kantonu žive.  
 
Pravo na stalnu novčanu i drugu pomoć 
 
Zakonom o osnovama socijalne zaštite, zaštite civilnih žrtava rata i zaštite porodice sa djecom 
FBiH  utvrđeno je da ovo pravo pravo pripada, pored ostali, osobama nesposobnim za rad, 
odnosno sprječenim u ostvarivanju prava na rad. 
To su, pored muškaraca starijih od 65 godina života i žene starije od 60 godina života koje 
nemaju članove porodice ni srodnike koji su ih po zakonu obavezni izdržavati, ili ako ih imaju, 
da te osobe nisu u mogućnosti da izvršavaju obavezu izdržavanja. U tu kategoriju se svrstavaju i   
žene za vrijeme trudnoće, porođaja, poslije porođaja, u skladu sa propisima o radu, kao i  
materijalno neobezbjeđene, potpuno nesposobne za samostalan  rad i privređivanje, osobe koje 
nemaju sredstava za izdržavanje, a ne mogu ih obezbjediti po drugom osnovu. 
 
Pravo na smještaj u drugu porodicu 
 
Ovo pravo pripada ženama za vrijeme trudnoće, porođaja, poslije porođaja, kao i samohranim 
majkama do godinu dana života djeteta, ukoliko nemaju sredstava za izdržavanje ili im je, uslijed 
nerješenog stambenog pitanja ili poremećenih porodičnih odnosa, potreban privremeni smještaj. 
Samohranim se smatraju majke koje nisu  u braku i ne žive u vanbračnoj zajednici, a same 
izdržavaju svoju djecu. 
 
O smještaju u drugu porodicu odlučuje Centar za socijalni rada na čijem području osoba ima 
prebivalište. 
 
Osnovna prava porodice sa djecom 
 
U krug subjekata koje štiti socijalno zakonodavstvo ulaze porodice sa djecom, žene u radnom 
odnosu i žene koje to nisu. Zaštita materinstva je sastavni dio socijalne politike i predstavlja 
poseban društveni interes. U skladu sa Zakonom o osnovama socijalne zaštite, zaštite civilnih 
žrtava rata i zaštite porodice sa djecom u cilju zaštite materinstva, porodica sa djecom ima pravo 
na :  
 
- dodatak na djecu,  
- na naknadu umjesto plaće ženi-majci u radnom odnosu, za vrijeme dok odsustvuje sa posla 

radi trudnoće, porođaja i njege djeteta,  
- novčanu pomoć za vrijeme trudnoće i porođaja žene-majke koja nije u radnom odnosu,  
- jednokratnu pomoć za opremu novorođenog djeteta, pomoć u prehrani djeteta do 6 mjeseci i 
- dodatna ishrana za majke dojilje,  

- poseban psihosocijalni tretman supružnika koji žele djecu i trudnica,  
- smještaj djece uz osiguranu ishranu u ustanovama predškolskog odgoja. 
 
Propisima kantona se također utvrđuju bliži uslovi, način, postupak, organi i finansiranje naprijed 
navedenih prava. 
 
Propisima kantona se mogu utvrditi i druga prava ženama, te porodicama sa djecom. 
Upravo zbog toga je potrebno, na nivou države,  definirati minimalne socijalne standarde  koji se 
mogu garantirati svim građanima BiH,  bez diskriminacije po bilo kom osnovu.  
 
 
III. 3. PRAVA IZ OBLASTI ZDRAVSTVENE ZAŠTITE 
 
Pravo na zdravstveno osiguranje imaju sve osobe u radnom odnosu, kao i druge  koje vrše 
određene djelatnosti ili imaju određena svojstva, kao i članovi porodice osiguranika. 
Zdravstvena zaštita, kao jedno od prava iz obaveznog zdravstvenog osiguranja obuhvaća i 
zdravstvenu zaštitu žena u trudnoći, kao i materinstva. Među mjere zdravstvene zaštite ubraja se i 
osiguranje cjelovite (preventivne, kurativne, rehabilitacijske) zdravstvene zaštite u vezi sa 
planiranjem porodice, trudnoćom, porođajem i materinstvom. Pored toga, briga o zdravstvenoj 
zaštiti žena za vrijeme trudnoće i nakon porođaja, te drugim zdravstvenim potrebama žena, 
svrstava  se u primarnu zdravstvenu zaštitu.  
Kao što je već pomenuto, ženama pripada i naknada plaće dok odsustvuje s posla radi trudnoće, 
porođaja i njege djeteta u skladu sa propisima o zdravstvenom osiguranja, dok nadležni organi 
kantona ne donesu odgovarajuće propise iz svoje nadležnosti (neki su to već učinili). 
No ukoliko dođe do komplikacija prouzrokovanih trudnoćom ili porođajem, ženama, za vrijeme 
privremene spriječenosti za rad u tom slučaju, pripada nakanada u iznosu od 100% od osnovice 
za nakandu.  
Visinu naknade  plaće i najviši iznos naknade plaće koja se isplaćuje na teret kantonalnog zavoda 
zdravstvenog osiguranja, utvrđuje upravni odbor kantonalnog zavoda osiguranja. 
Generalno uzevši, žene kao i ostali građani,  u ostvarivanju zdravstvene zaštite imaju neotuđivo 
pravo  na: 
 
- pristupačnu zdravstvenu uslugu standardnog kvaliteta, jednakog sadržaja, utvrđenu pravilima 

zdravstvenog osiguranja, 
- naknadu štete koja im je nanesena pružanjem neodgovarajuće zdravstvene zaštite, u slučaju 

dokazane greške, 
- slobodan izbor porodičnog ljekara, doktora medicine i doktora stomatologije, 
- hitnu, neodložnu medicinsku pomoć u trenucima kada je potrebna, 
- tačno obavještavanje i poduku o svim pitanjima koja se tiču njihovog zdravstvenog stanja, 
- odbijanje da bude predmet naučnog istraživanja bez vlastite saglasnosti, 
- izbor između više mogućih medicinskih interevencija koje im ponudi doktor medicine, 
- povjerljivost svih podataka koji se odnose na njihovo zdravstveno stanje, 
- odbijanje pregleda i liječenja od strane doktora medicine zbog izgubljenog povjerenja, 

- odbijanje hirurške i druge medicinske intervencije, ako je pri svijesti i sposobna za 
rasuđivanje, ukoliko joj je doktor ukazao na  štetene posljedice po život i zdravlje u slučaju 
odbijanja interevencije, 

- ishranu u skladu sa svojim svjetonazorom za vrijeme boravaka u zdravstvenim ustanovama, 
- obavljanje vjerskih obreda za vrijeme boravka u zdravstvenim ustanovama, uključujući i 

pravo opremanja u mrtvačnici u slučaju smrti, uz primjenu vjerskih obreda – odvojeno po 
konfesijama. 
 

 
III. 4. PRAVA ŽENA KAO CIVILNIH ŽRTAVA RATA  
 
Zakonom o izmjenama i dopunama  Zakona osnovama  socijalne zaštite, zaštite civilnih žrtava 
rata i zaštite porodice sa djecom („Službene novine FBiH” broj 39/06) osobe koje su preživjele 
seksualno zlostavljanje i silovanje definisane su kao posebna kategorija civilnih žrtava rata. 
Kako je pojam civilne žrtve rata, kao i njihova prava, već obrađen u poglavlju I.3. u ovom dijelu 
se osvrćemo na način utvrđivanja statusa civilne žrtve rata, posebno s aspekta silovanih i 
zlostavljanih žena.  
 
Zahtjev za utvrđivanje statusa civilne žrtve rata se podnosi se u prvom stepenu centru za socijalni 
rad ili nadležnoj općinskoj službi za poslove socijalne zaštite, prema mjestu prebivališta ili 
boravišta podnosioca zahtjeva, a o žalbama  protiv tih rješenja, rješavaju nadležni kantonalni 
organi. Uz zahtjev se, u pravilu podnose dokumenti, originali ili ovjerene kopije: 
 
- prijava mjesta prebivališta (CIPS) podnosioca zahtjeva, 
- lična karta, 
- uvjerenje o državljanstvu BiH, 
- rodni list podnosioca zahtjeva 
- izvorna medicinska dokumentacija, kao i dokumentacija o daljem toku liječenja. 
- uvjerenje o boravku u logorima od Udruženja logoraša BiH ili  uvjerenje udruženja Žene 

žrtve rata. 
 
Zakonski rok za rješavanje zahtjeva je 30 dana od dana predaje potpunog i urednog zahtjeva, 
nadležnom organu. 
 
Prava koja žene mogu ostvariti po ovom osnovu, definisrna su kantonalnim zakonima i 
obuhvataju:  
 
- Ličnu invalidninu ili mjesečno novčano primanje,  
- Dodatak za njegu i pomoć od strane drugog lica, 
- Ortopedski dodatak, 
- Pomoć u troškovima liječenja i nabavci ortopedskih pomagala, 
- Porodičnu invalidninu, 
- Zdravsttvenu zaštitu,  
- Osposobljavanje za rad (rehabilitacijom, prekvalifikacijom, dokvalifikacijom), 
- Prioritetno zapošljavanje, 

- Prioritetno stambeno zbrinjavanje, 
- Psihološku i pravnu pomoć.  
 
 
III.5. PRAVA ŽENA IZ OBLASTI PENZIJSKO-INVALIDSKOG OSIGURANJA 
 
Žene stiču i ostvaruju  prava iz oblasti penzijsko-invalidskog osiguranja  kao lični osiguranici i 
kao član porodice. Zakon  definiše mogućnost ostvarivanja tri vrste penzije i to: 
 
- starosna, 
- porodična i 
- invalidska. 
 
Pravo na starosnu penziju 
 
Prema ranijim propisima iz ove oblasti žena je bila favorizirana u pogledu uslova za sticanje 
starosne (lične) penzije u odnosu na muškarca osiguranika. Sada je to na snazi samo u slučaju 
ostvarivanja prava  na prijevremenu starosnu penziju. Ovo pravo žena može ostvariti sa 55 
godina života i 30 godina penzijskog staža, što je regulirano posljednjim izmjenama Zakona o 
PIO. Bitno je istaći da ova mogućnost ostvarivanja prijevremene starosne penzije ističe  
31.12.2015. godine. 
 
Da bi ostvarila pravo na starosnu penziju žena mora  ispuniti dva uslova: 
 
- uslov starosti, 
- uslov staža,  
 
Pravo na starosnu penziju stiče se kada navrši 65 godina života i najmanje 20 godina 
penzijskog staža. 
Osiguranica stiče pravo na starosnu penziju i kada navrši 40 godina penzijskog staža, bez 
obzira na godine života. 
Postupak za ostvarivanje prava iz PIO pokreće osiguranik podnošenjem zahtjeva nadležnoj 
kantonalnoj službi PIO – poslovnici Federalnog zavoda. 
Postupak za ostvarivanje pokreće se na zahtjev osobe koja smatra da ispunjava uslove za 
ostvarivanje prava na penziju.  
 
 
Pravo na prodičnu penziju 
 
Porodičnu penziju mogu ostvariti članovi porodice: bračni drug, djeca rođena u braku, kao i djeca 
rođena izvan braka, usvojena djeca, pastorčad koju je osiguranik izdržavao, unučad i djeca bez 
roditelja koju je osiguranik izdržavao do svoje smrti. 
Porodičnu penziju može ostvariti i bračni drug iz razvedenog braka, ako mu je sudskom odlukom 
utvrđeno pravo na izdržavanje. 

Udovica stiče pravo na porodičnu penziju ako ispunjava jedan od uslova: 
 
- Ako je do smrti bračnog druga navršila 45 godina života, 
- Ako je do smrti bračnog druga ili u roku od 1 godine od dana smrti bračnog druga postala 

potpuno nesposobna za privređivanje, 
- Ako je poslije smrti bračnog druga ostalo jedno ili više djece koja imaju pravo na porodičnu 

penziju, a udovica vrši roditeljsku dužnost prema toj djeci. Ako se desi da udovica u toku 
trajanja prava po tom osnovu postane potpuno nesposobna za privređivanje, ona zadržava 
pravo na porodičnu penziju, sve dok postoji ta nesposobnost.  

 
Udovica koja u toku trajanja prava na porodičnu penziju  navrši 45 godina života, zadražava, pod 
uslovima utvrđenim zakonom, pravo na porodičnu penziju. 
Žena - udovica mlađa  od 45 godina života,  stupanjem u novi brak gubi pravo na porodičnu 
penziju, osim ako je to pravo stečeno ili postojalo zbog potpune nesposobnosti za privređivanje. 
 
Udovici koja stupanjem u novi brak izgubi pravo na porodični penziju, a po bračnom drugu iz 
novog braka ne steknu pravo na porodičnu penziju, uspostavlja se pravo na porodičnu penziju 
ako: 
 
- danom prestanka novog braka ima još djece iz prvog braka koja imaju pravo na porodičnu 

penziju, 
- ako su ispunjeni uslovi pod kojima udovica ili udovac,  obzirom na godine života imaju pravo 

na porodičnu penziju. 
 
Invalidska penzija 
 
Uslovi i način ostvarivanja prava na invalidsku penziju istovjetni su sa uslovima nabrojanim u 
poglavlju I. 5. ovog vodiča. 
 
 
III. 6. PRAVO ŽENA NA PRAVNU ZAŠTITU U SLUČAJU NASILJA  
 
Zakonom o zaštiti od nasilja u porodici FBiH („Službene novine FBiH“ broj 22/05 i 51/06) se 
po prvi put u našem zakonodavstvu uređuje zaštita od nasilja u porodici, pojam nasilja u porodici, 
osobe koje se smatraju članovim, te vrsta i svrha prekršajnih sankcija za učinioce nasiljnih radnji. 
 
Nasilje u porodici je bilo koje djelo koje nanosi fizičku, psihičku, seksualnu ili ekonomsku štetu 
ili patnju, kao i prijetnju takvim djelima, ili propuštanje dužnog činjenja i pažnje koje ozbiljno 
sputavaju članove porodice da uživaju u svojim pravima i slobodama na principu ravnopravnosti 
u javnoj ili privatnoj sferi života. 

Radnje nasilja u porodici su: 
 

- Svaka primjena fizičke sile ili psihičke prinude na fizički ili psihički integritet člana porodice, 
- Svako postupanje jednog člana porodice koje može prouzrokovati ili izazvati opasnost da će 

prouzrokovati fizičku ili psihičku bol ili ekonomsku štetu, 
- Prouzrokovanje straha ili osobne ugroženosti ili povrede dostojanstva člana porodice ucjenom 

ili drugom prinudom, 
- Fizički napad člana porodice na drugog člana porodice, bez obzira da li je nastupila fizička 

povreda ili nije, 
- Verbalni napad, vrijeđanje, psovanje, nazivanje pogrdnim imenima, te drugi način grubog 

uznemiravanja člana porodice od drugog člana porodice, 
- Seksualno uznemiravnje i uznemiravanje drugog člana porodice u skladu sa zakonom o 

ravnopravnosti spolova, 
- Uhođenje i svi drugi oblici uznemiravanja drugog člana porodice, 
- Oštećenje ili uništenje zajedničke imovine u posjedu ili pokušaj da se to učini, 
- Propuštanje dužne pažnje, nadzora prema drugom članu porodice ili nepružanje pomoći i 

zaštite tom članu porodice iako za to postoji obaveza prema zakonu i moralu što može imati 
za posljedicu osjećaj fizičke, psihičke ili ekonomsko-socijalne ugroženosti tog člana porodice 

 
Prijavljivanje nasilja u porodici 

 
Zdravstveni i socijalni radnici, nastavnici, vaspitači, medicinske, obrazovne i druge ustanove i 
organi, kao i nevladine organizacije, koji u obavljanju svojih dužnosti saznaju za učinjeno nasilje 
u porodici, dužni su odmah po saznanju prijaviti učinjeno nasilje u porodici nadležnoj policijskoj 
upravi. 
Ovu prijavu dužni su dostaviti i članovi porodice, kao i svaki građanin koji sazna za učinjeno 
nasilje u porodici, a posebno ako je žrtva nasilja maloljetna osoba. 
Navedene osobe su ovlašteni podnosioci zahtjeva za pokretanje prekršajnog  postupka. 
Osoba koja ne izvrši obavezu prijavljivanja nasilja u porodici čini prekršaj. 

 
Prekršajne sankcije za zaštitu od nasilja u porodici su zaštitne mjere  i to: 

 
- Udaljenje iz stana, kuće ili nekog drugog stambenog prostora i zabrana vraćanja u stan, kuću 

ili neki drugi stambeni prostor (ne kraće od 1 niti više od 6 mjeseci) 
- Zabrana približavanja žrtvi nasilja (određuje se u trajanju od 1 mj do 1 godine), 
- Osiguranje zaštite osobe izložene nasilju, 
- Zabrana uznemiravanja ili uhođenja osobe izložene nasilju (od 1 mj do 1 godine) 
- Obaveza psihosocijalnog tretmana (ne duže od 2 godine) 
- Obaveza liječenja od ovisnosti (određuje se u trajanju od 1 mj do 2 godine), 
 
Izricanje zaštitnih mjera 

 
Zaštitne mjere izriče Općinski sud  prema mjestu prebivališta žrtve u vrijeme podnošenja 
prijedloga za izricanje mjere, odnosno zahtjeva za pokretanje  postupka. 

Zaštitna mjera zabrana približavanja žrtvi nasilja izriče se po službenoj dužnosti. 
Organ starateljstva dužan je voditi evidenciju o izrečenim zaštitnim mjerama u skladu sa 
zakonom, pratiti izvršenje, izvještavati sud za prekršaje o izvršenju mjera, predložiti eventualni 
prekid ili produženje ili zamjenu mjere drugom mjerom. 
Osoba koja ne postupi prema izrečenoj zaštitnoj mjeri, kaznit će se za prekršaj  novčanom 
kaznom u iznosu od 2.000,00 KM do 10.000,00 KM. 
Ovdje treba naglasiti da postoji niz  problema pri izricanju zaštitnih mjera u postupku zaštite 
žrtava nasilja. To je prije svega nedostatak smještajnih prostora za nasilne osobe, (tako nasilnici 
nerjetko šetaju ulicama jer u zatvoru nema dovoljno mjesta), savjetovališta pri centrima za 
socijalni rad, vrlo mali broj sigurnih kuća za pomoć i zaštitu žrtava nasilja u porodici, nedostatak 
finansijskih sredstava i dr. 

Vrlo je bitno, žene žrtve nasilja informisati  o pravima koja im po zakonu pripadaju. Stručnu 
pomoć mogu dobiti od  nevladinih organizacija koje se bave zaštitom ženskih ljudskih prava, 
putem SOS telefona, direktne pravne pomoći . 

Zakon o ravnopravnosti spolova u BiH („Službeni glasnik BiH” broj 16/03), također, kako je 
već navedeno, definiše pojam nasilja zasnovanog na spolu i seksualnog uznemiravanja. Zakon 
zabranjuje  sve oblike nasilja po osnovu spola, kako u privatnoj, tako i javnoj sferi,  propisujući 
instrumente pružanja zaštite i naknade žrtvama. 
 
Krivični zakoni entiteta također regulišu nasilje u porodici kao krivično djelo. Krivični zakon 
FBiH (“Službene novine FBiH” broj 36/03, 21/04  18/05) je ranije sankcionirao samo krivična 
djela nasiličnog ponašanja kojima se bračnom ili vanbračnom partneru, kao i roditelju djeteta sa 
kojim nasilnik  ne živi u zajednici, nanosi laka ili teška tjelesna povreda. Kasnijim izmjenama i 
dopunama Krivičnog zakona, kao krivično djelo je definirano i nasilje u porodici, za koju je 
propisana novčana kazna, odnosno kazna zatvora  do jedne godine, ako je nasilje učinjeno prema 
članu porodice, odnosno novčanu kaznu ili kaznu zatvora do tri godine, ako je nasilje učinjeno 
prema članu domaćinstva sa kojim počinilac ne živi u zajedničkom domaćinstvu. Ukoliko je 
djelo učinjeno uz upotrebu oružja, opasnog oruđa ili drugog sredstva prikladnog za teške tjelesne 
ozljede ili narušenje zdravlja, propisana je kazna zatvora od tri mjeseca do pet godina. 
Vrlo je značajno što je napokon  nasilje u porodici  okvalificirano kao krivično djelo na nivou 
FBiH, a posebno zato što se pod tim sada podrazumijeva i “ugrožavanje psihičkog zdravlja člana 
porodice”. Ovo je posebno značajno zbog uobičajenog poimanja krivičnog djela, odnosno   
shvatanja nasilja kao isključivo fizičkog nasilja, pri čemu se neopravdano zanemaruje psihičko ili 
drugi oblici nasilja u porodici. Pri svemu tome ne treba zanemariti činjenicu do koje se došlo 
istraživanjima od strane nevladinih organizacija da 22 i 24 posto žena u BiH trpi spolno bazirano 
nasilje i specifično nasilje u partnerskim odnosima, što je posebno alarmantno, ako se uzme da je 
to gotovo svaka peta žena. 
 
Država putem organa  gonjenja i optuženja, te sudstva, kažnjava osobe koje čine nasilje u javnoj i 
privatnoj sferi za djela nasilja koja imaju obilježja krivičnih djela ili prekršaja, što se može 
smatrati mjerama eliminacije i sprječavanja nasilja na osnovu spola u javnoj i privatnoj sferi, 
odnosno krivično-pravnom  zaštitom kroz kažnjavanje počinilaca. 

Krivično-pravna zaštita kroz kažnjavanje počinilaca nasilja  podrazumjeva pokretanje i vođenje 
krivičnog postupka. 
Gonjenje za sva krivična djela preduzima se po službenoj dužnosti. 
Svaki građanin ima pravo prijaviti krivično djelo. 
Prijava za krivično djelo se podnosi tužitelju, nakon čega tužitelj naređuje sprovođenje istrage 
ako postoji osnovana sumnja da je izbršeno krivično djelo. 
 
Savjet za žene žrtve nasilja: 
Ako ste fizički napadnuta, ako vam se prijeti, ako ste na bilo koji drugi način dovedeni u 
opasnost, odmah pozovite policiju! Kažite im gdje se nalazite, kako i ko vas zlostavlja i u kakvoj 
ste opasnosti. Policija je dužna, na vaš poziv odmah intervenisati.  Tražite od policije da nasilnika 
odvede u policijsku stanicu i protiv njega podnese prekršajne prijave. U praksi, policija će 
podnijeti prijavu radi remećenja javnog reda i mira. No vi zahtjevajte podnošenje  prijedloga za 
izricanje zaštitnih mjere, odnosno zahtjeva za pokretanje  postupka. Ovo iz razloga jer je 
Zakonom o zastiti od nasilja predvidjena “obavezna reakcija policajca”, npr.prema spomenutom 
Zakonu policajac koji intervenira na licu mjesta dužan je zadržati u policijskom pritvoru nasilnika 
24h i istovremeno podnijeti prekšajnu prijavu za izricanje hitne zaštitne mjere nadležnom sudu, 
nakon čega se uz izricanje zaštitne mjere sastavlja izvještaj kod nadležnog MUP-a te od strane 
MUP-a podnosi krivična prijava nadležnom tužilaštvu. 
Ako to odbiju, tražite objašnjenje. Ako i dalje to odbijaju učiniti, tražite od policajca njegovo ime 
i prezime, kako biste se mogli obratiti njegovom šefu. U slučaju da ne dobijete te podatke, 
zapišite dan, mjesec i vrijeme intervencije, kako biste ga mogli  prijaviti načelniku policijske 
uprave. Polazeći od pomenutog Zakona o zaštiti od nasilja, istim su regulisane sankcije za 
policajce koji ne postupe na način naprijed opisan. Dakle, policajac koji na licu mjesta ne udalji 
nailnika od žrtve, ne sačini prijavu za pokretanje prekršajnog postupka te prijave za 
tužilaštvo,može biti novčano kažnjen, suspendovan i u konačnom izložen krivičnoj odgovornosti. 
 
Krivična djela nasilja u porodici su  kažnjiva po zakonu i to u većini slučajeva zatvorskom 
kaznom. Koliko god praksa bila drugačija i činjenice govorile da se nasilnici kažnjavaju blago ili 
gotovo nikako, neophodno je spomenuti činjenicu da krivično djelo nasilja do unazad par godina 
nije ni bilo inkriminisano/određeno kao krivično djelo, i uglavnom bi ostajalo “unutar četiri zida” 
porodice. Sada, kada zakon predviđa kazne za policajce, kazne za nadležne organe koje žrtvama 
ne pruže zakonom određenu pomoć, situacija je ipak drugačija. Nnepobitna je činjenica da je 
velik broj slučajeva da je nasilnicima zbog krivičnog djela nasilja izrečena samo uvjetna osuda, 
ali isto tako institut “opoziva uvjetne osude” je institut koji sud rješava po službenoj dužnosti, a 
što faktički znači, da ukoliko nasilnik ponovi krivično djelo nasilja, a prethodno mu je izrečena 
uvjetna osuda, u ponovnom postupku će istom biti izrečena kazna zatvora. 

IV PRAVA DJECE 
 
Djeci je u svakom društvu potrebna  posebna zaštita i to kako od strane njihovih roditelja, 
srodnika tako i od strane društva i države, koji u odnosu prema djeci i njihovim pravima pokazuju 
kakvi su u stvari. 
 
Međutim nema razdoblja u kom djeca nisu bila iskorištavana, zloupotrebljavana i zlostavljana što  
je uticalo da Generalna skupština UN još 1946. godine osnuje organizaciju za pomoć djeci  
UNICEF, a 20.novembra 1954. godine usvoji „Povelju o pravima djeteta“ od kada je 20. 
novembar proglašen danom prava djeteta. 
 
U preambuli Povelje stoji rečenica koja jasno goveri o njenoj intenciji i cilju koji glasi:  
„Čovječanstvo duguje djeci najbolje što ima“. 
 
Povelja je imala veliki značaj za razvoj prava djece, iako kao preporuka nije bila međunarodno 
pravno obavezujuća. Tek 1989. godine Generalna skupština je usvojila Konvencije o pravima 
djeteta koja je pravno obavezujuća i koju je ratificiralo preko 180 zemalja i koja predstavlja 
najviše puta ratificiran dokument o ljudskim pravima. 
 
Konvencija o pravima djeteta 
 
Konvencija o pravima djeteta (u daljem tekstu Konvencija) kao prvo definira ko se smatra 
djetetom, a to je prema Konvenciji svaka osoba ispod 18 godina, ukoliko to starosna granica nije 
prema nacionalnom zakonu  niža. 
Konvencija zatim definira prava koja pripadaju djeci, obavezu država da stvore uslove kako bi se 
u praksi realizirala priznata prava. Ulogu roditelja u zaštiti i razvoju djeteta i njihovu odgovornost 
za odgoj i razvoj, zaštita djece koja nemaju porodicu, rad djece, obavezu zaštite djece od 
zloupotrebe droga, seksualnih zloupotreba, trgovine djecom kao i zaštitu i od bilo koje druge 
forme iskorištavanja. 
 
 
Prema Konvenciji i pravima djeteta, djeca imaju slijedeća prava: 
 
- pravo na život, 
- pravo na ime i nacionalnu pripadnost, 
- pravo na zaštitu identiteta, 
- pravo na zajednički život sa roditeljima osim ukoliko zajednički život ugrožava njegovu 

dobrobit, 
- pravo na kontaktiranje sa oba roditelja ukoliko su odvojena od njih ili od jednog od njih, 
- pravo na spajanje sa roditeljima, 
- pravo na slobodu izražavanja, 
- pravo na slobodu mišljenja, savjesti i vjeroispovjesti, 
- pravo na zaštitu privatnosti što podrazumjeva pravo na zaštitu od ometanja njihovog 

privatnog života, njihovih porodica, od upada u njihov stan i zaštitu od ometanja njihovog 
dopisivanja, 

- pravo na informaciju o odsutnom roditelju (pritvor, ratovi, izgnanstvo, deportacija, smrt), 
koje može biti uskraćeno jedino za dobrobit djeteta, 

- pravo na zdravstvenu zaštitu i pristup svim zdravstvenim službama, 
- pravo na socijalnu sigurnost uključujući i socijalno osiguranje, 
- pravo na slobodno vrijeme, odmor i kulturne aktivnosti, 
- pravo na zaštitu od rada koji ugrožava zdravlje, razvoj djeteta ili obrazovanje, 
- pravo da se susreće s drugima i da se ujedinjuju, 
- pravo da budu saslušani u svim sudskim i administrativnim postupcima koji se odnose na 

njega u skladu sa proceduralnim pravima nacionalnog zakonodavstva. 
  
Obaveze države prema Konvenciji 
 
Obaveze svake države su: 
 
- da se djeca zaštite od bilo kakve diskriminacije po porijeklu ili drugim okolnostima, 
- da kod donošenja političkih, pravnih i društvenih odluka najprije moraju uzeti u obzir interes 

djeteta, 
- da preduzmu potrebne mjere kako bi u praksi realizovala prava priznata Konvencijom, 
- da uz pomoć roditelja ili nekog trećeg spriječi otmicu ili bilo koju drugu formu oduzimanja 

slobode djeteta u inostranstvu, 
- da djeci obezbjedi pristup informacijama i drugim saopćenjima iz mnogostranih izvora kao i 

da potiče masovne medije da nude informacije korisne za djecu, a da ih štiti od štetnih 
informacija i saopštenja, 

- da djeci obezbjedi besplatna pohađanja osnovne škole, da je učini obaveznom, kao i da 
razvije različite forme dalje naobrazbe, 

- da utvrdi najnižu starosnu granicu za dobijanje radne dozvole djetetu i reguliše sve uslove 
rada, 

- da štiti djecu od svake forme zlostavljanja od strane roditelja ili drugih osoba koje imaju 
pravo na staranje, 

- da osigura posebnu zaštitu za djecu koja nemaju roditelje, djecu izbjeglice i djecu sa 
posebnim potrebama, 

- da za svu djecu obezbiedi osnovnu zdravstvenu zaštitu, preventivno medicinsku zaštitu, 
zdravstveni odgoj te reduciranje stope smrtnosti novorođenčadi, 

- da zaštiti djecu od upotrebe droga i opojnih sredstava, od seksualnog iskorištavanja i 
zlostavljanja, kao i od prostitucije i pornografije, 

- da preduzme mjere za sprječavanje i trgovinu djecom kao i od bilo koje druge forme 
iskorišćavanja, 

- da obavezno poduzima mjere s ciljem neučestovanja djece mlađe od 15 godina u oružanim 
sukobima, 

- da poduzima sve mjere i pomoć djeci u oblasti ekonomije i zapošljavanja, bez diskriminacije 
po bilo kojoj osnovi, 

- da osiguravaju regulisanje radnog vremena i uslove rada, 
- da sankcioniraju zapošljavanje, bez diskriminacije po bilo kojoj osnov, 
- izričito zabranjuje fizičko kažnjavanje djece u porodici i u institucijama, 



Pravni vodič za marginalizirane i ranjive grupe 
 

 
___________________________________________________________________________ 

Centar za pravnu pomoć ženama Zenica 
 

62

- ojača mjere koje bi podstakle prijavljivanje slučajeva nasilja nad djecom te da ojača mjere za 
krivično gonjenje počinioca takvih djela, 

- obezbjedi staranje, te puni fizički i psihološki oporavak djece koja su bila žrtva nasilja. 
 
 
IV. 1. PRAVA DJECE U  BIH PREMA NACIONALNOM ZAKONODAVSTVU 
 
Ustav BiH i Ustavi njenih entiteta i Statut Brčko Distrikta djeci Bosne i Hercegovine garantira 
sva ljudska prava koja su djeci priznata Konvencijom o pravima djeteta. 
Konvencija je dodata Aneksu  I Ustava BiH i čini njen sastavni dio i kod primjene ima prioritet u 
odnosu na nacionalno zakonodavstvo, osim u slučaju kad nacionalno zakonodavstvo regulira za 
djecu povoljnija prava od onih koje garantira Konvencija kao nacionalna. 
 
Prava djece u BiH regulirana su kroz više zakonskih propisa donesenih uglavnom na entitetskom 
nivou koji se u pogledu priznatih i zaštićenih prava ne razlikuju mnogo pa ćemo ih izložiti uz 
prikaz prava regulisanih zakonima FBiH i to: 
 
Porodični zakon FBiH 
 
Prema odredbama ovog zakona kao i prema Konvenciji najvažniju ulogu ali i najveću 
odgovornost za razvoj i odgoj djece imaju njihovi roditelji. 
 
Prava djece regulirana Porodičnim zakonom u FBiH su: 
 
- pravo na staranje o životu, zdravlju i razvoju ličnosti, 
- pravo da žive sa svojim roditeljima, 
- pravo na ime i nacionalnu pripadnost, 
- pravo da zna ko su mu roditelji, 
- pravo da redovno održavaju lične odnose i neposredne kontakte sa roditeljima ili jednim od 

roditelja sa kojima ne žive, 
- pravo na obrazovanje na izbor škole i zanimanja u skladu sa svojim sposobnostima i 

sklonostima, 
- pravo na zaštitu od svih oblika nasilja, zloupotrebe, zlostavljanja i zanemarivanja, 
- pravo na zaštitu od nezakonitom miješanja u njegovu privatnost i porodicu, 
- pravo na izražavanje i uvažavanje vlastitog mišljenja u skladu sa njegovim uzrastom i 

zrelosti, 
- pravo na izdržavanje od strane roditelja. 
 
Roditelji su zajednički odgovorni: 
 
- Za razvoj i odgoj djeteta u duhu mira, dostojanstva tolerancije i slobode, 
- Da dijete usmjeravaju kako to odgovara njegovom razvoju, 
- Da upoznaju dijete sa njegovim pravima, 
- Da djetetu daju ime u zakonom određenom roku upišu u matičnu knjigu rođenih, 
- Da osiguraju zaštitu djeteta koja je nužna za njegovu dobrobit, 

- Za zastupanje djeteta, 
- Da djeci obezbjede odgovarajući životni standard, 
- Za upravljanje imovinom djeteta, 
- Da djetetu omoguće osnovno i srednje obrazovanje i dr. 
 
Roditelji su obavezni djecu izdržavati od rođenja pa do punoljetstva tj. do navršenih 18 godina 
života, a ukoliko se nalaze na redovnom školovanju, najdalje do navršenih 26 godina života, 
prema mogućnostima roditelja. 
 
U slučaju kada je punoljetno djete zbog bolesti, fizičkih ili psihičkih nedostataka nesposobno za 
rad, a nema dovoljno sredstava za život ili ih ne može ostvariti iz svoje imovine, roditelji su dužni 
izdržavati ga dok ta nesposobnost traje. 
 
Prava djece rođene u bračnoj ili vanbračnoj zajednici su potpuno ista kao i obaveze njihovih 
roditelja prema njima. 
 
Ukoliko roditelji djeteta ne žive u porodičnoj zajednici (razvod braka, poništenje braka, 
razdvojenost iz drugih razloga) oni mogu postići sporazum sa kim od njih će dijete živjeti. 
Ukoliko nema sporazuma roditelja, odluku o tome donosi sud u vanparničnom postupku na 
prijedlog roditelja, djeteta koje je sposobno shvatiti značenje i pravne posljedice svojih radnji ili 
organa starateljstva na čijem području djete ima prebivalište. 
 
Roditelj sa kojim djete ne živi mora prethodno i blagovremeno informirati drugog roditelja o 
promjeni prebivališta ili boravišta koja utiče na obavljanje dužnosti drugog roditelja, 
 
Organ starateljstva je dužan da po službenoj dužnosti poduzima potrebne mjere radi zaštite prava 
i najboljeg interesa djeteta, a na osnovu neposrednog saznanja ili obavještenja. 
 
Obavijest o povredi prava djeteta, a naročito o nasilju, zlostavljanju, spolnim zloupotrebama i 
zanemarivanju djeteta, dužni su, bez odlaganja, dostaviti organu starateljstva svi organi, 
organizacije (MUP-a, škole, obdaništa, bolnice i dr.) kao i fizička lica. 
 
Zavisno o težini povrede prava djeteta organ starateljstva može; 
 
- upozoriti roditelje na propuste u staranju o djetetu i pomoći im u sređivanju njihovih 

socijalnih, materijalnih i ličnih prilika i odnosa, a ako interes djeteta to zahtjeva uputit će 
roditelje u odgovarajuće  savjetovalište, 

- odrediti nadzor nad ostavarivanjem roditeljskog staranja ukoliko ocjeni da su roditelji 
zanemarili staranje o zdravlju i odgoju djeteta ili kada je roditeljima potrebna pomoć u odgoju 
djeteta. (Nadzor nad ostvarivanjem roditeljskog staranja traje dok to bude u interesu djeteta, a 
najkraće 3 mjeseca), 

- pokrenuti postupak pred nadležnim sudom  za oduzimanje roditelju prava da živi sa djetetom. 
Odluku o oduzimanju prava roditelju da živi sa djetetom donosi nadležni općinski sud u 
vanparničnom postupku ukoliko su roditelji ili roditelj sa kim dijete živi, u većoj mjeri zanemarili 
podizanje, odgoj i obrazovanje djeteta ili ako je kod djeteta došlo do većeg poremećaja u odgoju. 

U slučaju izricanja ove mjere čuvanje i odgoj djeteta povjerava se drugoj osobi ili ustanovi. 
 
Roditeljsko staranje može se oduzeti roditelju koji zloupotrebom svojih prava ili grubim 
zanemarivanjem svojih dužnosti ili napuštanjem djetetam ili ne staranjem o djetetu sa kojim ne 
živi očito stavlja u opsasnost sigurnost, zdravlje ili moral djeteta, ili koji ne zaštiti dijete od 
ovakvog ponašanja drugog roditelja ili druge osobe. 
Odluku o oduzimanju roditeljskog staranje donosi sud u vanparničnom postupku. 
 
Zloupotreba roditeljsko prava postoji naročito u slučajevima tjelesnog i duševnog nasilja nad 
djetetom, spolnog iskorištavanja djeteta, navođenje djeteta na društveno neprihvatljivo ponašanje, 
te grubog kršenja djetetovih prava na drugi način. 
 
Pod grubim zanemarivanjem dužnosti podrazumjeva se ponašanje roditelja koji ne izvršava 
obavezu izdržavanja djeteta duže od tri mjeseca, ne pridržava se ranije određenih mjera zaštite 
prava i interesa djeta, ne spriječava djete u uživanja alkoholnih pića, droge ili drugih opojnih 
sredstava kao i maloljetnu osobu mlađu od 16 godina u kasnim noćnim izlascima. 
 
Roditeljsko staranje prestaje kada dijete stekne poslovnu sposobnost ili kad bude usvojeno. 
Poslovnu sposobnost dijete stiče sa 18 godina, a može je steći i osoba starija od 16 godina koja je 
postala roditelj, o čemu odlučuje sud. 
 
Briga o djeci bez roditelja ili bez roditeljskog staranja 
 
Staranje nad maloljetnom djecom čiji su roditelji umrli, nestali ili su nepoznatog boravišta duže 
od 3 mjeseca, čijim roditeljima je oduzeto roditeljsko staranje, čiji roditelji nisu stekli poslovnu 
sposobnost ili im je ona oduzeta ili ograničena i čiji su roditelji odsutni, spriječeni ili nesposobni 
starati se o svom djetetu, a nisu povjerili njegovo čuvanje i odgoj osobi za koju je organ 
starateljstva utvrdio da ispunjava uslove za staratelja vrši se putem starateljstva. 
 
Čuvanje i odgoj maloljetnog štićenika organ starateljstva može povjeriti staratelju, drugoj osobi 
ili ustanovi. 
  
Svrha starateljstva je zamjena roditeljskog staranja odnosno zaštita osobnosti i interesa 
punoljetnih osoba koje nisu sposobne ili koje nisu u mogućnosti starati se o sebi, svojim pravima, 
interesima i obavezama. 
Poslove starateljstva vrše centri za socijalni rad, a u kantonima i općinama u kojima nisu 
osnovani centri poslove starateljstva vrše općinske službe kojima je povjereno vršenje tih 
poslova. 
Osoba koja se stavlja pod starateljstvo naziva se štićenik. 
Organ starateljstva poslove starateljstva vrši putem imenovanog staratelja ili neposredno preko 
stručne osobe. 
Staratelj je dužan savjesno se starati o pravima obavezama i interesima štićenika. 
Za staratelja se imenuje osoba koja ima lična svosjstva i sposobnost za vršenje dužnosti staratelja, 
uz njegovu predhodnu saglasnost. Pri imenovanju staratelja organ starateljstva uzet će u obzir i 

mišljenje štićenika, ako je sposoban shvatiti o čemu se radi, kao i mišljenje bliskih srodnika 
štićenika. 
Štićeniku koji je smješten u obazovno-odgojnu, zdravstvenu ili drugu ustanovu organ 
starateljstva imenuje staratelja za vršenje onih poslova staratelja koje ta ustanova ne vrši u okviru 
svojih redovnih djelatnost. 
 
Staratelj ne može biti: 
 
- osoba kojoj je oduzeto roditeljsko staranje, 
- osoba kojoj je oduzeta ili ograničena poslovna sposobnost, 
- osoba čiji su interesi u suprotnosti sa interesima štičenika, 
- osoba od koje se ne može očekivati da će pravilno vršiti dužnost staratelja, a s obzirom na 

njeno ranije i sadašnje vladanje, osobna svojstva i odnose sa štićenikom i njegovim 
roditeljima, 

- osoba sa kojom je štićenik sklopio ugovor o doživotnom izdržavanju. 
 
Obaveze staratelja 
 
Staratelj je dužan da uz pomoć organa starateljstva poduzima sve potrebne mjere da se pribave 
sredstva neophodna za izdržavanje i provođenje mjera koje je u interesu štićenika koje  je odredio 
organ starateljstva, da se savjesno stara o osobnosti, pravima, obavezama i interesa štićenika, 
upravljanju njegovom imovinom i drugim pravima. 
 
Staratelj može, samo uz prethodno odobrenje organa starateljstva poduzimati određene radnje u 
pogledu upravljanja i raspolaganja imovinom i pravima štićenika. 
 
Za otuđenje ili opterećenje nepokretne imovine štićenika, otuđenje iz imovine štićenika pokretne 
stvari veće vrijednosti, odreći se nasljedstva ili legata ili odbiti poklon ili raspolagati imovinskim 
pravima veće vrijednosti staratelj mora imati predhodno odobrenje organa starateljstva. 
Bez odobrenja organa starateljstva staratelj ne može odlučiti ni o izboru ili promjeni škole i 
zanimanja mld. štićenika, o prekidu njegovog školovanja ili o njegovom zaposlenju. 
Staratelj odgovara štićeniku za štetu koju je skrivio u vršenju dužnosti. 
Starateljstvo nad maloljetnim štićenikom prestaje sticanjem poslovne sposobnosti, usvajanjem, 
povratkom roditelja ili vraćanjem roditeljima roditeljskog staranja. 
Organ starateljstva produžit će pružati odgovarajuće oblike socijalne i druge zaštite osobi nad 
kojom je prestalo starateljstvo zbog nastupanja punoljetstva ako se ona do tog vremena nije 
uspjela osposobiti za samostalan život i rad. 
 
Starateljstvo za posebne slučajeve 
 
Poseban staratelj imenovat će se djetetu: 
 
- u postupku osporavanja materinstva i očinstva, 
- u postupku oduzimanja roditelju prava da živi sa djetetom i oduzimanja roditeljskog staranja, 
- za vođenje spora i za zaključenje pojedinih pravnih poslova između njega i njegovih roditelja, 

- i u drugim slučajevima kada su njihvi interesi u suprotnosti. 
  
Poseban staratelj imenovat će se i djetetu nad kojim roditeljsko staranje vrši samo jedan od 
roditelja, ako su interesi djeteta i roditelja koji ne ostvaruje roditeljsko staranje u suprotnosti. 
Poseban staratelj imenovat će se štićeniku za vođenje spora i za zaključenje pravnih poslova 
između njega, kao i u drugim slučajevima. 
 
Sporovi iz odnosa roditelja i djece 
 
Sporovi iz odnosa roditelja i djece: 
 
Sporovi za utvrđivanje ili osporavanje očinstva i materinstva, 
Sporovi o tome sa kojim roditeljima će djete živjeti, 
Sporovi o načinu održavanja osobnih odnosa i neposrenih kontakata sa drugim roditeljem i o 
roditeljskom staranje, 
Sporovi o izdržavanju. 
 
Ovi sporovi smatraju se hitnim, o čemu sudovi moraju imati u vidu a propisani su i kraći rokovi 
za poduzimanje procesnih radnji, za izradu presude i za ulaganje žalbe. 
 
Sudovi nadležni za ove sporove 
 
Za rješavanje sporova iz odnosa roditelja i djece nadležni su općinski sudovi na čijem području 
ima prebivalište ili boravište tuženi, a u sporovima za zakonsko izdržavanje, ako je tužitelj lice 
koje traži izdržavanje i u sporovima o utvrđivanju i osporavanja materinstva ili očinstva, ako je 
tužitelj dijete, mjesno je nadležan i sud na čijem području prebivalište ili boravište ima tužitelj. 
 
Postupci izvršenja i osiguranja 
 
Izvršni postupak provodi se prema odredbama Zakona o izvršnom postupku, a postupak 
osiguranja prema odredbama Zakona o parničnom postupku. 
Kada se radi o izvršenju u kome učestvuju i djeca, sud može odrediti izvršenje samo ako se time 
ne ugrožavaju osobni i drugi važni interesi djece i drugih osoba koje same nisu sposobne starati 
se o sebi i svojim pravima. 
Od izvršnih postupaka ukazujemo na izvršenje radi predaje djece roditelju sa kojim će djete 
živjeti, koji je vrlo kompleksan i osjetljiv i sud je obavezan tokom cijelog postupka štiti dijete u 
najvećoj mogućoj mjeri. 
 
 
IV. 2. PRAVA DJECE IZ OBLASTI SOCIJALNE ZAŠTITE 
 
Socijalna sigurnost za svo stanovništvo je jedna od intencija svrhe države pa i BiH. Za ispunjenja 
tog cilja država je obavezna da donese zakonsku regulativu koja će omogućiti vršenje 
garantovanih prava, kao i da maksimalno koristi sva raspoloživa sredstva za realizaciju prava, 
odnosno minimum osnovnih prava za svakog, a s obzirom na ekonomsko dostignuće države. 

Socijalna zaštita posebno je potreba za određene kategorije stanovništva među kojima su svakako 
i djeca. 
 
Socijalna zaštita djece u FBiH regulisana je Zakonom o osnovama socijalne zaštite, zaštite 
civilnih žrtava rata i zaštite porodice sa djecom („Službene novine FBiH“,broj 36/99, 54/04, 
39/06 i 14/09). 
Prema citiranom zakonu korisnici socijalne zaštite su i djeca koja se nalaze u stanju socijalne 
potrebe i djeca sa invalidetom i ometana u fizičkom i psihičkom razvoju, te djeca civilne žrtve 
rata ili članovi domaćinstva civilne žrtve rata. 
 
Djeca koja se nalaze u stanju socijalne potrebe  
 
U ovu kategoriju spadaju: 
 
- Djeca bez roditeljskog staranja kao što su, djeca bez oba roditelja, nepoznatih roditelja, 

napuštena od roditelja lišenih roditeljskog prava i roditelja spriječenih da vrše roditeljsku 
dužnost, 

- Odgojno zanemarena djeca kao što su djeca koja zbog nedovoljnog nadzora i brige roditelja 
kao i negativnog uticaja sredine, narušavaju opće prihvaćene norme ponašanja, 

- Odgojno zapuštena djeca pod kojima se podrazumjevaju djeca koja svojim ponašanjem 
narušavaju opće prihvaćene norme i vrše prekršaje i krivična djela, 

- Djeca čiji razvoj je ometan porodičnim prilikama i kojima rodtitelji zbog nesređenih 
porodičnih odnosa, materijalnih ili drugih razloga nisu u mogućnosti osigurati normalne 
uslove za pravilan odgoj, fizički i psihički razvoj, 

- Djeca sa negativnim ponašanjem su ona koja se odaju besposličarenju, skitnji, prosjačenju, 
prostituciji, alkoholizmu, uživanju opojnih droga i drugim oblicima društveno negativnih 
ponašanja. 

 
Djeca sa invaliditetom i djeca ometana u  fizičkom i psihičkom razvoju 
 

U ovu kategoriju spadaju: 
 
- slijepa i slabovidna djeca, 
- gluha i nagluha djeca, 
- djeca sa poremećajima u govoru i glasu,  
- djeca sa tjelesnim oštećenjima i trajnim smetnjama u fizičkom razvoju, 
- djeca sa smetnjama u psihičkom razvoju (lakog, umjerenog, težeg i teškog stepena), 
- djeca sa kombiniranim smetnjama (višestruko ometana u razvoju). 
 
Djeci u stanju socijalne potrebe pripadaju slijedeća prava: 
 
- Novčana i druga materijalna pomoć, 
- Osposobljavanje za život i rad, 
- Smještaj u drugu porodicu, 
- Smještaj u ustanove za djecu. 

Novčana i druga materijalna pomoć  se sastoji od: 
 
- stalne novčane pomoći, 
- novčane naknade za pomoć i njegu od strane druge osobe, 
- druge materijalne pomoći. 
 
Stalna novčana pomoć  
  
Pravo na ovaj vid naknade imaju djeca pod slijedećim uslovima: 
 
- da su nesposobna za rad, a kao nesposobna za rad smatraju se djeca do navršenih 15 godina 

života odnosno do navršenih 27 godina ako su na redovnom školovanju, 
- da nemaju dovoljno prihoda za izdržavanje, 
- da nemaju članove obitelji koji su po zakonu obavezni da ih izdržavaju ili ako ih imaju da to 

oni nisu u stanju. 
 
Novčane naknade za pomoć i njegu od strane druge osobe 
 
Ovaj vid naknade mogu osvariti djeca sa invaliditetom i djeca ometana u fizičkom ili psihičkom 
razvoju pod uslovom:  
 
- da nisu smještena u socijalno-medicinsku ili drugu ustanovu, 
- da je djetetu za odlazak i povratak u školu ili posao prijeko potrebna pomoć druge osobe, 
- da prihod po članu domaćinstva ne prelazi iznos koji se utvrđuje propisom kantona osim u 

slučaju kada se radi o djeci sa teškim stepenom invaliditeta. 
 

Propisima kantona utvrđuje se visina stalne novčane pomoći i novčane naknade za pomoć i 
njegu, i pri tome se mora imati u vidu obaveza kantona da se za djecu utvrde povoljnije uslove u 
sticanju prava i visinu osnovice za izračunavanje novčane pomoći. 
 
Osposobljavanje za život i rad 
 
Ovaj vid prava mogu ostvariti djeca ometana u psiho-fizičkom razvoju a koja se prema psiho-
fizičkim sposobnostima i godinama života mogu osposobiti za rad.  

 
Pravo na smještaj u drugu porodicu 
 
Smještaj u drugu porodicu mogu ostvariti djeca kojima je potrebna stalna briga i pomoć radi 
zadovoljavanja njihovih životnih potreba, a ne mogu ih ostvariti u krugu svoje porodice ili na 
drugi način. 

 
Pravo na smještaj u drugoj porodici djeci prestaje po završetku redovnog školovanja. 
O smještaju djeteta u drugu porodicu kao i o prestanku smještaja odlučuje centar za socijalni rad 
na čijem području djete ima prebivalište. 

Za smještaj djeteta u drugu porodicu potrebna je pismena saglasnost roditelja odnosno usvojitelja 
ili staratelja, a ako je djete starije od 15 godina, potreban je i njegov pristanak. 
 
Smještaj u ustanovu socijalne zaštite 
 
Smještaj u ove ustanove mogu ostvariti djeca kojima je potrebna stalna briga i pomoć u 
zadovoljavanju njihovih životnih potreba, a ne mogu ih ostvariti u vlastitoj ili drugoj porodici ili 
na drugi način. 
O smještaju djeteta u ustanovu odlučuje nadležni centar za socijalni rad, a na osnovu mišljenja 
stručnog tima centra, izvršne odluke suda, tijela starateljstva ili na osnovu nalaza i mišljenja 
stručne komisije o nesposobnosti za rad odnosnon nalaza i mišljenja odgovarajuće zdravstvene 
ustanove. 
Centar za socijalni rad koji je smjestio djete u ustanovu dužan je kontinuirano pratiti njegov 
tretman u ustanovi a radi brige, zaštite, liječenja fizičkog i mentalnog zdravlja djeteta. 
 
Ustanove za smještaj djetata su: 
 
- za djecu bez roditeljskog staranja; 
- za odgojno zanemarenu i zapuštenu djecu; 
- za djecu ometanu u fizičkom ili psihičkom razvoju; 
- za socijalno-zdravstveno zbrinjavanje djece invalida. 
 
 
IV. 3. OSNOVNA PRAVA DJECE SA INVALIDITETOM 
 
Djeca sa invaliditetom i ometana u fizičkom i psihičkom razvoju prema Zakonu o osnovama 
socijalne zaštite, zaštite civilnih žrtava rata i zaštiti porodice djecom imaju slijedeća prava: 
 
- pravo na ličnu invalidninu; 
- dodatak za njegu i pomoć od drugog lica; 
- ortopedski dodatak; 
- pomoć u troškovima liječenja i nabavci ortopedskih pomagala; 
- osobosobljavanja za rad (rehabilitacija i sl.); 
- prioritetno zapošljavanje. 
 
Prava djece sa invaliditetom ostvaruju se u skladu s ovim Zakonom te sa propisima o 
zdravstvenom osiguranju, zdravstvenoj zaštiti i zapošljavanju. 
 
Lična invalidnina 
 
Radi ostvarivanja prava na ličnu invalidninu djeca sa invaliditetom razvrstavaju se prema 
procentu oštećenja organizma u dvije grupe i to: 
 
I. grupa – djeca sa invaliditetom sa 100% oštećenja organizma i  
II. grupa – djeca sa invaliditetom sa 90% oštećenja organizma. 

Dodatak  za njegu i pomoć drugog lica 
 
Radi ostvarivanja prava na dodatak za njegu i pomoć drugog lica, lica sa invaliditetom 
razvrstvaju sve u dvije grupe: 
- prva grupa – djeca sa invaliditetom, koja prema mišljenja Instituta za medicinsko vještačenje, 

ne mogu sama udovoljiti svojim osnovnim životnim potrebama. 
Pod osnovnim životnim potreba podrazumjeva se da se djete ne može samostalno kretati u 
stanu i izvan stana, uzimati hranu, oblačiti se i svlačiti, održavati ličnu higijenu, obavljati 
druge osnovne fiziološke potrebe, kao i slijepa lica čiji je ostatak vida na oba oka ispod 0,05 
sa korekcijom. 

- druga grupa – djeca sa invaliditetom koja prema mišljenju Instituta iz predhodne tačke ne 
mogu potpuno udovoljiti svojim osnovnim životnim potreba. 
Pod nemogućnošću potpunog udovoljavanja osnovnim životnim potrebama, u smislu zakona, 
podrazumjeva se da se djete ne može samostalno kretati izvan stana radi nabavke osnovnih 
životnih potrepština i korišćenja zdravstvene zaštite.  

 
Dodatak za njegu i pomoć od drugog lica određuje se u mjesečnom iznosu u procentu od 
osnovice koja predstavlja 80% od najniže cijene rada utvrđenim Kolektivnim ugovorima i to: 
- za prvu grupu 100% od osnovice, a 
- za drugu grupu 80% od osnovice. 

 
Pravo na ortopedski dodatak 
 
Pravo na ortopedski dodatak imaju djeca sa invaliditetom kod kojih je zbog tjelesnog oštećenja, 
utvrđenog u skladu sa mišljenjem Instituta, došlo do amputacije najmanje jednog ekstremiteta ili 
teškog oštećenja funkcije ekstremiteta, slijepa djeca kao i djeca sa enukleacijom jednog oka. 
Pravo na ortopedski dodatak i na dodatak za njegu i pomoć od drugog lica ne mogu ostvariti 
djeca sa invaliditetom koja takvo pravo ostvaruju ili mogu ostvariti prema propisima i pravima 
branitelja i članova njihovih porodica ili kao civilne žrtve rata. 
 
Prava djece civilnih žrtava rata 
 
Dijete se smatra civilnom žrtvom rata ako mu je tjelesno oštećenje od najmanje 60% nastupilo 
zbog rane, povrede i ozljede zadobijene: 
- u vezi sa ranijim događanjima (bombardiranja, lične borbe, eksplozija ratnog materijala,   

zalutali metak i sl.); 
- od eksplozije zaostalog ratnog materijala nakon završetka rata; 
- u vezi sa diverzantskim odnosno terorističkim akcijama kojima se ugrožava sigurnost  i 

ustavni poredak FBiH. 
 
Dijete se smatra civilnom žrtvom rata i kada je tjelesno oštećenje od najmanje 60% nastupilo 
zbog bolesti zadobijene, odnosno pogoršane ili ispoljene pod okolnostima iz predhodne tri tačke. 

 
Radi ostvarivanja prava utvrđenih za civilne žrtve rata oni su razvrstani u 6 skupina zavisno od 
stepena tjelesnog oštećenja a u rasponu od 100% do 60%. 

Djeca kao civilne žrtve rata imaju slijedeća prava: 
 
- ličnu invalidninu, 
- dodatak na njegu i pomoć od strane  druge osobe, 
- ortopedski dodatak, 
- obiteljsku invalidninu, 
- dodatak na djecu, 
- pomoć u troškovima lijećenja i nabavci ortopedskih pomagala, 
- osposobljavanja za rad, 
- prioritetno zapošljavanje. 
 
Navedena prava, alineja 1 do 5 ostvaruju se u skladu sa zakonom, a pod alinejom  6-8 pod 
uslovima, na način i po postupku utvrđenim propisima kantona, koji mogu utvrditi i druga prava 
kao i proširiti obim prava utvrđenih zakonom. 
 
Zaštita porodice sa djecom 
 
Pod zaštitom porodice sa djecom podrazumijeva se porodice obitelji kroz materijalna i druga 
davanja, a radi pomaganja u podizanju, odgoju i zbrinjavanju djece, kao i njihovom 
osposobljavanju za samostalan život i rad, u najboljem interesu djeteta. 
 
Zaštita porodice sa djecom ima za cilj: 
 
- da se svoj djeci osiguraju približno jednaki uslovi za zdrav i pravilan tjelesni, intelektualni i 

emocionalni razvoj u porodici, 
- pomoć u obrazovanju njene reproduktivne uloge, podizanju, odgoju i zaštiti djece i 

poboljšanju kvaliteta života porodice, 
- razvijanju humanih odnosa u skladu sa načelima građanskog morala i solidarnosti. 
 
Osnovna prava porodice sa djecom 
 
Osnovna prava koja prema Zakonu o ostvaruju porodice sa djecom su: 
 
- dodatak na djecu, 
- naknada umjesto plaće ženi-majci u radnom odnosu dok odsustvuje s posla radi trudnoće, 

porođaja i njege djeteta, 
- novčana pomoć za vrijeme trudnoće i porođaja žene koja nije u random odnosu, 
- jednokratna pomoć za opremu novorođenog djeteta, 
- pomoć u prehrani djeteta od šest mjeseci i dodatna ishrana za majke-dojilje, 
- posebni psiho-socijalni tretman bračnih drugova koji žele djecu i trudnica, 
- smještaj djece uz osiguranu ishranu, u ustanovama predškolskog odgoja, 
- osiguranje jednog obroka u vrijeme nastave u školama osnovnog obrazovanja, 
- školarine i stipendije đacima i studentima. 

Uslove, način, postupak, organi i finansiranje prava iz predhodnog stava utvrđuju svojim 
propisom kantoni, koji mogu utvrditi i druga prava porodicama sa djecom. 
 
Pravo na dodatak na djecu pripada porodici sa djecom čiji ukupan prihod po svim osnovama, 
izuzev primanja ostvarenih po osnovu socijalne zaštite porodice sa djecom, po članu 
domaćinstva, ne prelazi iznos koji se utvrđuje propisom kantona kao najniži prihod dovoljan za 
izdržavanje. 
 
Finansiranje socijalne zaštite 
 
Sredstva za finansiranje svih oblika socijalne zaštite u FBiH  osiguravaju se u skladu sa 
propisima Federacije i njenih kantona iz: 
 
- budžetskih sredstava općina, 
- budžetskih sredstava kantona, 
- ulaganja osnivača socijalnih ustanova, 
- ličnog učešća korisnika, 
- legata, poklona i zavještanja, 
- drugih izvora. 
 
Prva sedmica u mjesecu oktobru svake godine određuje se kao „Dječija nedelja” na teritoriji 
Federacije, a uvodi se radi podsticanja i organiziranja raznovrsnih kulturno-obrazovnih, 
rekreativnih i drugih manifestacija posvećenih djeci i poduzimanja drugih mjera i akcija za 
unapređenje razvoja brige o djeci. 
Program manifestacija i mjera donosi federalni ministar nadležan za socijalnu i dječiju zaštitu. 
 
Zaštita korisnika socijalne zaštite 
 
Zakonom su zapriječene kazne za prekršaj ustanova u slučaju da: 
 
- korisniku, protivno odredbama zakona, uskrati prava koja mu pripadaju, 
- omogući korišćenje prava osobi kojoj pravo ne pripada po zakonu ili u datom obimu, 
- smjesti dijete u drugu porodicu koja prema zakonu nije podobna da primi dijete, 
- ne primi dijete koje je uputio centar za socijalni rad, 
- otpusti dijete iz ustanove  suprotno načinu regulisanim zakonom. 
 
Za prekršaj ustanovi je zapriječena kazna od 500 do 1000 KM, a za odgovorno lice u ustanovi od 
100 do 400 KM.. 
 
Novčana kazna zapriječena je i za porodicu u koju je smješteno dijete, ukoliko bez saglasnosti 
roditelja, usvojitelja ili tijela starateljstva poduzme važnije mjere u pogledu ličnosti djeteta 
regulisane zakonom. Za obitelj zapriječena je kazna od 100 do 400 KM. 

IV.4. PRAVA DJECE IZ OBLASTI RADA 
 
Na nivou cijele BiH u primjeni je značajan broj međjunarodnih dokumenata koji štite prava iz 
radnog odnosa, a u okviru tih prava i prava djece u radnom odnosu. 
 
Ova zaštita je jedinstvena za sve gradjane BiH i svi organi i institucije dužni su da je obezbjede 
svima bez diskriminacije po bilo kom osnovu. 
 
Kao najznačajnije obavezujuće međunarodne dokumente iz ove oblasti ukazujemo na: 
 
- Međunarodni pakt o ekonomskim, socijalnim i kulturnim pravima , 
- Međunarodna konvencija o ukidanju svih oblika diskriminacije, 
- Konvencija o pravima djeteta, 

 
Konvencija Međunarodne organizacije rada kao što su: 

- Konvencija br. 111 o diskriminaciji u pogledu zapošljavanja i zanimanja, 
- Konvencija br. 100 o jednakosti nagrađivanja muške i ženske radne snage za rad jednake 

vrijednosti 
- Konvencija br. 138 o minimalnim godinama za zapošljavanje i druge. 

 
U Ustav BiH inkorporirane su odredbe navedenih međunarodnih dokumenata osim konvencije 
MOR-a, a pored njih u Ustav FBiH inkorporirana je i Evropska socijalna povelja sa Dopunskim 
protokolom 1. i na taj način su dobili snagu ustavnih odredbi koje obavezuju državu i njene 
entitete svojim zakonskim propisima poštivati usvojene međunarodne standarde u oblasti radnih 
odnosa. 

 
Zakon o radu FBiH (“Sužbene novine FBiH”, br.43/99, 32/00, 29/03) 
 
Zakonom je definirano da je pravo na rad osnovno pravo svakog čovjeka a kada su u pitanju 
prava djece ispoštovani su osnovni standardi koji se odnose na minimanlne godine za zaključenja 
ugovora o radu,  što jasno proizilazi iz čl. 15. Zakona koji glasi: 
 
"Ugovor o radu može da zaključi lice koje je navršilo 15 godina života i koje ima opću 
zdravstvenu sposobnost utvrđenu od nadležne zdravstvene ustanove. Maloljetnik ne može 
zaključiti ugovor o radu za obavljanje poslova koji mogu ugroziti njegovo zdravlje, moral i 
razvoj“. 
 
Zakon sadrži više odredbi koje reguliraju posebnu zaštitu djece od kojih ukazujemo: 
 
-  na zabranu prekovremenog rada maloljetnim zaposlenicima, zatim zabranu noćnog rada (član 
36. koji glasi): 
„Zabranjen je noćni rad maloljetnih zaposlenika. Za maloljetne zaposlenike u industriji, rad u 
vremenu između 19,00 sati uveče i 07,00 sati ujutro idućeg dana smatra se noćnim radom. 
Za maloljetnike zaposlenike koji nisu zaposleni u industriji, rad u vremenu između 20 sati uveče i 
6 sati ujutro idućeg dana smatra se noćnim radom. Izuzetno maloljetni zaposlenici privremeno 

mogu biti izuzeti od zabrane noćnog rada u slučaju havarije, više sile i zaštite interesa 
Federacije, na osnovu saglasnosti nadležnog organa kantona“. 
- na član 41.stav 2. koji za maloljetnog zaposlenika reguliše pravo na plaćeni godišnji odmor u 
trajanju od najmanje 24 radna dana za razliku od ostalih radnika za koje je zagarantiran plaćeni 
godišnji odmor u trajanju od 18 radnih dana, 
- na član 51 koji glasi: 
„Maloljetnik ne može da radi na naročito teškim fizičkim poslovima, radovima pod zemljom ili 
pod vodom, ni na ostalim poslovima koji bi mogli štetno ili sa povećanim rizikom da utiču na 
život i zdravlje, razvoj i moral, s obzirom na njegove psiho- fizičke osobine. 
Federalni ministar posebnim propisom utvrdit će poslove iz stava 1 ovog člana.  
Inspektor rada kantona zabranit će rad maloljetnika na poslovima u smislu stava 1 ovog člana“.  

 
Zakonom su predviđeni, kao prekršaji, radnje poslodavca kojim se povređuju prava maloljetnika 
regulirane označenim članovima te regulirano da se zapriječene najniže i najviše kazne 
predviđene za prekršaje poslodavca prema zaposlenicima uvećavaju dvostruko, ako je prekršaj 
učinjen prema maloljetnom zaposleniku . 

V.  ZA KRAJ: 
 
Pravni vodič za marginalizirane i ranjive  grupe ne nudi odgovore na sve dileme i nepoznanice. 
Ovo je samo jedan od mnogih, dostupnih izvora, ali ako budete slijedili predložene upute i 
smjernice,  šanse  da se pomogne marginaliziranim i ranjivim grupama, odnosno da sami  
realizuju prava koja im po zakonu pripadaju, znatno su veće. 

VI.   PROPISI KORIŠTENI PRI IZRADI VODIČA: 
 
 
Međunarodni akti: 
 
- Univerzalna  deklaraciju o ljudskim pravima 
- Evropska konvencija za zaštitu ljudskih prava i osnovnih sloboda 
- Evropska socijalna povelja 
- Deklaracija o pravima osoba s invaliditetom 
- Deklaracija o pravima osoba s mentalnom retardacijom 
- Standardna pravila o izjednačavanju mogućnosti za osobe s invaliditetom 
- Rezolucija o jednakim mogućnostima za osobe sa invaliditetom 
- Konvencija o profesionalnoj rehabilitaciji i zapošljavanju invalida 
- Konvencija o pravima osoba s invaliditetom 
- Evropska povelja za regionalne jezike i jezike manjina 
- Okvirna konvenciju za zaštitu manjina 
- Konvencija o eliminaciji svih oblika diskriminacije nad ženama 
- Međunarodni pakt o ekonomskim, socijalnim i kulturnim pravima  
- Međunarodna konvencija o ukidanju svih oblika diskriminacije 
- Konvencija o pravima djeteta 
- Konvencija br. 111 o diskriminaciji u pogledu zapošljavanja i zanimanja 
- Konvencija br. 100 o jednakosti nagradjivanja muške i ženske radne snage za rad jednake 

vrijednosti 
- Konvencija br. 138 o minimalnim godinama za zapošljavanje i druge. 
 
 
Domaće zakonodavstvo: 
 
- Zakon o radu („Službene novine Federacije BiH“ broj 43/99, 32/2000 i 29/03) 
- Zakon o posredovanju u zapošljavanju i socijalnoj sigurnosti nezaposlenih osoba („Službene 

novine FBiH” broj 55/00, 41/01, 22/05 i 9/08) 
- Zakon o osnovama socijalne zaštite, zaštite civilnih žrtava rata i zaštite porodice sa djecom 

(„Službene novine FBiH” broj 36/99, 54/04, 39/06,  14/09) 
- Zakon o zdravstvenoj zaštiti (“Službene novine FBiH” broj 29/97) 
- Zakon o zdravstvenom osiguranju („Službene novine FBiH” broj 30/97, 7/02 i 70/08), 
- Zakon o penzijskom i invalidskom osiguranju („Službene novine FBiH” broj 29/98, 49/00, 

32/01, 73/05, 59/06, 4/09) 
- Zakon o pravima boraca i članova njihovih porodica („Službene novine FBiH“ broj 33/04 i 

55/06) 
- Zakon o carinskoj politici Bosne i Hercegovine („Službeni glasnik Bosne i Hercegovine", 

broj 21/98 i 10/02) 
- Zakon o zaštiti prava pripadnika nacionalnih manjina BiH (“Službeni glasnik BiH” broj 12/03 

i 76/05) 
- Krivični zakon FBiH („Službene novine FBiH” broj 36/03, 21/04  18/05) 
- Zakon o ravnopravnosti spolova („Službeni glasnik BiH” broj 16/03), 

- Zakon o zaštiti od nasilja u porodici FBiH („Službene novine FBiH“ broj 22/05 i 51/06) 
- Porodični zakon FBiH („Službene novine FBiH“ broj 35/05 i 41/05) 
- Zakon o  zabrani diskriminacije u BiH („Službeni glasnik BiH, broj 59/09)) 

SADRŽAJ 

 
Strana 

UVOD 
 
I. PRAVA OSOBA SA INVALIDITETOM 

 
- Evropska konvencija za zaštitu ljudskih prava i osnovnih sloboda 
- Evropska socijalna povelja 
- Konvencija o pravima osoba s invaliditetom 

 
I. 1. PRAVA OSOBA S INVALIDITETOM PO OSNOVU RADA 

 
       -   Zakon o radu 
       -   Zakon o posredovanju u zapošljavanju i socijalnoj sigurnosti nezaposlenih osoba 
 

I. 2. PRAVA IZ OBLASTI SOCIJALNE ZAŠTITE 
 
      -    Pravo na ličnu invalidninu 
      -    Pravo na dodatak za njegu i pomoć od druge osobe 
      -    Pravo na ortopedski dodatak 
      -    Pravo na smještaj u drugu porodicu ili ustanovu socijalne zaštite 
      -    Pravo na kućnu njegu i pomoć u kući 
      -    Postupak za ostvarivanje osnovnih prava osoba sa invaliditetom 
 

I. 3. PRAVA CIVILNIH ŽRTAVA RATA 
 

I. 4. PRAVA IZ OBLASTI ZDRAVSTVENE ZAŠTITE 
 
      -   Pravo na ortopedska pomagala 
      -   Pravo na lijekove 
 

I. 5. PRAVA IZ OBLASTI PENZIJSKO-INVALIDSKOG OSIGURANJA 
 

- Invalidska penzija 
- Prava invalida I kategorije rada 
- Prava invalida II kategorije rada 

 
I. 6. PRAVA RATNIH VOJNIH INVALIDA 

 
I. 7. PRAVA OSOBA SA INVALIDITETOM NA OBRAZOVANJE 

 
 I. 8. DRUGA PRAVA OSOBA SA INVALIDITETOM 

- Oslobađanje od plaćanja sudskih, administrativnih taksi                                    Strana 
- Oslobađanje od plaćanja carine 

 
I. 9. MOGUĆNOSTI NESMETANOG KRETANJA 

 
II. NACIONALNE MANJINE  

- Univerzalna Deklaracija o ljudskim pravima 
- Okvirna  konvencija za zaštitu nacionalnih manjina 
- Prava nacionalnih manjina garantovana domaćim zakonodavstvom 
- Prava nacionalnih manjina koja se garantiraju Zakonom o zaštiti pripadnika nacionalnih 

manjina u Bosni i Hercegovini 
 

II. 1. PRAVA U OBLASTI OBRAZOVANJA 
 

II. 2 . PRAVA U OBLASTI RADA I EKONOMIJE 
 

II. 3. PRAVA U OBLASTI SOCIJALNE ZAŠTITE 
 

- Novčana i druga materijalna pomoć 
- Novčana naknada za pomoć i njegu od druge osobe 
- Druga materijalna pomoć 

 
II. 4. PRAVA U OBLASTI KULTURE 

 
II. 5 . PRAVA  U  OBLASTI  INFORMISANJA 

 
II. 6. SUDJELOVANJE U ORGANIMA VLASTI 

 
II. 7. OBAVEZE BiH SPRAM REALIZACIJE PRAVA NACIONALNIH MANJINA 
UTVRĐENIH MEĐUNARODNIM AKTIMA I PROPISIMA BiH 

 
II. 8. ORGANI I TIJELA ZA ZAŠTITU NACIONALNIH MANJINA 

 
- Nadležnosti vijeća nacionalnih manjina 

 
II. 9. SUDSKA ZAŠTITA 

 
- Kaznene odredbe 

 
II. 10. PRAVA NACIONALNIH MANJINA U PRAKSI 

 
III. PRAVA ŽENA KAO MARGINALIZIRANIH GRUPA 
 

- Evropska socijalna povelja 
- Konvencija o eliminaciji svih oblika diskriminacije nad ženama 

III. 1. PRAVO ŽENA  NA RAD                                                                        Strana 
 

- Pravo na porodiljsko odsustvo 
- Pravo na naknadu za vrijeme porodiljskog odsustva 
- Pravo na otpremninu 
- Zaštita prava iz radnog odnosa 

 
III. 2. PRAVA IZ OBLASTI SOCIJALNE ZAŠTITE 
- Pravo na stalnu novčanu i drugu pomoć 
- Pravo na smještaj u drugu porodicu 
- Osnovna prava porodice sa djecom 

 
III. 3. PRAVA IZ OBLASTI ZDRAVSTVENE ZAŠTITE 

 
III. 4. PRAVA ŽENA KAO CIVILNIH ŽRTAVA RATA  

 
III. 5. PRAVA ŽENA IZ OBLASTI PENZIJSKO-INVALIDSKOG OSIGURANJA 

 
- Pravo na prodičnu penziju 
- Invalidska penzija 

 
III. 6. PRAVO ŽENA NA PRAVNU ZAŠTITU U SLUČAJU NASILJA  

 
- Zakon o zaštiti od nasilja u porodici FBiH 
- Radnje nasilja u porodici 
- Prijavljivanje nasilja u porodici 
- Prekršajne sankcije za zaštitu od nasilja u porodici  
- Krivični zakoni entiteta 

 
IV PRAVA DJECE 
 

- Konvencija o pravima djeteta 
- Obaveze države prema Konvenciji 

 
IV. 1. PRAVA DJECE U  BiH PREMA NACIONALNOM ZAKONODAVSTVU 
 
- Porodični zakon FBiH 
- Briga o djeci bez roditelja ili bez roditeljskog staranja 
- Starateljstvo 
- Sporovi iz odnosa roditelja i djece 
- Postupci izvršenja i osiguranja 

 
IV. 2. PRAVA DJECE IZ OBLASTI SOCIJALNE ZAŠTITE 
 
- Djeca koja se nalaze u stanju socijalne potrebe  

- Prava djece u stanju socijalne potrebe 

 
 

IV. 3. OSNOVNA PRAVA DJECE SA INVALIDITETOM         
 
- Lična invalidnina 
- Dodatak  za njegu i pomoć drugog lica 
- Pravo na ortopedski dodatak 
- Prava djece civilnih žrtava rata 
- Zaštita porodice sa djecom 
- Osnovna prava porodice sa djecom 
- Finansiranje socijalne zaštite 
- Zaštita korisnika socijalne zaštite 

 
IV: 4. PRAVA DJECE IZ OBLASTI RADA 

 
- Prava shodno odredbama Zakona o radu 

 
V. ZA KRAJ 
 
VI.  PROPISI KORIŠTENI PRI IZRADI VODIČA 
 
 
  
 
 
  
      
 
 
 
 
 
 
 
 


